
“ ለሰላም፣ ‹..ወደ ገጽ 4 ዞሯል

ፋንታነሽ ክንዴ

አዲስ አበባ፦ እግዚአብሔር  እኛን ለመቀበል 
ሰማያዊ በሩን እንዲከፍትልን እኛ ኢትዮጵያውያንም 
አእምሮአችንን ከፍተን ለመረዳዳት፣ ለሠላም፣ ለፍቅር፣ 

" ለሠላም
ለፍቅርና ለይቅርታ በርትተን እንሥራ"

- ብፁዕ ወቅዱስ አቡነ ማትያስ

ልጅዓለም ፍቅሬ

አዲስ አበባ፦ የጥምቀት በዓል የሰው ልጆች በደል 
የተሰረዘበት በመሆኑ በይቅር ባይነት መንፈስ ሀገራዊ አንድነትን 
ማጎልበት ያስፈልጋል ሲሉ የኢትዮጵያ ካቶሊካዊት ቤተ 
ክርስቲያን ሊቀ ጳጳስ ብፁዕ ካርዲናል ብርሃነ ኢየሱስ ሱራፌል 
ገለጹ።

የጥምቀት በዓል በኢትዮጵያ ካቶሊካዊት ቤተ ክርስቲያን 
በልደታ ማርያም ካቶሊክ ቤተ ክርስቲያን በተለያዩ ሥነ-
ሥርዓቶች ትናንት ተከብሯል።

የኢትዮጵያ ካቶሊካዊት ቤተ ክርስቲያን ሊቀ ጳጳስ ብፁዕ 
ካርዲናል ብርሃነ ኢየሱስ ሱራፌል በዓሉ በተከበረበት ወቅት 
ባስተላለፉት መልዕክት፤ በዓሉ የሰው ልጆች በደል የተሰረዘበት 
በመሆኑ በይቅር ባይነት መንፈስ አንድነትን ማጎልበትና ሰላምን 
ማስፈን ያስፈልጋል።

ብፁዕ ካርዲናል ብርሃነ ኢየሱስ አክለውም፤ ጥላቻና ቂም 
በቀል ተወግዶ መደጋገፍ፣ መተሳሰብና መከባበር እንዲሰፍንም 
መክረዋል።

የፎቶግራፍ 
ዓውደ-ርዕዪው፡- 

- ብዙ የታሪክ ገጾች በአንድ ስፍራ 
የታዩበት፤ 

- ኢትዮጵያ ምን ያህል ታላቅ ሀገር 
እንደሆነች የተመላከተበት፤

- ኢፕድ ከቴክኖሎጂ ዕድገት 
ጋር በሚገባ እየተጓዘ መሆኑ 
የታየበት ነው

ለይቅርታ ለአንድነትና ለእኩል ተጠቃሚነት በርትተን 
ልንሠራ እንደሚገባ ብፁዕ ወቅዱስ አቡነ ማትያስ 
ቀዳማዊ ፓትርያርክ ርዕሰ ሊቃነ ጳጳሳት ዘኢትዮጵያ 
ሊቀ ጳጳስ ዘአክሱም ወእጨጌ ዘመንበረ ተክለሃይማኖት 
አሳሰቡ። የጥምቀት በዓል በትናንትናው ዕለት በድምቀት 

ተከብሯል፡፡
ቅዱስ ፓትርያርኩ ትናንት በጥምቀት በዓል ላይ ባስተላለፉት 

መልእክት እንዳሉት፤ እግዚአብሔር ጥምቀትን ለሰዎች ዓቢይ 
ትእዛዝ አድርጎ ያስተላለፈው ሰዎችን  ለማክበር፣ ለማንጻትና 

በዓሉ የሰው ልጆች በደል የተሰረዘበት በመሆኑ በይቅር 
ባይነት መንፈስ አንድነትን ማጎልበት ያስፈልጋል

አዲሱ ገረመው

አዲስ አበባ:-  ትውፊቱ ተጠብቆ የቆየው የጥምቀት 
በዓል ለሕዝቡ ሰላምና ፍቅር መጎልበት ባለው አስተዋፅዖ 
ሃይማኖታዊና ባሕላዊ ይዘቱ ሳይበረዝ ከነሙሉ ክብሩ 
ከትውልድ ወደ ትውልድ ሊተላለፍ እንደሚገባ ተገለጸ። 

በኢትዮጵያ ኦርቶዶክስ ተዋሕዶ ቤተክርስቲያን 
በየዓመቱ ጥር 11 የሚከበረው የጥምቀት በዓል በታላቅ 

የጥምቀት በዓል ሃይማኖታዊና 
ባሕላዊ ይዘቱ ሳይበረዝ ለትውልድ 

ሊተላለፍ ይገባል 

የጥምቀት በዓል...ወደ ገጽ 4 ዞሯል

ዜና

ሳሙኤል ወንደሰን 

ባቱ:- ሁላችንም በየተሠማራንበት ሙያ ሁሉ 
አገልጋይነትን፣ ፍቅርንና አብሮነትን ማሳየት ይኖርብናል 
ሲሉ ቆሞስ አባ የማነ ብርሃን ገለፁ። 

ታቦታት በትንንሽ የቀዘፋ ጀልባዎች ሐይቅ ተሻግረው 
ሲሄዱ የሚታይበት የጥምቀት ትዕይንት በባቱ ከተማ 
ከከተራው ቀን ጀምሮ ሃይማኖታዊና ባሕላዊ እሴቱን 
ጠብቆ በድምቀት ተከብሯል። 

የባቱ ከተማ የዝዋይ ሐመረ ኖህ ቅድስት ኪዳነ 
ምሕረት ገዳም አስተዳዳሪ መልዓከ ፀሐይ ቆሞስ አባ 
የማነ ብርሃን እንደተናገሩት፤ የጥምቀት በዓል ለእምነቱ 
ተከታዮችም ሆነ ሌሎች የሰው ልጆች ሁሉ ፍቅርንና 
ትሕትናን ማሳያ ታላቅ ሃይማኖታዊ በዓል ነው።

''በዓሉ የፍጥረታት ሁሉ ፈጣሪ የሆነው ኢየሱስ 
ክርስቶስ ራሱን ዝቅ በማድረግ ወደ ዮርዳኖስ ወንዝ 
ወርዶ በመጥምቁ ዮሐንስ እጅ መጠመቁን ማሳያ ነው" 
ያሉት ቆሞስ አባ የማነ ብርሃን፤ ክርስቶስ ይህን ሲያደርግ 
ትሕትናን እና ፍቅርን ለሰው ልጆች ሁሉ በግልጽ ያሳየበት 
በመሆኑ "የሰው ልጆች ሁሉ ከዚህ ፍቅርንና ትሕትናን 
በደንብ ሊማሩ ይገባል" ብለዋል። 

ትውልዱ በሰላም በፍቅር እና በመተሳሰብ ትሕትናን 
ከአባቶች ሊማር ይገባል ነው ያሉት ቆሞስ አባ የማነ 

ሁላችንም በየተሠማራንበት ሙያ ሁሉ አገልጋይነትን፣ ፍቅርንና 
አብሮነትን ማሳየት ይኖርብናል 

ብርሃን፤ ሁላችንም በየተሠማራንበት ሙያ ሁሉ 
አገልጋይነትን፣ ፍቅርንና አብሮነትን ማሳየት አለብን 
ብለዋል። 

በባቱ ከተማ የደብረ ምሕረት መድኃኒዓለም 
ቤተክርስቲያን ዋና አስተዳዳሪ ሊቀ ሥዩማን ቀሲስ ሰሎሞን 
አበበ በበኩላቸው፤ በዓሉ ከሃይማኖታዊ ትውፊቱ ባሻገር 
ባሕላዊ መስተጋብሩም ትልቅ እንደመሆኑ ሃይማኖታዊ 

ሥነ-ሥርዓቱን ጠብቆ ለትውልድ እንዲተላለፍ ማድረግ 
ይገባል ብለዋል።

የጥምቀት በዓል የተለያዩ አንድ የሚሆኑበት፣ 
የተራራቁ የሚቀራረቡበት፣ የተጣሉ የሚታረቁበት ትልቅ 
በዓል በመሆኑ በዓሉን ከጥላቻና ከመለያየት በመራቅ 
ማክበር ይገባል ያሉት ሊቀ ሥዩማን ቀሲስ ሰሎሞን፤ 
ትውልዱ ሃይማኖቱን የሚጠብቅ እና የአባቶችንም ትዕዛዝ 

በጋዜጣው ሪፖርተር

 አዲስ አበባ፡- በተለያዩ የሀገሪቱ ክፍሎች የጥምቀት 
በዓል በድምቀትና በሰላማዊ መልኩ ተከብሯል፡፡ በጎንደር 
ከተማ የጥምቀት በዓል በፋሲለደስ ጥምቀተ ባሕር 
በርካታ የእምነቱ ተከታዮችና እንግዶች በተገኙበት በታላቅ 
ሃይማኖታዊ ሥርዓት በድምቀት ተከብሯል።

ብፁዕነታቸው ለበዓሉ ታዳሚዎች ባስተላለፉት አባታዊ 
መልዕክት የቤተክርስቲያኒቱ ዘመን ተሻጋሪ ሃይማኖታዊ 
ሥርዓቶችና እሴቶች ሰላምን ፍቅርና ወንድማማችነትን 
የሚያጠናክሩ ናቸው።

ሕዝበ ክርስቲያኖች በዓሉን ስናከብር ስለ ሰላም ስለ 
ሕዝቦች አንድነትና አብሮነት በጥልቀት በማሰብና በማስተማር 
ሃይማኖታዊ አስተምህሮቱን በእለት ተእለት ሕይወታችን 
ልንተገብረው ይገባል ብለዋል።

ሃይማኖታዊ እሴቱን ጠብቆ በየዓመቱ የሚከበረው 
የጥምቀት በዓል የጌታችን መድኃኒታችን ኢየሱስ ክርስቶስ 
በፍጹም ትሕትና ከገሊላ ወደ ዮርዳኖስ ተጉዞ በአገልጋዩ 
በቅዱስ ዮሐንስ እጅ የተጠመቀበትን እለት የምናስብበት 
ዓብይ በዓል ነው ሲሉ ተናግረዋል።

በዓሉ ባማረና በደመቀ ሥርዓት መከበሩ የእምነቱን 
ተከታዮች ሃይማኖታዊ የአብሮነት እሴትና አንድነት 
የሚጠናክር ነው ያሉት ብፁዕ አቡነ ዮሐንስ፤ የዛሬ ዓመት 
በሰላም ያድርሰን ሲሉ መልካም ምኞታቸውን ገልጸዋል።

የጥምቀት በዓል በመቐለ ከተማ፣ በዋግኽምራ ብሔረሰብ 
አስተዳደር ሰቆጣ ከተማ እና በባሕር ዳር ከተማ በደመቀ 
መልኩ ተከብሯል። 

የሲዳማ ሀገረ ስብከት ሊቀ ጳጳስ ብፁዕ አቡነ ዮሴፍ 
በሀዋሳ መድኃኔዓለም ቤተክርስቲያን በተከበረው የጥምቀት 
በዓል ላይ ባስተላለፉት መልዕክት ጥምቀት የአብሮነትና 
የመተሳሰብ እንዲሁም የርህራሄ ተምሳሌት መሆኑን 
ተናግረዋል።

በዓሉ ሲከበር አንድነትና መተሳሰብን በማጠናከር ሊሆን 
እንደሚገባ ገልጸው፣ የጥምቀት በዓል ዕሴት የሆነውን ሰላምን 
የማምጣትና የማጠናከር መንገድ ነው ብለዋል።

''እግዚአብሔር ከእኛ የሚፈልገው እጅግ ቀላል፣ ዋጋ 
የማያስከፍል፤ ጠቃሚ ነገር ነው እሱም ፍቅር ነው” ሲሉም 
ተናግረዋል።

''እርስ በርስ በመዋደድና እኛ የሚያስፈልገን ለሌላውም 
እንደሚያስፈልግ በመረዳት ለአብሮነትና መተሳሰብ መጠናከር 
እንዲሁም ለሰላም መጽናት የሚጠበቅብንን በቁርጠኝነት 
ልንወጣ ይገባል'' ሲሉም መልዕክታቸውን አስተላልፈዋል።

የጥምቀት በዓል በወንጪ-ደንዲ ኢኮ ቱሪዝም ፕሮጀክት 
በወንጪ ሐይቅ በደማቅ ሥነ-ሥርዓት ተከብሯል።

በበዓሉ ላይ የሃይማኖት አባቶች፣ የእምነቱ ተከታዮችና 
የአካባቢው ነዋሪዎች ተገኝተዋል።

የደቡብ ምዕራብ ሸዋ እና የሸገር ከተማ ሀገረ-ስብከት 
ሊቀ-ጳጳስና የምስካየ ኅዙናን መድኃኔዓለም ገዳም የበላይ 

ጠባቂ ብፁዕ አቡነ ሳዊሮስ፤ በዓሉ ሃይማኖታዊ ሥርዓቱን 
ጠብቆ በደማቅ ሁኔታ ተከብሯል ብለዋል።

ሐይቁ ለበዓሉ ማክበሪያና ለቱሪስት መዳረሻነት 
የሚያስፈልገው መሠረተ-ልማት በመሟላቱ በማራኪ ድባብ 
እንዲከበር ማስቻሉን ገልጸዋል።

በጋምቤላ ከተማና አካባቢው የከተራና የጥምቅት 
በዓል ሃይማኖታዊ ትውፊቱን በጠበቀ መልኩ በደመቀ ሥነ-
ሥርዓት ተክብሯል። ብፁዕ አቡነ ሩፋኤል በክብረ በዓሉ ላይ 

በተለያዩ የሀገሪቱ አካባቢዎች የጥምቀት በዓል በድምቀት ተከብሯል

የሚያከብር እንዲሆን ሁሉም የድርሻውን ሊወጣ ይገባል 
ብለዋል። 

የባቱ ከተማ ከንቲባ አሕመዲን እስማኤል 
እንደተናገሩት፤ ከተማ አስተዳደሩ የሕዝቡን የጥምቀት 
ማክበሪያ ስፍራ ለማስዋብ ቃል የገባውን ፈፅሟል። 
በቀጣይም የሕዝቡን ጥያቄዎች ለመመለስ እንደሚሠሩ 
ተናግረዋል። 

ከንቲባ አሕመዲን አክለውም፤ የከተማውን ሰላም፣ 
የሕዝቡን አንድነትና ፍቅር የሚያጠናክሩ ሥራዎችን 
እንደሚሠሩ ገልጸዋል። 

ዲያቆን ሞገስ ይታገሱ በበኩሉ፤ በባቱ ከተማ 
የጥምቀት በዓልን በደመቀና በተዋበ መልኩ ለማሳለፍ  
የዝዋይ ሐመረ ኖኅ ቅድስት ኪዳነ ምሕረት ገዳም 
ተረኛ አዘጋጅ ቤተ ክርስቲያን ናት። ለዚህም ወጣቶችን 
የማደራጀት፣ የሰንበት ትምህርት ቤት አባላቶችን እና ልዩ 
ልዩ ማኅበራትን በ13 ዘርፍ የማቀናጀት ሥራ ተሠርቶ 
በዓሉን በሰላም ማክበር ተችሏል ብሏል። 

ይህ የዝግጅት ሥራዎች ከአንድ ወር በፊት የተጀመረ 
መሆኑን ተናግሯል። በዚህም ከ500 በላይ ወጣቶች 
መሳተፋቸውንም ገልጿል። 

በበዓሉ እለት የባቱ ከተማ ከንቲባ አቶ አሕመዲን 
እስማኤል እና የከተማ አስተዳደሩ ከፍተኛ አመራሮች 
ተገኝተዋል።

ባስተላለፉት መልዕክት፤ ምዕመኑ በዓሉን ሲያከብር የተቸገሩ 
ወገኖችን በመርዳት፣ በማገዝና በመደገፍ ሊሆን ይገባል 
ብለዋል።

ከበዓሉ ታዳሚዎች መካከል ዲያቆን ይፍረደው 
ጥሩነህ የኢየሱስ ክርስቶስ የሰው ልጆችን ለማዳን ዝቅ ብሎ 
በመጠመቅ ትህትናን፣ ፍቅርን፣ አብሮነትን ያስተማረበት 
በመሆኑ በዓሉን በዚሁ አግባብ እያከበሩት መሆኑን 
መግለጻቸው ኢዜአ ዘግቧል።

ቃልኪዳን አሳዬ

ደንዲ፦ የኦሮሚያ ክልል መንግሥት ለቱሪዝምና 
ባሕል ልማት ቅድሚያ ትኩረት ሰጥቶ እየሠራ መሆኑን 
የክልሉ ፕሬዚዳንት አቶ ሽመልስ አብዲሳ ገለጹ።

በኦሮሚያ ክልል ምዕራብ ሸዋ ዞን በሚገኘው 
የደንዲ ሐይቅ ዳርቻ በትላንትናው ዕለት የፈረስ ጉግስ 
ውድድር ተካሄዷል።

ውድድሩን በይፋ ያስጀመሩት አቶ ሽመልስ አብዲሳ 
በዚሁ ወቅት እንደገለፁት፤ የኦሮሚያ ክልል መንግሥት 
ለቱሪዝምና ባሕል ልማት ቅድሚያ ትኩረት ሰጥቶ 
እየሠራ ነው።

በክልሉ የ18 የኢኮ ቱሪዝም ማዕከላት በመለየት 
የማልማት ሥራ እየተከናወነ መሆኑን ገልጸዋል።

ከእነዚህም ውስጥ የወንጪ ኢኮ ቱሪዝም ባሕላዊ 
እሴትን በጠበቀ መልኩ ለምቶ የቱሪስት መስሕብ 
በመሆን ለአከባቢው ማኅበረሰብ የገቢ ምንጭ መሆን 
መጀመሩን ጠቁመዋል።

የደንዲ ሐይቅ የአካባቢውን ማኅበረሰብ እሴት 
በጠበቀ መልኩ እየለማ መሆኑን ተናግረው፤ በደንዲ 
ሐይቅም አጠገብ ዓመታዊ የፈረስ ውድድር ለመጀመሪያ 
ጊዜ መጀመሩን አብስረዋል።

ፈረስ እና የኦሮሞ ሕዝብ የጀግንነት ታሪክ ሊነጣጠል 

አይችልም ያሉት አቶ ሽመልስ፤ በአካባቢው የሚገኘውን 
መንገድ በመገንባት ስፍራውን የቱሪስት መስሕብ 
ማዕከል ለማድረግ እየተሠራ ያለው ሥራ ተጠናክሮ 
እንደሚቀጥል አመልክተዋል።

በመርሐ ግብሩ ላይ የተገኙት የኢፌዴሪ የመከላከያ 

የኦሮሚያ ክልል መንግሥት ለቱሪዝምና ባሕል ልማት ቅድሚያ ሰጥቶ እየሠራ ነው 
ሚኒስትር ዶክተር አብርሃም በላይ በበኩላቸው፤ 
እንደነዚህ አይነት በዓላት ቱሪስቶችን የመሳብ አቅማቸው 
ሰፊ በመሆኑ በዓሉን የክልሉንና የሕዝቡን ባሕልና ክብር 
በሚመጥን መልኩ  ማክበር አስፈላጊ ነው ብለዋል።

በፈረስ ጉግስ ውድድሩ ላይ ከደቡብ ምዕራብና 
ምዕራብ ሸዋ ዞኖች የተውጣጡ ከ3ሺህ በላይ 
ፈረሰኞች የታደሙ ሲሆን ለአሸናፊዎችም እንደ ቅደም 
ተከተላቸው የዋንጫ፣ የገንዘብና የሜዳልያ ሽልማት 
ተበርክቶላቸዋል።

ይህም የወንጪ-ደንዲ ኢኮ ቱሪዝም ፕሮጀክትን 
በማስተዋወቅ ረገድ ትልቅ ሚና ይጫወታል ተብሏል።

በመርሐ ግብሩ ላይ የኦሮሚያ ክልል ፕሬዚዳንት 
ሽመልስ አብዲሳ፣ የመከላከያ ሚኒስትር ዶክተር 
አብርሃም በላይ፣ የደቡብ ምዕራብ ሸዋ እና የሸገር ከተማ 
አህጉረ ስብከት ሊቀ ጳጳስ የምስካየ ኅዙናን መድኃኔ 
ዓለም ገዳም የበላይ ኃላፊ ብፁዕ አቡነ ሳዊሮስ፣ የቱሪዝም 
ሚኒስትር ዴኤታ ሌንሳ መኮንን እና ሌሎችም እንግዶች 
እንዲሁም የአካባቢው ማኅበረሰብ ታድመዋል።

ፎ
ቶ

፡-
 ገ

ባቦ
 ገ

ብ
ሬ



ሀገራት ብሔራዊ ጥቅሞቻቸውን አስጠብቀው ለማስቀጠል በብዙ መልኩ ይንቀሳቀሳሉ። ይህ ዓለም አቀፋዊ እውነታ 
ዛሬ ላይ የተጀመረ ሳይሆን ከሀገራት መፈጠር ጋር አብሮ ሊተሳሰር እንደሚችል ለመገመት የሚከብድ አይደለም። እውነታው  
በየዘመኑ የተለያዩ ቅርጾችን እየተላበሰ አሁን ላይ ደርሷል ።

በተለያዩ ወቅቶች ሀገራት ጡንቻቸውን እየመዘኑ ብሔራዊ ጥቅሞቻችን ያሳጡናል ባሏቸው ጉዳዮች ዙሪያ በግልጽም 
ሆነ በስውር ጦርነቶችን በማካሄድ ጥቅሞቻቸውን ለማስጠበቅ ረጅም ርቀት ሄደዋል። በዚህም ዓለም ብዙ ዋጋ ለመክፈል 
የተገደደችባቸው  አጋጣሚዎች ተፈጥረዋል  ።

ከዚህ በተለየ ሁኔታ ሀገራት የሕዝቦቻቸውን የጋራ ተጠቃሚነት መሠረት ባደረገ መንገድ፤ ብሔራዊ ጥቅሞቻቸውን 
ሰጥቶ በመቀበል መርሕ፤ ሰላማዊ በሆነ መንገድ በፈገግታና በእንኳን ደስ ያለን መንፈስ በእጃቸው በማስገባት የሕዝቦቻቸውን 
ነገዎች ብሩህ ማድረግ የሚያስችሉ ርምጃዎችን ሲወስዱም ተስተውሏል  ።

አሁን አሁን ቀጣይ ዘመናት ይዘውት ሊመጡ የሚችሉ ተግዳሮቶችን ታሳቢ በማድረግ ችግሩን በጋራ መሻገር 
የሚቻልበትን  አቅም ለመገንባት አካባቢያዊ ኅብረትን በመፍጠር ብሔራዊ ጥቅሞቻቸውን በተሻለ መንገድ ለማስጠበቅ 
መሥራት   እየተለመደ መጥቷል። ለማሳያም የአውሮፓ ኅብረትን ጨምሮ የተለያዩ አካባቢያዊ ኅብረቶችን ማንሳት ይቻላል።

ከዚህም ባለፈ ሀገራት ብሔራዊ ጥቅሜን ይጎዳል ብለው ባመኑ ቁጥር፤ ከድንበሮቻቸው በሚሊዮን ኪሎ ሜትሮች 
ርቀት በመጓዝ ወታደራዊ ሰፈሮችን ማቋቋም፤ አስፈላጊ ነው ብለው ባመኑ ቁጥርም፤ ኃይልን መጠቀም እንደ አንድ 
ስትራቴጂክ  አማራጭ መውሰዳቸውም የአደባባይ ሐቅ  ነው።

በቀይ ባሕር አካባቢ የተገነቡ የጦር ሰፈሮችን ማየት በራሱ በቂ ነው። ኃያላን የሚባሉት ሀገራትን ጨምሮ በአካባቢው 
ሊኖር የሚችለው የትኛውም ስጋት ብሔራዊ ጥቅሜን አደጋ ውስጥ ይከታሉ ያሉ ሀገራት ዓይናቸውን በአካባቢው ላይ 
ጥለዋል። በአካባቢው ወታደራዊ ሰፈሮችን የመገንባት ፍላጎታቸውም ከፍ እያለ መጥቷል።

በርግጥ አካባቢው በዓለም አቀፍ ደረጃ ካለው ስትራቴጂክ ጠቀሜታ አንጻር የብዙዎችን ትኩረት መሳቡና ብዙዎች  
አካባቢው ከብሔራዊ ጥቅሜ አንጻር የዕይታዬ ማዕከል ነው ማለታቸው እንግዳ ጉዳይ አይደለም፤ የነበረና የሚጠበቅ፤ 
በአካባቢው ለሚስተዋለውም አለመረጋጋት አንዱ ምክንያት ነው ።

በአካባቢው ሊከሰት የሚችል የትኛውም ዓለም አቀፍ ስጋት የቀጣናውን ሀገራት ሕዝቦች የማይመለከት አድርጎ 
የማሰብ፤ የአካባቢው ሀገራት የራሳቸውን ብሔራዊ ጥቅሞች ለማስጠበቅ የሚያደርጓቸውን ጥረቶች ያልተገቡ በማድረግ 
ዓለም አቀፍ አጀንዳ አድርጎ ለማሳየት የሚደረጉ ሙከራዎች ብዙ ናቸው ።

የቀጣናው ሀገራት ካሉበት አሁናዊ ሁኔታ አንጻር፤ በአካባቢው ሊፈጠሩ የሚችሉ ችግሮችን በተናጠል መቋቋም 
የሚችሉበት  አቅም የላቸውም። በአካባቢው ከስድስት አስርተ ዓመታት በላይ የቆየው አካባቢያዊ የፖለቲካ ባሕልም ሆነ 
የውጪ ጣልቃ ገብነት ሀገራቱ ኅብረት ፈጥረው ስጋቶቻቸውን በጋራ መከላከል የሚችሉበትን አቅም ማጎልበት የሚያስችል 
አይደለም ።

ይህ ተጨባጭ የሆነው አካባቢያዊ እውነታ ከ120 ሚሊዮን በላይ ሕዝብ ይዛ ወደብ አልባ ለሆነችው ኢትዮጵያ የቱን 
ያህል ፈተና እንደሚሆንባት፤ የመኖርና ያለመኖር ጥያቄ ሊፈጥርባት እንደሚችል ለመገመት ከፍ ያለ የዳበረ እውቀት 
የሚጠይቅ አይደለም። የትኛውም ጤነኛ አእምሮ ያለው ሰው ሊረዳው  የሚችል ነው። 

ሀገራችን ይህ ችግር ይዞባት ሊመጣ ከሚችለው የከፋ ፈተና አንጻር እንደሀገር አስተማማኝ አማራጭ የባሕር በር 
የማግኘት  የሕግ፣ የታሪክና የሞራል መብት  አላት። ይህንን መብቷን  ተጨባጭ  ለማድረግ የምትሄድባቸውን የሰላም 
አማራጮች ሁሉ ዓለም አቀፉ ኅብረተሰብ ተቀብሎ የማስተናገድ ኃላፊነት አለበት።

ሀገራት ብሔራዊ ጥቅማችንን ለማስጠበቅ በሚል ባሕር ተሻግረው፤ ወታደራዊ ሰፈሮችን እየገነቡ ፤ከዚያም አልፈው 
የኃይል አማራጮችን ታሳቢ ያደረጉ ርምጃዎችን በአደባባይ ተግባራዊ እያደረጉ ባሉበት በአሁኑ ወቅት፤ ብሔራዊ ጥቅሞችን 
በሰላማዊና የጋራ ተጠቃሚነትን መሠረት በማድረግ ለማስጠበቅ የሚደረግን ጥረት ላለመቀበል የሚያስችል ምንም 
ምክንያት የለም! 

በተለይም የአካባቢው ሀገራት የሕዝቦቻቸው ነገዎች በተጨባጭ ተስፋ የተሞሉ እንዲሆኑ፤ የጋራ ተጠቃሚነት በጋራ 
ከመንቀሳቀስ ውጪ አማራጭ እንደሌለ በአግባቡ ሊረዱት ይገባል። ለዚህም ላለፉት ስድስት አስርተ ዓመታት በቀጣናው  
የነበረውን ዛሬም ያለው እውነታ ከፍ ባለ የኃላፊነት መንፈስ ሊያጤኑት ያስፈልጋል። 

የቀጣናው ሀገራት ከራሳቸው አልፈው ለሌሎች የሚተርፍ የብዙ ሀብት ባለቤቶች ሆነው ባሉበት ተጨባጭ  እውነታ፤ 
ለከፋ ድህነትና ኋላቀርነት ተዳርገዋል። እንኳን ነገ እና ከነገወዲያን ቀርቶ ዛሬን የሚያሸንፉበት አቅም አጥተው በጠባቂነት 
ዓመታትን ለማሳለፍ ተገድደዋል  ። 

ይህ እውነታ ባለንበት ዘመን በየትኛውም መንገድ ሊቀጥል የሚገባ አይደለም። ሀገራቱ የሕዝቦቻቸውን ነገዎች ብሩህ 
ለማድረግ፤ ሕዝቦቻቸውን ከከፋ ድህነትና ኋላቀርነት፤ ከዚህ ከሚመነጭ ጠባቂነት ለመታደግ የጋራ ተጠቃሚነትን 
መሠረት ባደረገ አዲስ እሳቤ መንቀሳቀስ ይጠበቅባቸዋል ።

ይህንን እውነትም ለማድረግ ሁሉም የአካባቢው ሀገራት ያላቸውን አቅሞች አቀናጅተው ለሕዝቦቻችው ተስፋ 
ኢንቨስት ማድረግ፤ ሕዝቦቻቸው ቀና ብለው የሚሄዱበትን ማንነት መገንባት ይጠበቅባቸዋል፤ ኢትዮጵያም አሁን ላይ 
ኃላፊነቱን ወስዳ እንደሀገር በቀጣናው እያራመደችው ያለው ይህንኑ ነው !። 

የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4200 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ

ርዕሰ አንቀፅ

ማከፋፈያ :- ስልክ ቁጥር - 011-157-02-70

ቀጣናዊ ትስስር ለጋራ ብልጽግና!
ነፃ ሃሳብ

ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 

የሚሰጡበት ነው።በዓምዱ ላይ የሚወጡ ጽሁፎች 
የዝግጅት ክፍሉን አቋም አያመለክቱም።

ብርሃን ፈይሳ

እአአ 1976 ካናዳ የኦሊምፒክ አዘጋጅነት ተራ 
በማግኘት ሞንትሪያል ላይ የታላቁን ስፖርት ድግስ 
አሰናዳች።  ከዚያ ቀደም በተካሄዱ ኦሎምፒኮች 
ላይ በተደጋጋሚ ተሳትፋ ልምዷን ያካበተችው 
ኢትዮጵያም ከምንጊዜውም የተሻለ ተዘጋጅታ ነበር።  
የአትሌቶችን ሞራል በመጠበቅ እንዲሁም በሌሎች 
ድጋፎች ባልተለመደ ሁኔታ ቅድመ ዝግጅቱ ተጠናቆ 
በርካታ የወርቅ ሜዳሊያዎችን ለመሰብሰብ በማቀድም 
ቡድኑ ወደዚያው ተጓዘ።  ነገር ግን በወቅቱ በደቡብ 
አፍሪካውያን ጥቁሮች ላይ ይፈጸም የነበረውን የዘር 
መድልዎ የሚቃወም ፖለቲካዊ ውሳኔ ላይ በመድረሱ 
ቡድኑ ራሱን ከውድድሩ አገለለ። 

በእርግጥ የስፖርትም ሆነ ኦሊምፒክ መርሕ 
መደጋገፍና ወንድማማችነት በመሆኑ የውሳኔው 
ተገቢነት አያጠያይቅም።  ከዚያ ባለፈ ግን 
የኢትዮጵያውያኑን የአፍሪካዊነት ስሜት ሃገር ልታገኝ 
ከምትችለው ሜዳሊያ፣ ክብርና ዝና በላይ ለሰው ልጆች 
መብት በመቆርቆር ማንጸባረቅ ችለዋል።  

በወቅቱ ከኢትዮጵያ ባለፈ ከ20 በላይ የሚሆኑ 
አፍሪካውያን ሃገራት ከውድድሩ ራሳቸውን በማግለል 
አጋርነታቸውን ማስመስከራቸውም የሚዘነጋ አይደለም።  
ይህ ኢትዮጵያ ለአፍሪካ ካደረገችው ዓባይን በጭልፋ 
እንደማለት ሲሆን፤ ስፖርትን ጨምሮ በየትኛውም ዘርፍ 
ያላትን ሚናም ሊፋቅ በማይችል አሻራዋ አኑራለች። 

ከኦሊምፒክ ባለፈ እግር ኳስ እጅግ በሚወደድባት 
አህጉረ አፍሪካ የኢትዮጵያ ሚና ከጽንሰት እስከ 
ጉልምስና የሚጓዝ ነው።  በሞንትሪያሉ ኦሊምፒክ 
የኢትዮጵያ ብሔራዊ ቡድንን እየመሩ አፍሪካዊ 
ተቃውሟቸውን በጨዋነት ካሳዩ የቡድኑ አባላት 
መካከል አንዱ የሆኑት አቶ ይድነቃቸው ተሰማ ደግሞ 
ለዚህ ቋሚ ምስክር ናቸው።  

በዘመናዊ ስፖርት ከኢትዮጵያ ባለፈ በአፍሪካም 
እንዲስፋፋ የነበራቸው ከፍተኛ ሚናም ‹‹የአፍሪካ 
ስፖርት አባት›› ተብለው እንዲጠሩ አድርጓቸዋል።  
እኚህ ሰው የአፍሪካ እግር ኳስ ኮንፌዴሬሽን ተመስርቶ 
አሁን ካለበት እንዲደርስ፣ አፍሪካውያን ኅብረትና 
ጥንካሬ እንዲኖራቸው እንዲሁም በዓለም ዋንጫ 
አፍሪካ ድርሻዋ እንዲጨምር ብዙ ሠርተዋል።             

ስፖርተኛና የስፖርት አስተዳደር አዋቂው አቶ 
ይድነቃቸው ተሰማ የአፍሪካ እግር ኳስ ኮንፌዴሬሽንን 
(ካፍ) ከመመሥረት ባለፈ እአአ ከ1964 እስከ 87 ድረስ 
በምክትልና በፕሬዚዳንትነት አገልግለዋል።  በዚህም 
የአፍሪካ ስፖርት ምክር ቤት ቋሚ ኮሚቴ አባልና 
የአፍሪካ ኦሊምፒክ ኮሚቴዎች ማኅበር ፕሬዚዳንት 
በመሆን የደቡብ አፍሪካ አፓርታይድ አገዛዝ እና 
ጭቆናን በጽኑ ከመቃወም ባለፈ ከየትኛውም ዓለም 
አቀፍ ውድድሮች እንድትታገድ ከፍተኛ ጥረት 
በማድረግም ይታወቃሉ።  

ይህም ኢትዮጵያና ኢትዮጵያውያን ለአፍሪካውያን 
እንዲሁም ለስፖርት ዋስ ጠበቃ መሆናቸውን 
ያረጋግጣል።  ከሰሞኑ የተጀመረውን የአፍሪካ 
ዋንጫም (እአአ በ1957) ኢትዮጵያ፣ ግብጽ፣ ሱዳን 
እና ደቡብ አፍሪካን አስተባብራ ነበር የመሠረተችው።  

በአፍሪካውያን አንድነትና ተባብሮ መቆም ላይ 
ጠንካራ አቋም ያላት ኢትዮጵያ አህጉሪቱን በሚመለከት 
ከስፖርቱ ባለፈ እአአ በ1963 የአፍሪካ ኅብረትን 
(በቀድሞ አጠራሩ የአፍሪካ አንድነት) በመመሥረትም 
የቀደማት አልነበረም።  ከቅኝ ግዛት በተላቀቁበት 
ማግስት በአህጉሪቱ ያሉ ጭቁንና በነጮች ከፍተኛ 
ግፍ ሲደርስባቸው የኖሩ ሃገራትን በማስተባበር 
የነፃነት ተምሳሌት በሆነችው አዲስ አበባ ከተማ ላይ 
መቀመጫውን በማድረግ እስካሁን ዘልቋል።  

ኅብረቱን በመመሥረት እንዲሁም ጠንካራ 
ሥራዎችን በመምራት ረገድም የወቅቱ የሀገሪቱ መሪ 
ንጉሥ ኃይለሥላሴን ጨምሮ እስካሁንም ድረስ 

ኢትዮጵያን የተረከቡ መሪዎች አስተዋፅዖና ተፅዕኖ 
ፈጣሪነት አልተለየውም።  ኅብረቱ ከመሠረቱ አንስቶ 
የራሱን ቅርጽ ይዞ እንዲቆም፣ ኢትዮጵያ በምትገኝበት 
ምስራቅ አፍሪካ የቀጣናውን ሰላም በማስጠበቅ 
እንዲሁም በአህጉሪቱ ትልልቅ ሊባሉ በሚችሉ 
ጉዳዮች ላይ ባላት ተሳትፎ የተነሳም የአፍሪካ ኅብረት 
ብቻም ሳይሆን፣ የፓን አፍሪካ ቻምበር ኦፍ ኮሜርስ፣ 
የተባበሩት መንግሥታት የአፍሪካ ኢኮኖሚክ 
ኮሚሽን፣ የአፍሪካ ተጠባባቂ ኃይል እንዲሁም 
የሌሎች ዓለምና አህጉር አቀፍ ተቋማት መቀመጫ 
ለመሆን ችላለች።   

ኢትዮጵያ በአህጉሪቱ ላይ ያላት ሚና እንዲሁም 
ተፅዕኖ ፈጣሪነት መንግሥታትና የፖለቲካ ቅርጻቸው 
በተለዋወጠ ቁጥር ሳይናወጥ ስድስት አስርተ 
ዓመታትን ሊያስቆጥር ችሏል።  ይህም የሀገሪቷን 
አቋም በግልጽ የሚያንጸባርቅ ነው።  በአንጻሩ የአፍሪካ 
ኅብረትን ቀድሞ በብርቱ ልጇ የተቋቋሙት አህጉር 
አቀፍ የስፖርት ተቋማት ግን ኢትዮጵያውያንን 
የበይ ተመልካች ካደረጓት ዘመናትን አስቆጥረዋል።  
በስፖርት አመራርነትም ሆነ በውድድሮች ላይ ባላት 
አቅም ተፎካካሪ መሆን ባለመቻሏም የመሥራችነት 
ታሪኳን ታቅፋ የአፍሪካ ዋንጫን በቴሌቪዥን 
መስኮት  መመልከት ግድ ሆኖባታል።        

የአፍሪካ ስፖርት አባት ይድነቃቸው ተሰማ 
እና ፍቅሩ ኪዳኔን የመሳሰሉ ዕንቁዎች ከኢትዮጵያ 
ወጥተው፣ ከአፍሪካም አልፈው በዓለም አቀፍ 
ደረጃ ተቀባይነትና ከበሬታን ባገኙበት ዘመን፤ 
ዛሬ የአውሮፓን እግር ኳስ ያደመቁትና መላው 
ዓለም በአድናቆት የሚያጨበጭብላቸው ቡድኖች 
አልተፈጠሩም ነበር።  

ለአብነት ያህል 34ኛውን የአፍሪካ ዋንጫ 
በማስተናገድ ላይ የምትገኘው ኮትዲቯር የአፍሪካ 
እግር ኳስ ኮንፌዴሬሽን እና የአፍሪካ ዋንጫ ምሥረታ 
ላይ በነበሩባቸው ዓመታት ከቅኝ ገዢዋ ፈረንሳይ ጋር 
ከነበረባት ፖለቲካዊ አዙሪት መላቀቅ አልቻለችም 
ነበር።  ከ1960 ወዲህ ያቋቋመችው ብሔራዊ 
ቡድኗም አሁን ላይ በአፍሪካ 7ኛ በዓለም ደግሞ 
49ኛ ደረጃ ላይ የሚቀመጥ ነው።  በዚህ ወቅት 
በርካታ ተጫዋቾችን በአውሮፓ ሊጎች በማጫወት፣ 
ዘመናዊ የስፖርት መሠረተ ልማትን በመገንባት፣ 
የአፍሪካ ዋንጫን ለሁለተኛ ጊዜ በማስተናገድ 
እንዲሁም ሀገሪቷን እስከ ዓለም ዋንጫ ከመወከል 
ባለፈ ለዓመታት የዘለቀ የእርስ በእርስ ግጭትን 
እስከማስቆም የደረሰ አቅም ያለውን ቡድንም 
መመሥረት የቻለች ሀገር ናት። 

የአፍሪካ እግር ኳስ መሥራች ሆና ተመልካች 
ለመሆን የተገደደችው ኢትዮጵያ በበኩሏ የአፍሪካ 
ዋንጫ ተሳትፎ ከዓመታት አንዴ የሚሳካላት፣ ተሰጥዖ 
ያላቸውን ታዳጊዎች አሳድጋ ጠንካራ ብሔራዊ 
ቡድን መመሥረት ያልቻለች፣ ዘመናዊ ስታዲየም 
ገንብታ ውድድር ማዘጋጀት አይደለም ቡድኗን 
እንኳን በራሷ ሜዳ ማጫወት ያልቻለች፣ እንደቀድሞ 
በአህጉር አቀፉ የስፖርት ማኅበራት ያላት አስተዋፅዖ 
የተቀዛቀዘባት ሆናለች።  

በእርግጥም ይህ ሁኔታ እያንዳንዱን ኢትዮጵያዊ 
ሊያስቆጭ የሚገባ ነው።  ነገር ግን አፍሪካ 
ዋንጫ ሲዳረስ ብቻ ቁጭትን ከማንጸባረቅ ይልቅ 
እንደቀደመው ጊዜ በተፅዕኖ ፈጣሪነት ልትነሳ 
የምትችልበትን ሥራ ማከናወን የግድ ይላል። 

በመጪው ወር አዲስ አበባ ላይ የሚሰባሰቡት 
መላው አፍሪካውያን፤ ኢትዮጵያን ተጠሪያቸው፣ 
ከተማይቱን መዲናቸው፣ ሕዝቦቿን ወገናቸው፣ 
ብለው እንዲጠሩ ካደረገው የአፍሪካ ኅብረት ብዙ 
መማርም ይገባል።  የጊዜ መለዋወጥ፣ የመሪዎችም 
መተካካት የማይቀይረውን አፍሪካዊ አቋምና ሚና 
በስፖርቱ ዘርፍ መድገም ተገቢ ነው። 

ኢትዮጵያ ለአፍሪካ እግር 
ኳስና ነፃነት

ዜና

ለታላቅ ድኅነት ለማዘጋጀት ነው። እግዚአብሔር 
እኛን ለመቀበል ሰማያዊ በሩን እንዲከፍትልን እኛም 
አእምሮአችንን ከፍተን ለመረዳዳት፣  ለሰላም፣ ለፍቅር ፣ 
ለይቅርታ፣ ለአንድነትና ለእኩል ተጠቃሚነት በርትተን 
ልንሠራ ይገባል ብለዋል።

እንደ ብፁዕ ወቅዱስ አቡነ ማትያስ ገለጻ፤ በፍዳ 
ኃጢአት ተይዞ ለአደገኛ ፍርድና ቅጣት ተጋልጦ 
የሚገኘውን የሰው ልጅ በተለመደው ፍቅሩ ሊታደገው 
ሲፈልግ በኢየሱስ ክርስቶስ መሥዋዕትነት የሚሰጥ 
የኃጢአት ማስተሰሪያ የሆነውን  ጥምቀትን አዘጋጅቷል። 

ከእኛ የሚጠበቀው ከጥምቀት ጎን የምናገኘው 
ትልቁና ሌላው የድኅነት ትምህርት ምስጢረ ንስሐ ነው 
ያሉት ቅዱስ ፓትርያርኩ ፤ ከፍዳ ኃጢአት ለመንጻት 
ወደሚያበቃን ጥምቀት ለመግባት መንደርደሪያው 
እምነትና ንስሐ ናቸው፡፡ እግዚአብሔር እኛን ለማዳን 
የገባልንን ቃል ኪዳን  ጠብቆ መኖር እንደሚገባ አውቀን 
ድርሻችንን ለመወጣት መትጋት ይኖርብናል ብለዋል።

ኢየሱስ ክርስቶስ በዮርዳኖስ ወንዝ የተጠመቀው 
ለእኛ አርዓያ ለመሆን እንደሆነ ገልጸው፤  እኛ እንደፈጣሪ 
ፈቃድ በንስሐ ባለመመለሳችን ዛሬ ላይ ለተለያዩ 
ችግሮች ተጋልጠናል። ስለሆነም  እኛ ለሰው ልጆች ሁሉ 

የምናስተላልፈው መልእክት “ንስሐ ግቡ" የሚል ነው፡፡
በእውነት ንስሐ ከገባን ጠቡ፣ ግድያው፣ ዘረፋው፣ 

መለያየቱ ይቆማል ያሉት አቡነ ማትያስ፤ በምትኩ ደግሞ  
ፍቅር፣ አንድነትና ወንድማማችነት ይሰፍናል። መከባበር፣ 
መተማመን፣  መስማማትና ይቅር ባይነት የበላይነቱን 
ያገኛል ነው ያሉት።

ከንስሐና ከፍቅር ውጭ በእግዚአብሔር ስም የሚናገር 
መልእክተኛ ካለ እሱ የእግዚአብሔር መልእክተኛ 
እንዳልሆነ ጠቁመው፤ የሃይማኖት አባቶችና መሪዎች 
የእግዚአብሔርን ቃል በሰላምና በሰላም ብቻ ለሕዝቡ 
እናድርስ፤ ሕዝቡም የእግዚአብሔርን ቃል በትክክል 
ሰምቶ ለሰላም ይታዘዝ ሲሉ ጥሪ አቅርበዋል።

 ያለው ለሌለው ማካፈል ሌላኛው የፈጣሪ ትዕዛዝ 
እንደሆነ ጠቅሰው፤ ዛሬ ላይ በርካታ ወገኖቻችን በተለያዩ 
ችግሮች ውስጥ ይገኛሉ። ስለሆነም ኢትዮጵያውያንም ሆን 
የዓለም ማኅበረሰብ በችግር ውስጥ ላሉ ወገኖች እጃቸውን 
እንዲዘረጉ በፈጣሪ ስም ጥሪያቸውን አቅርበዋል።

የ2016 ዓ.ም የጥምቀት በዓል በትናንትናው ዕለት 
በመላው የሀገሪቱ ክፍል ሃይማኖታዊ ሥርዓቱን ጠብቆ 
ተከብሮ ውሏል።

“ ለሠላም...
እንደ ብፁዕ ካርዲናል ብርሃነ ኢየሱስ ገለጻ፤ 

የጥምቀት በዓል ኢየሱስ ክርስቶስ ትሕትናን 
ለሰው ልጆች ያስተማረበት በመሆኑ በመቻቻልና 
በመከባበር መንፈስ ማክበር ያስፈልጋል።

ቀኑ ወንድማማችነትና እህትማማችነት 
የሚጎላበት ነው ያሉት ብፁዕ ካርዲናል ብርሃነ 
ኢየሱስ፤ ሕዝበ ክርስቲያኑ የጥምቀት በዓልን 
ከማክበር ጎን ለጎን ጸሎት ማድረግ እና በሚችለው 
ሁሉ መደገፍ እንዳለበትም አሳስበዋል።

በመላው ኢትዮጵያ የሚከበረው የጥምቀት 
በዓል የፍቅር የሰላም የደስታ ይሁን ሲሉ መልካም 
ምኞታቸውን አስተላልፈዋል። 

በኢትዮጵያ ካቶሊካዊት ቤተ ክርስቲያን 
የጳጳሳት ጉባኤ ዋና ጸሐፊ አባ ተሾመ ፍቅሬ (ዶ/ር) 
በበኩላቸው የጥምቀት በዓልን ምሳሌውን እያሰብን 
እናከብረዋለን፤ ታቦታቱ በአካባቢያችን ባለፉ ጊዜ 

ምድራችን የምትባረክበት ጊዜን እያሳለፍን መሆኑን 
ማሰብ ያስፈልጋል ብለዋል። 

 ጥምቀት ኃጢአት ተደምስሶ የልጅነት ፀጋ 
የሚገኝበት ትልቅ በዓል ነው ያሉት አባ ተሾመ፤ 
በዓሉ ሲታሰብ ፍቅርን፣ አንድነትን፣ ትሕትና 
እንዲሁም ይቅር ባይነት የሚያጎለብቱ ተግባራት 
ላይ ማተኮር ያስፈልጋል ብለዋል።

እንደ አባ ተሾመ ገለጻ፤ በጸብና በመነጣጠል 
መንፈስ ውስጥ በዓል ማክበር የማይቻል በመሆኑ 
ሁሉም ለሰላም ቀዳሚ መሆን አለበት።

የኢትዮጵያ ካቶሊካዊት ቤተ ክርስቲያን ሊቀ 
ጳጳስ ብፁዕ ካርዲናል ብርሃነ ኢየሱስ ሱራፌል 
ጨምሮ የቤተ ክርስቲያኑ የጳጳሳት ዋና ጸሐፊ አባ 
ተሾመ ፍቅሬ (ዶ/ር)፣ የሃይማኖቱ ተከታዮችና 
ሌሎች ጥሪ የተደረገላቸው እንግዶች በተገኙበት 
ሃይማኖታዊ እሴቱን በጠበቀ መልኩ ተከብሯል።

በዓሉ የሰው ልጆች...

ሃይማኖታዊ ሥነሥርዓት በጃንሜዳ ባሕረ ጥምቀት ትናንት 
ተከብሯል።

በክብረ በዓሉ ላይ ንግግር ያቀረቡት የኢ.ፌ.ዴ.ሪ 
ባሕልና ስፖርት ሚኒስትር አቶ ቀጄላ መርዳሳ፣ የኢትዮጵያ 
ኦርቶዶክስ ተዋሕዶ ቤተክርስቲያን የኢየሱስ ክርስቶስን 
አርዓያነት ጠብቃ የጥምቀትን ትውፊታዊ ሥርዓት 
ለትውልድ ስታስተላልፍ ቆይታለች፡፡ በዚህም በዓሉ 
ከኢትዮጵያ አልፎ በተባበሩት መንግሥታት የሳይንስ፣ 
የትምህርት እና የባሕል ድርጅት (ዩኔስኮ) እውቅና አግኝቶ 
በመመዝገብ የዓለም ሕዝብ ሀብት መሆን ችሏል ሲሉ 
ገልጸዋል።

እንደ ሚኒስትሩ ገለጻ፣ እለቱ በማኅበረሰቡ መሐከል 
ምንም አይነት የልዩነት ድንበር እንዳይታዩ የሚያደርግ 
የበረከት በዓል እንደመሆኑ ለሕዝቡ ሰላምና ፍቅር መጎልበት 
ታላቅ አስተዋፅዖ አለው። 

ጥምቀት ወሰን የለሽ የፍቅር በዓል በመሆኑ እንክብካቤና 
ጥበቃ ሊደረግለት እንደሚገባ ገልጸዋል። ባሕላዊና 
ሃይማኖታዊ ይዘቱ ሳይበረዝ ተጠብቆ ለትውልድ መተላለፍ 
እንዳለበትም ተናግረዋል።

በዓሉ በኢትዮጵያውያን ዘንድ ልዩ ቦታ የሚሰጠው 
ነው ያሉት ሚኒስትሩ፣ በሰዎች መካከል ወሰን የለሽ ፍቅር 
የሚታይበት በመሆኑ መንከባከብና መጠበቅ እንደሚገባ 
ገልጸዋል። "በአደባባይ ላይ የሚከበሩ ታላላቅ በዓላትን 
በሚገባ ጠብቀን እና ተንከባክበን በመያዝ ጎብኝዎችን 
በመሳብ ታላቅ የኢኮኖሚ አቅም ልናደርጋቸው ይገባል" 
ሲሉም ተናግረዋል።

መንግሥት እንደ ጥምቀት ያሉ የማኅበረሰብ ሀብቶች 
ጎልብተው እንዲዘልቁ አቅዶ እንደሚሠራም አስታውቀዋል።

የአዲስ አበባ ባሕል፣ ኪነ ጥበብና ቱሪዝም ቢሮ 
ኃላፊና የአዲስ አበባ ከንቲባ ተወካይ ሂሩት ካሣው (ዶ/ር) 

በበኩላቸው፣ በዓሉ በኢትዮጵያ የሚናፈቅና የሚወደድ 
መሆኑን ጠቅሰዋል። የሰላምና የፍቅር መሠረት የሆነው 
አምላክ እንዲሰማ የተነገረበት ቀን ነው በማለት፣ ይኸውም 
የሰው ልጆች በይቅርታና በፍቅር እንዲኖሩ እርስበርሳቸው 
እንዲዋደዱ፣ እንዲደጋገፉና እንዲተሳሰቡ ዳግመኛም ወደ 
ጥፋት እንዳይሄዱ የሚያደርግ መሆኑን ገልጸዋል።

"በአዲስ አስተሳሰብና እይታ አሻግረን የምንመለከተውን 
በጎ ነገር ለማግኘት እንድንተጋ፣ እንድንተጋገዝና የበጎነትን 
ሥራ እንድናከናውን በተግባር ትምህርት የተገኘበት ነው" 
ብለዋል። ይህ ከሆነ ሁሉም ኢትዮጵያውያን የቀደምት 
አባቶችን ትውፊት ተረክበው፣ ተንከባክበውና ጠብቀው 
ከነሙሉ ክብሩ ለቀጣዪ ትውልድ ማሸጋገር እንዳለባቸውም 
አስታውቀዋል።

ጥምቀትን በመሰሉ ሃይማኖታዊም ሆኑ ባሕላዊ 
ሁነቶች በሚከበሩ ጊዜ በሀገራችን ልዩ ልዩ ክፍሎች በጋራና 

በመከባበር የማክበር ባሕላዊ ትውፊታችን እንደተጠበቀ 
ነው ያሉት ቢሮ ኃላፊዋ፣ ፈጣሪ ያለፍቅር አይገኝምና ፍቅርን 
በማስቀደም አንዱ ለአንዱ ዘብ በመቆም የፍቅርን መልካም 
መዓዛ ለቀጣዩ ትውልድ ማስተላለፍ እንደሚገባ ተናግረዋል።

የጥምቅት በዓል ብፁዓን ሊቃነ ጳጳሳት፣ አምባሳደሮች፣ 
የመንግሥት ከፍተኛ የሥራ ኃላፊዎች፣ የጠቅላይ ቤተ ክህነት 
የመምሪያ ኃላፊዎች፣ የገዳማትና የአድባራት አስተዳዳሪዎች፣ 
ሊቃውንትና ካህናት፣ የሰንበት ትምህርት ቤት መዘምራን፣ 
በርካታ ምዕመናንና የውጭ ሀገራት ዜጎች በተገኙበት 
በጃንሜዳ ተከብሯል።

የጥምቀት በዓል በኢትዮጵያ ኦርቶዶክስ ተዋሕዶ 
ቤተክርስቲያን ቀኖና መሠረት ከዘጠኙ ዓበይት በዓላት 
አንዱ ሲሆን፣ በተባበሩት መንግሥታት የትምህርት፣ 
የሳይንስና የባሕል ድርጅት (ዩኔስኮ) ወካይ የማይዳሰስ 
ቅርስነት መመዝገቡ ይታወቃል።

የጥምቀት በዓል...

አዲሱ ገረመው

አዲስ አበባ፡-  "ዲፕሎማሲያችን ለብሔራዊ 
ጥቅማችን" የፎቶግራፍ ዓውደርዕይ ብዙ ታሪክ ገጾች 
በአንድ ስፍራ የታዩበት፤ ኢትዮጵያ ምን ያህል ታላቅ 
ሀገር እንደሆነች የተመላከተበት፤ እንዲሁም በአዘገጃጀቱ 
ኢፕድ ከቴክኖሎጂ ዕድገት ጋር በሚገባ እየተጓዘ መሆኑ 
የተመላከተበት ነው ሲሉ ጎብኚዎች ገለጹ፡፡

የኢ.ፌ.ዴ.ሪ ውጭ ጉዳይ ሚኒስቴር ከኢትዮጵያ ፕሬስ 
ድርጅት ጋር ያዘጋጀው "ዲፕሎማሲያችን ለብሔራዊ 
ጥቅማችን" በሚል መሪ ቃል በሳይንስ ሙዚየም ያዘጋጀው 
የፎቶግራፍ ዓውደ ርዕይ በተለያዩ ተቋማትና ግለሰቦች 
እየተጎበኘ ነው፡፡

የአዲስ አበባ ሃይማኖት ተቋማት ጉባዔ ዋና 
ጸሐፊ መጋቢ ታምራት አበጋዝ በጉብኝታቸው ወቅት 
እንደገለጹት፤ የፎቶ  ዓውደ ርዕዪው እንደ ሀገር 
በሕዝብ ለሕዝብ ግንኙነትና በመንግሥት ደረጃ የተሠሩ 
የዲፕሎማሲ ሥራዎች ምን እንደሚመስሉ የተለየ 
እውቀት የሚሰጥ ነው፡፡ ኢትዮጵያ ምን ያህል ታላቅ ሀገር  
እንደሆነች ማየት የተቻለበትም ነው፡፡

የኢትዮጵያ ዲፕሎማሲ በሃይማኖቶች የተጀመረ 
በመሆኑ ሕዝባዊ ነው ያሉት መጋቢ ታምራት፤ ሁሉም ዜጋ 
ለሀገሩ ደኅንነት፣ ሠላም፣ ድንበርና ሉዓላዊነት የራሱን ድርሻ 
የተወጣበት መሆኑን በዓውደ ርዕይው በግልጽ መታየቱን 
ጠቁመዋል፡፡  ሁሉም የሀይማኖት ተቋማት እርስበርሳቸው 
ተከባብሮ ከመኖር ባሻገር በሀገረ መንግሥት ግንባታ ላይ  

ያላቸው ሚና ከፍተኛ መሆኑን ያመላከተ እንደሆነም ነው 
የጠቀሱት፡፡ 

መጋቢ ታምራት፤ “የፎቶ ግራፍ አውደ ርዕዪው 
ኢትዮጵያ ምን ያህል ታላቅ ሀገር እንደሆነች ማየት 
የቻልንበት ነው፡፡ የዲፕሎማሲ ሂደቱ ከሃይማኖት ተቋማት 
የጀመረ መሆኑ የበለጠ እንድናደንቀው አድርጎናል። 
በሃይማኖቶች መካከል የነበረው የዲፕሎማሲ ሥራ፤ 
ቀደምት አባቶች ሀገር መንግሥት ጸንቶ እንዲቆም፣ ሕዝቡ 
እርስ በርስ ተከባብሮ እንዲኖር የተሠራው ሥራና ይህንን 
ደግሞ ለሌሎች ሀገራት ለማሳወቅ ያደረጉት ጥረት፤ 
ከውጭ ተሰደው የመጡትን የተለያዩ እምነት ተከታዮችን 
እዚህ የነበሩት እንዴት እንደተቀበሏቸውና አብሮ ለመኖር 
ያላቸውን ወንድማማችነት እንዴት እንዳሳዩ ለመመልከት 
ችለናል” ሲሉ ገልጸዋል፡፡ ይህ ሁኔታ የሀገሪቱን የዲፕሎማሲ 
ሥራ ወደፊት የሚያስኬድ እንደሆነም ነው የተናገሩት፡፡ 

ጊዜው የሕዝብ ለሕዝብ ግንኙነት የዲፕሎማሲ ሥራ 
የሚጠይቅ ከመሆኑ ጋር ተያይዞ የሃይማኖት አባቶች 
ትልቅ ሚና እንዳለቸው የገለጹት መጋቢ ታምራት፤ ይህንን 
ተከትሎ ባሉበት አካባቢ በየተቋሞቻቸው በሀገር ገጽታ 
ግንባታ ላይ የራሳቸውን አሻራ እንዲያስቀምጡ ይጠበቃል 
ብለዋል፡፡ 

የግብርና ትራንስፎርሜሽን ኢንስቲትዩት ኮሙኒኬሽን 
ዳይሬክተር ብሩክታዊት እጅጉ (ዶ/ር) በበኩላቸው፤ የፎቶ 
ዓውደ ርዕዪው ብዙ የታሪክ ገጾች በአንድ ስፍራ የታዩበትና 
የሀገሪቷ ታሪክ በጉልህ እንዲታወቅ እድል የሰጠ፤ 
ከዛም ባለፈ ኢትዮጵያ ብሔራዊ ጥቅምን ለማስጠበቅ 

የሁለትዮሽም ሆነ የባለብዙ ወገን ግንኙነቶች ላይ ያላትን 
ሚና በሚገባ የሳየ ነው ብለዋል፡፡

ከእያንዳንዱ የጉብኝት ክፍል ላይ የሚወሰዱ በርካታ 
እውቀቶች አሉ ያሉት ዳይሬክተሯ፤ አሁን ላይ የደረስነው 
በብዙ ሰዎች ጥረትና ጥበብ በተሞላበት ውይይት እንደሆነ 
የፎቶ ዓውደ ርዕዪው ያመላክታል ሲሉ ገልጸዋል፡፡ 

የውጭ ጉዳይ ሚኒስቴር ከኢትዮጵያ ፕሬስ ድርጅት 
ጋር ያዘጋጀው ይህ የፎቶ ግራፍ ዓውደርዕይ ደረጃውን 
በጠበቀ መልኩ መቅረቡን፤ ጽሑፍን ከምስል ጋር 
ተቀናብሮ የቀረበበት መንገድ ማራኪ መሆኑንና ወደፊትም 

የፎቶግራፍ ዓውደ-ርዕዪው፡- 
- ብዙ የታሪክ ገጾች በአንድ ስፍራ የታዩበት፤
- ኢትዮጵያ ምን ያህል ታላቅ ሀገር እንደሆነች የተመላከተበት፤
- ኢፕድ ከቴክኖሎጂ ዕድገት ጋር በሚገባ እየተጓዘ መሆኑ የታየበት ነው

ከዚህ በበለጠ መልኩ መሥራት እንደሚቻል ያሳየ መሆኑን 
አስታውቀዋል፡፡  

አሁን ወደ ዲጂታል እየሄድን ስለሆነ፤ ኢፕድ ዛሬ 
ላይ የደረስንበትን ቴክኖሎጂ ሁኔታ አካቶ መሥራቱ 
ከቴክኖሎጂ ዕድገት ጋር ራሱን እያስጓዘ እንደሆነ ነው 
ብለዋል፡፡ ይህ ለሌሎች ተቋማትም ተሞክሮ የሚሰጥ 
ተግባር እንደሆነ ገልጸዋል፡፡

በሀገር ውስጥ ያሉም ሆነ በውጭ ያሉ ኢትዮጵያውያን 
ዓውደ ርዕዪውን ጎብኝተው የሀገራቸውን ታሪክ ሊያውቁት 
እንደሚገባ ተናግረዋል፡፡ 

ከ1ኛው ገጽ የዞረ

ከ1ኛው ገጽ የዞረ

ነፃ ሃሳብ
አዲስ ዘመን    እሁድ ጥር 12 ቀን 2016 ዓ.ም

ፖለቲካ እና ልዩ ልዩ 

ታሪኩ ዘለቀ
የአፍሪካ ቀንድ ክልላዊና ዓለም አቀፋዊ ኃይሎች 

ዓይናቸውን የጣሉበት ቀጠና ነው።  ቀደም ሲል 
ይህ አካባቢ ዋና ትኩረታቸው አድርገው የነበሩት 
እንደ አሜሪካና ቻይና ያሉ ኃያላን ነበሩ።  አሁን ግን 
የአፍሪካ ቀንድ ለአዳዲስ ተወዳዳሪዎች ወሳኝ የፉክክር 
ሜዳ ሆኗል።  ሳውዲ አረቢያ፣ የተባበሩት አረብ 
ኤምሬቶች፣ ቱርክ፣ ኳታር፣ ኢራንና ግብፅ በአፍሪካ 
ቀንድ ጥቅሞቻቸውን ለማስጠበቅ እየተንቀሳቀሱ ያሉ 
ዋና ቀጠናዊ ተዋንያኖች ናቸው። 

በአሁኑ ጊዜ አሜሪካ፣ ፈረንሳይ፣ ጃፓን፣ ቻይናን፣ 
የተባበሩት አረብ ኢምሬቶች፣ ቱርክን ጨምሮ ዘጠኝ 
ሀገራት በቀይ ባህር ዳርቻ ላይ የጦር  ሰፈር አላቸው።  
የሀገራቱ በአካባቢው የመገኘታቸው ምክንያት እንደ 
የሀገራቱ ይለያይ ይሆናል እንጂ፣ በአንድም ይሁን 
በሌላ በግልጽ ይሁን በስውር በዋንኛነት የብሔራዊ 
ጥቅም ጉዳይ ስለመሆኑ ብዙም ለጥያቄ የሚቀርብ 
አይደለም።  

ይህ ቀጠና የቀይ ባህር፣ ኤደን ሰርጥ መገኛ፣ 
ምጣኔ ሀብታዊ፣ ፖለቲካዊ፣ ወታደራዊ ጠቀሜታው 
ላቅ ያለ ነው። ሀገራችን ኢትዮጵያ በቀደሙት 
ዘመናት በአካባቢው ብሔራዊ ጥቅሞቿን ማስጠበቅ 
የሚያስችሉ የባሕር በሮች  ነበሯት። ይህ እውነታ 
ላለፉት ሶስት አስርት ዓመታት በብዙ ፈተናዎች 
ውስጥ መቆየቱ ይታወሳል። 

መላው ሕዝባችን ሀገራችንን ባሕር በር አልባ 
ስላደረጋት ታሪካዊ ክስተት ባሰበ ቁጥር በብዙ 
በቁጭት እውነታውን እንዲያሰላስለ፤ የሆነበት 
አጋጣሚ ተፈጥሯል። ከሰሞኑ ይሄንን የሚቀይር 
የመግባቢያ ስምምነት በሶማሌ ላንድ እና በኢትዮጵያ 
መካከል መፈራረሙም  ከቁጭት ወጥቶ አዲስ ተስፋን 
የሚያሰላስልበት መንገድ ላይ መሆን ችሏል።  

ሁለቱ ሀገራት የተፈራረሙት የትብብርና 
የአጋርነት መግባቢያ  ሰነድ  በተለያዩ ዘርፎች 
በቀጣይ ለሚኖራችው ግንኙነት ማዕቀፍ እንዲሆንም 
ይታሰባል።  ይህ የመግባቢያ ሰነድ ኢትዮጵያን 
አማራጭ ፣ ደህንነቱ የተጠበቀ እና ቀልጣፋ የባህር 
በር የማግኘት ፍላጎት እውን የሚያደርግ፣ የሁለቱን 
ወገኖች የፖለቲካ፣ የዲፕሎማሲ፣ የፀጥታ እና 
የኢኮኖሚ ትብብርን የሚያጠናክር ነው።  

በርግጥ በትውልድ የጊዜ ልዩነት በትላንትና 
በዛሬ መካከል ጥሩም መጥፎም ታሪክ ይፃፋል።  
ታዲያ ከትላንት ተምሮ ነገን የተሻለ ለማድረግ ዛሬ 
ትልቅ ድርሻ አላት።  አሁን ላይ በኢትዮጵያ እየሆነ 
ያለውም ይኸው ነው።  ትላንት በታሪክ ጉድፍ ወደ 
ባህር ትተነፍስበት የተነፈገች ሀገር ዛሬ ላይ ትውልድ 
የሚያወሳውን ታሪክ ከትባለች።  

ኢትዮጵያ የባህር በር ተጠቃሚ የሚያደርጋት 
የመግባቢያ ሰነድ ከሱማሌ ላንድ ጋር 
በተፈራረመችበት ወቅት ስምምነቱን አስመልክቶ 
መግለጫ የሰጡት የጠቅላይ ሚኒስትሩ የብሔራዊ 
ደህንነት አማካሪ አምባሳደር ሬድዋን ሁሴን፤ 
ስምምነቱ በጋራ ተጠቃሚነት ላይ የተመሰረተ ነው 
ብለዋል።  የመግባቢያ ሰነዱ ለ50 ዓመታትና ከዚያ 
በላይ የማራዘሚያ አማራጭ ባለው የሊዝ ስምምነት 
ኢትዮጵያን የባህር በር ባለቤት የሚያደርግ ነው።  

የኢትዮጵያን የወደብ ተጠቃሚነት መብት ጥያቄ 
መልስ የሰጠው ስምምነቱ ታሪካዊና የመንግሥትን 
ቁርጠኝነት ያሳየ፤ የሀገራችን ዲፕሎማሲ አካሄድ 
ያስገኘው ውጤት ነው።  ስምምነቱ ለሀገር ከሚሰጠው 
ጠቀሜታ አንፃር በግዙፍነት የሚነሳ ታሪካዊ 
ክስተት ሆኖ ተመዝግቧል።  ሰላማዊ በሆነው በዚህ 
መንገድ የባህር በር አማራጭ መገኘቱ የመሪዎቻችን 
ቁርጠኝነትና ቃላቸውን የሚጠብቁ፣ የሚያከብሩ 
መሆናቸውን ያመላክታል።  

ሁለት ሶስተኛ የሚሆነውን ክፍሏን በውሃ 

በሸፈነችው ምድራችን 90 በመቶ የሚሆነው የምድር 
እንቅስቃሴ የውሃ መስመሮች ላይ ጥገኛ እንደሆነ 
ይነገራል።  ከዚህ የተነሳም በዘመናችን የፖለቲካ 
ሥርዓት ውስጥ ውሃ ከውሃነቱ ገዝፎ የኢኮኖሚ ፣ 
የፖለቲካ ፣  የዲፕሎማሲ ከዛም ባለፈ የወታደራዊ  
ጉዳዮች አጀንዳ እየሆነ ነው።  

ስምምነቱ ሀገራችን የበርካቶች ዓይን ካረፈበት 
ቀይ ባህር አንድ ርምጃ መጠጋቷ ከምጣኔ ሀብት እስከ 
ኢኮኖሚ፣ ከጂኦፖለቲካ እስከ ብሔራዊ ደህንነት 
ተጠቃሚ ያደርጋታል።  የመልከዓ ምድር አቀማመጥ 
ተጋሪ የመሆን እድልን ያሰፋለታል።  በቀጠናው ላይ 
የሚደረጉ የፖለቲካ፣ የኢኮኖሚ እና የፀጥታ ጉዳዮች 
ላይ  እንድትሳተፍ ያስችላታል።  

በተለይም በቀጠናው ያለውን የፖለቲካና የፀጥታ 
የአሰላለፍ ለውጦችን በቅርበት እንድትከታተል 
ያግዛታል።  በኢትዮጵያ ፖለቲካና ኢኮኖሚ ላይ 
የራሳቸው ጥቅምም ጉዳትም ያላቸውን አሰላለፎች 
ትለይበታለች።  ይህንን የተከተለ ብሔራዊ ዝግጁነት 
ለመፍጠር  እንደ አንድ ትልቅ እድል የሚታይ ነው። 

በሀገራቱ መካከል የተፈረመው የመግባቢያ 
ሰነድ፤ ኢትዮጵያ በኤደን ባህረ ሰላጤ ላይ መልህቋን 
እንድትጥል ብሎም የባህር ኃይሏን እንድታደራጅ 
ፍቃድ የሚቸር ነው።   በበጎ ህሊና የማየት ፈቃደኝነት 
ካለ ክስተቱ ከኢትዮጵያ በተጨማሪ ሱማሌ ላንድንና 
የቀጠናው  ሀገራት በብዙ መልኩ ተጠቃሚ ሊያደርግ 
የሚችል ነው።  

ኢትዮጵያ የባህር በር አላት ማለት የመርከብና 
የሎጀስቲክ ሂደቱ የሚሳለጥና የውጭ ኢንቨስትመንት 
መዳረሻ የመሆን እድሏን የሚያሰፋ፣ የንግድ ፍሰቱንም 
የሚያሳላጥ በሀገር ውስጥ ደግሞ የሥራ እድል ፈጠራን 
የሚያሰፋ ነው።  የገቢ መዳረሻም እንድትሆን እድል 
ይፈጥራል።  በስምምነቱ መሰረት ያገኘችውን ወደብ 
በስፋት በማልማት ከወደብ ክፍያ፣ መርከቦች ሲያርፉ 
በሚከፍሉት ቀረጥ እና በመርከብ ኢንዱስትሪው 
የራሷ አቅም እንድትገነባ ያስችላታል።  

አሁን ላይ ለኢትዮጵያ ብቸኛ የባህር መተንፈሻ 
ሆኖ የቀረበው የኤደን ባህረ ሰላጤ በባብል መንድብ 
አድርጎ ወደ ቀይ ባህር የሚሻገር ነው።  ይህም 
ኢትዮጵያ በቀጠናው ያላትን ጥቅም እንድታስጠብቅ 
ብሎም የወሳኝነት ሚናዋን እንድትወጣ እድል 
ይፈጥራል።  ለዚህ እውን መሆን ታዲያ ሰሞኑን 
በወረቀት ላይ የሰፈረውን የመግባቢያ ሰነድ መሬት 
ላይ አውርዶ ለተግባራዊነቱ መሥራት የግድ ይላል።  

የስምምነቱ አንድምታ ከፍ ያለ ከመሆኑ በዘለለ 
ለኢትዮጵያ ይዞ የመጣው አማራጭ ሰፋ ያለ 
ነው።  ስምምነቱ ታሪክ ሆኖ የሚመዘገብ ነው።  
ሳንካ እንዳይገጥመው፣ ንፋስ እንዳይገባበት እና 
ውሃ እንዲቋጥር በአጭር ጊዜ ውስጥ አሰራሮች 
ተዘርግተውለት ወደ ተግባር መቀየር አለበት።   ስለ 
ባህር በር ማውራት ነውር የነበረበት፣ ኢትዮጵያም 
ለባህር የቅርብ ሩቅ ሆና የከረመችበት የጊዜ ግንብ 
ፈርሷል።  ስኬቱን ወደ ውጤት ለመቀየር ግን አሁንም 
ብዙ ሊሰራ ይገባል።  

ስምምነቱ አንድም ቀጠናዊ ትስስርን 
የሚያጠናክር፣ የሰጥቶ መቀበልን እሳቤ የሚያዳብር፣ 
በአፍሪካ ቀንድ ወንድማማችነት ከማጠናከር ባለፈ 
አብሮ መበልፀግን ያለመ ነው።  ከኃይልና ጉልበት 
መንገድ ትብብርና ብልፅግናን በውጭ ጉዳይ ፖሊሲዋ 
አካታ የምትተገብረው ኢትዮጵያ ከሱማሌ ላንድ ጋር 
ያደረገችው ይህ ስምምነት በምጣኔ ሀብት፤ በወጪና 
ገቢ ንግድን በማሳለጥ ረገድ አሁን የምታወጣውን 
ቢሊዮን ዶላሮች የሚያስቀር ነው።  

ለዚህ ነው ብሔራዊ ጥቅሙ የሚልቀው፤ ለዚህ 
ነው የባህር በር አስፈላጊም ግድ የሚሆነው።  ይህ 
የኢትዮጵያዊያን ብሔራዊ ጥቅም የሚወሰነው ከዛሬ 
ባሻገር ለነገ የሚጠቅመው ስምምነት የሁሉንም 

ኢትዮጵያዊ ተሳትፎ ይጠይቃል።  ጥቅሙን አስበን 
ለነገ ብልፅግና እና ልማታችን ያለውን ፋይዳ አውቀን 
መሥራት የሚኖርብንም ምክንያቱ ይሄው ነው። 

በረጅሙ ዘመን ታሪካችን ኢትዮጵያዊነትንና 
ብሔራዊ ስሜታችንን የሚፈታተኑ ሁኔታዎች 
መከሰታቸው ተስተውሏል።  ይህ አባዜ ዛሬም ድረስ 
አልተወንም።  ኢትዮጵያዊ በመሆናችን በዚች ሀገር 
በመፈጠራችን ብቻ ብሔር፣ ዘር፣ ሃይማኖት ሳይለየን 
በጋራ መቆም ባሉብን ሀገራዊ ጉዳዮች ላይ ስንከፋፈል 
ይታያል። 

ይህ ሀገርን የሚያስቀድም ብሔራዊ ስሜት 
ተሸርሽሮ ግለሰባዊ ጥቅም ፖለቲካዊ አቋም ወይም 
ጊዜያዊ ኩርፊያና ቁርሾ ከሀገር መፃኢ እድልና 
ከትውልድ ተስፋ በላይ ሆኖ ከሀገር በተቃራኒ የቆሙ 
ኢትዮጵያዊያን ይታያሉ።  ይህ የረጅሙ ታሪካችን 
አካል ነው።  ከታላቁ ሕዳሴ ግድብ አንስቶ ሰሞኑን 
በተፈረመው የወደብ ስምምነት ድረስ ከሀገር 
በተቃራኒ የመቆም ዝንባሌዎች ተስተውለዋል።

ብሔራዊ ስሜት ማንኛውም ኢትዮጵያዊ ዜጋ 
የሆነ ሁሉ ከክልል ክልል ሳይለይ፣ ከብሔር ብሔር 
ሳይነጣጠል፣ ሰሜን ከደቡብ፣ ምስራቅ ከምዕራብ 
ሳይል ኢትዮጵያዊ በመሆኑ ብቻ በሀገሩ ጉዳይ አንድ 
የሚያደርገው ስሜትንና ህብረትን የሚያገኝበት 
ነው።  ታዲያ በኛ ዘመን የተሸረሸረ ብሔራዊ ስሜት 
የሚወልደውን ሀገርን ያለማስቀደም አባዜ ከየት 
አመጣነው? ካልን እንደሚባለውና እንደሚታሰበው 
እያንዳንዱ ኢትዮጵያዊ በጥልቅ በሀገር ፍቅር ስሜት 
የተገነባ አለመሆኑን ያመላክታል።

መጠላለፍ የበዛበት፣ የስልጣን ሽኩቻ 
የተጧጧፈበት፣ በኃይል የሚመራ ፖለቲካ ሌላው 

ብሔራዊ ስሜትና መግባባት የሚፈልጉ ሀገራዊ ጉዳዮች 
ላይ በጋራ እንዳንቆም ሳንካ የሆነ ዋነኛ ችግራችን 
ነው።  ሁላችንም፤ አሁን ያለነው ትውልዶች የነገ 
ትውልዶቻችንን መፃኢ እጣ ፈንታ በእጆቻችን መዳፍ 
የያዝን በትከሻችን የተሸከምን ነን።

ሀገር ነገዋ የተሻለ እንዲሆን ዛሬ ሀገርን ወደፊት 
በሚያደርጉ የጋራ ጉዳዮች መግባባት በጋራ መቆምና 
መታገል ይጠበቅብናል።  ለዚህ ደግሞ ብሔራዊ ስሜትን 
መፍጠር ያስፈልጋል።  የተዛቡና አሉታዊ ትርክቶች 
ከትልቁ ሀገራዊ የጋራ ጉዳይና ምስል ይልቅ በጥቃቅን 
እና በሚለያዩን ጉዳዮች እንድንጠመድ፣ ህብረታችንን 
እንድናጣ፣ በጋራ እንዳንቆምም ያደርጋሉ።  

ብሔራዊ ስሜት እንዲኖር ቅድሚያ ብሔራዊ 
መግባባትና የጋራ ትርክት መፍጠር ያስፈልጋል።  የጋራ 
ትርክት የአንድን ሀገር ሕዝብ አብሮነት በማጠናከር 
የጋራ ሀገራዊ አላማ ለመሰነቅ ትልቅ አስተዋፅኦ 
ያለው እንደመሆኑ በዚያ ውስጥ በፈተና የሚፀና፣ 
የቅድሚያውን ሁሉ ቅድሚያ ለሀገር የሚሰጥ፣ ሀገር 
ወዳድ፣ ብሔራዊ ስሜትን የተላበሰ ትውልድና 
ማህበረሰብን መፍጠር ያስችላል።

በጋራ ሀገራዊ ጉዳዮች ላይ የጋራ አመለካከቶችን 
መፍጠር፣ በውይይት ልዩነቶችን ማጥበብና መግባባት 
ላይ እንዲደረስ መሥራት በዋናነት ከመንግሥት 
እንዲሁም ከሌሎች ባለድርሻ አካላትም የሚጠበቅ 
ተግባር ነው።  እኛ የምንኖረው ሀገር ስትኖር ነው።  የኛ 
ጥቅም የሚከበረው የሀገራችን ጥቅም ባስከበርን ቁጥር 
ነው የሚለውን አስተሳሰብ ማሳደግ ያስፈልጋል።  

ሀገር የእውነት ሙዳይ ናት።  ሀሰት በሆንን ቁጥር 
እያጎሳቆልናት እንሄዳለን።  እውነት በሆንን ቁጥር 
ደግሞ እያፀናናት እንሄዳለን።  ሀገራችንን በእውነት 
መፍጠር የሁላችንም ግዴታ ነው።  በትላንትናና በነገ 
መካከል መናጣችንን ትተን ዛሬያችንን በጥሞናና 
በስክነት ብንሰራ ለራሳችንም ለሀገራችንም ውለታ 
እንሰራለን።  ለልጆቻችን የምናወርሰው ሀገር ይኖረናል።  
መጠራጠርና መፋጠጥ፣ እርስ በእርስ መገዳደልን 
በመተው አንድነታችንን ስናስጠብቅ ሀገር  አንድነት፣ 
አንድነት ሀገር መሆኑን እንገነዘባለን።  

አሁን ባለንበት ወቅት ሀገራት የሀገራቸውን ምጣኔ 
ሀብት አቀጣጥለው ከሌሎች ጋር ቀጠናዊና ዓለም 
አቀፋዊ ጥምረትን እያዋለዱ ነው።  ትላንት ሀሩርና 
አሸዋ ላይ ሀገር ያቆሙ የቀይ ባህር ማዶ ሀገራት 
የውጭ ዜጎችን በገፍ ተቀብለው ያሰራሉ። ዛሬ ሀገራት 
ለዜጎቻቸው የተቃና ኑሮ ወደፊት እየገሰገሱ ናቸው።  

ቻይናዊያን ለዘመናት የፀናውን መጠን አልባ 
ችግር ንደው ዛሬ ሌሎችንም ከጨካኙ ጉስቁልና 
ለመታደግ በሩቁ አስበዋል።  አቅም አንሷቸው እኛ 
ጭምር የዘመትንላቸው ደቡብ ኮሪያዊያን ዛሬ የበለፀገ 
ሀገር ፈጥረዋል።  ከ50 ዓመታት በፊት ጎስቋላ መንደር 
የነበረችው የኢምሬቶቹ ግዛት ዱባይ ዛሬ ቢጠሯት 
አትሰማም።  ትንሿ ሲንጋፖር የበለፀገችበት የእድገት 
ደረጃ ተአምር አስብሏታል።  ማሌዢያ እና ቬትናም 
እየተመነደጉ ናቸው።  

ሀገራቱ ግጭትና ፀብን በታሪክ ሙዚየም ውስጥ 
አስገብተውታል።  ትላንት ዓለምን አጀኢብ ያሰኘውን 
የዘር ፍጅት ያስተናገደችው ርዋንዳ ቂሟን ሽራ 
ሕዝቧንም አፋቅራ ዛሬ በእድገት ግስጋሴ ላይ ናት።  

ሀገራችን ኢትዮጵያ የተኛችው የአፍሪካ አናብስት 
ሲሉ የጠሯት ጭምር የንቃቷን ጊዜ ሲጠብቋት 
ኖረዋል።  ልዩነታችንን ተነጋግረን እንፍታ።  እንደ ንብ 
ተባብረን እንደ አንበሳ ተከባብረን የሁላችንንም ነገ 
በጋራ እንስራ።  የዛሬ ልዩነታችን ሳያግደን ክፉአችንን 
የሚመኙ ወሬ ሳይገደን እኔም ለሀገሬ አለሁ ብለን 
የዜግነታችንን መወጣት ያለብንና አብረን አለን 
የምንልበት ጊዜው አሁን ነው።  ሁላችንም ለሀገራችን 
ጠበቃ፣ የእውነታችን ዲፕሎማት ልንሆን የሚገባበት 
ትክክለኛ ወቅትም  ዛሬ ነው ! ።  

ለብሔራዊ ጥቅማችን አንድ ሆነን 
የምንሰለፍበት ወቅት አሁን ነው

ኢትዮጵያ የባህር 
በር አላት ማለት 

የመርከብና 
የሎጀስቲክ ሂደቱ የሚሳለጥና 

የውጭ ኢንቨስትመንት 
መዳረሻ የመሆን እድሏን 

የሚያሰፋ፣ የንግድ ፍሰቱንም 
የሚያሳላጥ በሀገር ውስጥ 

ደግሞ የሥራ እድል ፈጠራን 
የሚያሰፋ ነው



ምሕረት ሞገስ 

ከተራና ጥምቀት ለአርቲስት ስለሺ ደምሴ 
(ጋሽ አበራ ሞላ )ልዩ ትዝታዎች አሉት።  በከታራና 
በጥምቀት በዓላት በጃንሜዳ ተገኝቶ አልሞሪካ 
መጫወትና ታዳሚውን ማዝናናት የሰርክ ሥራው 
ነበር።  

አልሞሪካ ሲጫወት ልብ ይመስጣል።  ምንም 
እንኳ አልሞሪካ ከተጫወተ ከአራት ያላነሱ አስርት 
ዓመታትን ቢያሳልፍም፤ ዛሬም ምቱን ጠብቆ 
ትንፋሹን በስሱ እና በወፍራሙ ወደ ውስጥ 
እያስገባ እና እያስወጣ በዝግታ ከንፈሩን እና 
ምላሱን እያንቀሳቀሰ ሲጫወት የሚወጣው ድምፅ 
በአልሞሪካ ብቻ እየተጫወተ ነው ብሎ ለማመን 
ይከብዳል።  በሳክስፎን ተቀናብሮ የሚሰማ ለስላሳ 
ሙዚቃ ያህል ትዝታ ውስጥ ከቶ ያስተክዛል፤ 
ስሜትን ቀስቅሶ መንፈስን ያድሳል።  

ጋሽ አበራ (አርቲስት ስለሺ ደምሴ) ጃንሜዳ 
አካባቢ ተወልዶ በማደጉ፤ ከልጅነቱ ጀምሮ 
ጥምቀት እና አልሞሪካ በልቡ ውስጥ በደማቁ 
የታተመበት ኢትዮጵያዊ ነው።  አብሮ አደጎቹም 
እንደሚናገሩለት፤ ቀድሞም ቢሆን አልሞሪካ 
ሲጫወት የሚፈጥረው የደስታ ስሜት ብረሩ ብረሩ 
ያሰኝ ነበር።  ነገር ግን ጋሽ አበራ ከአርባ ዓመት 
በፊት ከሀገሩ ሲወጣ ከጃንሜዳ ፣ ከአልሞሪካ 
ጨዋታ እና ከአካባቢው ሰው ራቀ።  

ጋሽ አበራ ከሀገር ከወጣ በኋላ ጃንሜዳ 
የአልሞሪካ አጨዋወትም ከጊዜ ወደ ጊዜ 
የተቀነባበረ የሙዚቃ ምት ተጠንቶ የሚቀርብበት 
ሳይሆን፤ እንዲሁ ከንፈር ላይ አልሞሪካውን ወደ 
ግራ እና ወደ ቀኝ እያንቀሳቀሱ አየር በመሳብ እና 
በማስወጣት ብቻ ላይ በመመርኮዙ እየተበላሸ 
እና ለዛ እያጣ ተወዳጅነቱን እያጣ መምጣቱን 
ይናገራል። 

ጋሽ አበራ ስለጥምቀት
‹‹ጥምቀት ለእኔ ብቻ ሳይሆን በአጠቃላይ 

ለክርስትና ዕምነት ተከታዮች በጣም ትልቅ ክብረ 
በዓል ነው።  ነገር ግን በአጋጣሚ እኔ የተወለድኩት 
እና ያደግኩት በጃንሜዳ አካባቢ በመሆኑ፤ እኔ 
እና የአካባቢው ማህበረሰብ ለበዓሉ ከፍ ያለ ቦታ 
አለን። ›› ይላል። 

ጋሽ አበራ የከተራና የጥምቀት በዓልን በእርሱ 
በኩል እንዴት ያሳልፍ እንደነበር ሲናገር፤ ከጓደኞቹ 
ጋር እንደ ማንኛውም የበዓሉ አክባሪ ከከተራ 
ጀምሮ ታቦታቱን ከቤተ ክርስቲያን አውጥተው 
ጃንሜዳ ድረስ ይሸኛሉ።  ታቦታቱ ሲያድሩ 
እነርሱ እዛው ያመሻሻሉ።  በነጋታው የሚሸኙ 
ታቦቶች ሲሸኙ፤ ጋሽ አበራ ከጓደኞቹ ጋር እርሱም 
እየተጫወተ ታቦታቱን ይሸኛል።  ሁሉም ታቦቶች 
አይሸኙም ሚካኤል ይቀራል።  ታቦቱ እዛው አድሮ 
ጋሽ አበራ ከአባቱ ጋር የካ ሚካኤልን ሸኝቶ ከሰዓት 
ከቤተሰብ ጋር ያሳልፍ ነበር።  

ጋሽ አበራ የእነርሱን መንደር ሰው ለየት 
የሚያደርገው ምን እንደሆነ ሲያብራራ፤ 
‹‹የእኛን ለየት የሚያደርገው ምክንያት ክብረ 
በዓሉ በሚከናወንበት ጊዜ ከየአካባቢው ሰዎች 
ተሰባስበው ታቦታት ይዘው ወደ ጃንሜዳ 
ይመጣሉ።  ከከተራ ቀን ጀምሮ ታቦታቱ 
እስኪደርሱ የሚጠብቀው ሰውም ሆነ ታቦታቱ 
ከደረሱ በኋላ በበዓሉ አክባሪዎች የተለያዩ 
ጨዋታዎች ይከናወናሉ።  ሃይማኖታዊ ወረብ እና 
ሽብሻቦውም አለ።  ያንን እየተመለከትን በዓሉን 
የምናከብረው ለሶስት ቀናት ነው።  ያለምንም 
መዛነፍ በየዓመቱ ለሶስት ቀናት በቅርብ በሰፈር 
ውስጥ በብዙ ሰው በዓሉን ማክበርም ሆነ ሲከበር 
ማየት እጅግ አስደሳች ነው። ›› ይላል። 

ጋሽ አበራ፤ ጥምቀት ለጃንሜዳ ልጅ ብቻ 
ሳይሆን ለመላው ኢትዮጵያዊ እና ለውጭ ሀገር 
ዜጎች ሳይቀር የሚያስደስት መሆኑን ደግሞ መካድ 

ማህበራዊ

ወደ ገጽ 7 ዞሯል

እንደማይቻል በማስታወስ፤ በተለይ የተለያየ ብሔር 
ያላቸው ሰዎች ወደ ጃንሜዳ በመምጣት በሜዳው 
ላይ በተለያዩ ቦታዎች ክብ ሰርተው ሲጨፍሩ አንዱ 
አማርኛ ፣ ሌላው ጉራጌኛ፣ ሌላኛው ኦሮምኛ ሌላ 
የራሱን ባህል ጠብቆ ሲጨፍር፤ ግማሹ ዱላ ይዞ ሆ 
እያሉ መመልከት ያዝናናው እንደነበር ያስታውሳል።  

‹‹ያደግነው የጋሞ፣ የኦሮምኛ፣ የትግሬኛ፣ 
የወላይተኛ እና ሌላ ሌላውም የየባህሉን ሲጨፍሩ 
እያንን ነው።  የጃንሜዳ ሳር ተረግጦ አቧራ ሆኖ 
እስከሚቦን ያለማንም ከልካይ ጭፈራው ይደምቃል። 
›› የሚለው ጋሽ አበራ፤ ያንን ማየት ብቻ ሳይሆን 
ማስታወስ ራሱ እንደሚያስደስተው ይናገራል።  

‹‹በዚህ ዓመትም ሆነ በቀጣይ ዓመት በሕይወት 
እስካለን ድረስ ወደፊትም ጥምቀት ማክበራችንን  
እንቀጥላለን።  አንደኛዋ ልጄ ውጭ ናት።  ከሁለቱ 
ልጆቼ እና ከባለቤቴ እንዲሁም ከቅርብ ቤተሰቦቼ 
ጋር በመሔድ ከህብረተሰቡ ጋር በመገናኘት በዓሉን 
እናከብራለን።  ቤታችን ለሚካኤልም ቅርብ በመሆኑ 
በሚካኤል ቀንም በዓሉን ማክበራችንን እንቀጥላለን። 
›› በማለት የእዚህ ዓመትም ሆነ የቀጣዮቹን ዓመታት 
የጥምቀት በዓል አከባበሩንም በተመለከተ ይናገራሉ።  

የጥምቀት ትዝታ   
አዲስ አበባ ቸሬ ሰፈር ስድስት ኪሎ አካባቢ 

ጃንሜዳ አቅራቢያ የተወለደው ጋሽ አበራ ሞላ 
(አርቲስት ስለሺ ደምሴ)፤ በውጭ ሲኖርም የጥምቀት 
በዓል ለእርሱ እጅግ ልዩ በመሆኑ በትዝታ ይሰቃይ 
ነበር።  እንኳን ከሀገሩ ርቆ ለዓመታት ጥምቀትን 
ሳያከብር መቆየት ቀርቶ ዳግማዊ ምኒልክ ትምህርት 
ቤት ትምህርቱን ሲከታተል፤ ጥምቀት እስከሚደርስ 
የበዓሉን ቀን የሚጠብቀው በጉጉት ነበር።   

ጋሽ አበራ ለአርባ ዓመታት አካባቢ ከሀገሩ ውጭ 
ሲኖር በዓሉ ሲከበር እንዴት እንደነበር፤ በበዓሉ ላይ 
የሚከናወኑት ድርጊቶች፣ የአካባቢው ሕብረተሰብ 
ግንኙነቱ፣ ድግሱ፣ ቤት ውስጥ ምን እንደሚደረግ፣ 
ከቤት ውጭ ምን እንደሚካሔድ ፣ የነበረው 

ማህበራዊ ግንኙነት ሁኔታው ሁሉ ትዝ እያለው 
ያሰላስል እንደነበር ይገልፃል።  

‹‹ ሀገር ውስጥ ሆነን በዓሉ በመጣ ቁጥር 
ያለፉት ጊዜያት እንዴት እንደነበሩ ትዝ ይሉናል።  
ትናንትናም ሆነ ዛሬ በዓሉን ስናከብር ዕለቱን 
እየተደሰትን ያለፈውን እያስታወስን ነው።  
በዚህ መልኩ በዓሉን ማክበር የተለመደ ነው።  
ከሀገር ውጭ ሆኖ ሲታሰብ ግን የሚገርም ነው።  
በተመሳሳይ መልኩ ለማክበር ያዳግታል። ›› 
የሚለው ጋሽ አበራ፤ በርግጥ ውጭ ቢሆንም እንደ 
አቅም የሚከበርበት ሁኔታ መኖሩን ይናገራል። 

‹‹እኔ አሜሪካን ስኖር በበዓሉ ወቅት 
ኢትዮጵያ የነበረውን የጥምቀት አከባበር በቪዲዮ 
እና በፎቶ እናይ ነበር።  ዘር ከልጓም ይስባል 
እንደሚባለው ሁሉ የትም ቢኬድ የበዓሉ 
ትዝታ አይለቅም።  ስለዚህ በየትኛውም መንገድ 
በዓሉን ለማክበር ጥረት ይደርጋል። ›› በማለት 
የሚገልጸው ጋሽ አበራ፤ አሜሪካን በገባበት ጊዜ 
ብዙም ቤተክርስቲያን እንዳልነበር እና በዓሉንም 
ለማክበር ይቸገሩ እንደነበር ያስታውሳል። 

ቀደም ሲል አሜሪካ ከመሄዱ በፊት፤ 
አሁን እንዳለው ዓይነት ማህበራዊ ልዩነት 
እንዳልተፈጠረ እና አዲስ አበባ ውስጥ 
የሚኖረው ሰው ከሁሉም ጋር የሚኖር ብሔር 
ሳይለይ የተዋለደ፤ የሃይማኖት ልዩነት ሳይቀር 
የማይገድበው እንደነበር በማስታወስ፤  በቤተሰብ 
ደረጃ ቀርቶ በሰፈር እና በአካባቢም ብሔር እና 
ሌሎች አሁን እያለያዩን ያሉ ጉዳዮች እንደማይነሱ 
ያስታውሳል።   

‹‹ማንም ማንንም ብሔሩን ጠይቆ አያውቅም።  
በሃዘንም በደስታም በማንኛውም ጊዜ በጋራ 
የሚኖር፤ የሚተሳሰብ፤ የአንዱ ቤተሰብ የሌላው 
ቤተሰብ እንደሆነ ታስቦ ብሔሩ ሳይጠየቅ 
የሚጎበኝበት እና አንዱ ሌላውን እንዴት ነህ? 
እያለ ቤቱ ድረስ ሔዶ የሚጠይቅበት መልካም 
ምኞቱን የሚገልፅበት ጊዜ ነበር። ›› ይላል። 

ጥምቀት በአሜሪካ
እንደጋሽ አበራ ገለፃ፤ በጣም በውስን 

ከተሞች ዋሽንግተን ዲሲ፣ ሜሪላንድ እና 
ቨርጂኒያ ላይ ኢትዮጵያውያኖች በብዛት ነበሩ።  
በብዛት ባሉባቸው አካባቢዎች ደግሞ ጥቂት 
ቤተክርስቲያኖች ነበሩ።  በዛ ጊዜ በአሜሪካ 
የሚኖረው ኢትዮጵያዊ ቁጥሩ እንደ አሁኑ የሰፋ 
ባለመሆኑ በቅርብ ርቀት በድምቀት ለማክበር 
ያስቸግር ነበር።  ነገር ግን ልክ ኢትዮጵያ 
እንደሚከበረው በስፋት ብዙ ሰው ተሳትፎበት 
ባይከበርም፤ ኢትዮጵያውያኖች በግል ቦታ 
ተከራይተው ያከብሩ ነበር።  ኒዮዎርክም 
ቤተክርስቲያን ነበር፤ እናም ኢትዮጵያውያን 
ለበዓሉ በተከራዩት ቦታ ላይ ወይም 
በየቤተክርስቲያኑ ከሩቅም ቢሆን ተሰባስበው 
እየተገናኙ ሲያከብሩ ቆይተዋል።  ይህ ከአርባ 
ዓመት በፊት ነው።  

አሁን በአሜሪካ ብዙ ቤተክርስቲያናት 
በየከተሞቹ አሉ።  ከጊዜ ብዛት የኢትዮጵያውያን 
ቁጥር እያደገ እና እየሠፋ ቤተክርስቲያንም ብዙ 
በመሆኑ የአሁኑ አከባበር በጣም የተለየ ነው።  
አሁን እንደውም ጥምቀትን ብቻ ሳይሆን ሁሉንም 
በዓላት ያከብራሉ።  ከኢትዮጵያ የሚለየው 
ምናልባት የቀኑ እና በመጠኑም ቢሆን የሰዎች 
ቁጥር ማነስ ብቻ ነው።  

የጋሽ አበራ ዕንባ ፈሶ አይቀርም 
ፅዳት እና ውበት ላይ መሥራት ከጀመረ ሃያ 

አራት ዓመት አካባቢ መቆጠሩን በማስታወስ፤ 
እርሱ ወደ ኢትዮጵያ መጥቶ ይህንን ሃሳብ ይዞ 
ሥራ ሲጀምር ኢህአዴግ ሀገሪቱን ከተቆጣጠረ 
አስር ዓመት አካባቢ ሆኖት እንደነበር ይገልፃል።  

የጃንሜዳው የአልሞሪካ ጠቢብ ጋሽ አበራ ሞላ

‹‹ማንም ማንንም 
ብሔሩን ጠይቆ 

አያውቅም።  በሃዘንም 
በደስታም በማንኛውም ጊዜ 

በጋራ የሚኖር፤ የሚተሳሰብ፤ 
የአንዱ ቤተሰብ የሌላው 

ቤተሰብ እንደሆነ ታስቦ ብሔሩ 
ሳይጠየቅ የሚጎበኝበት 

እና አንዱ ሌላውን እንዴት 
ነህ? እያለ ቤቱ ድረስ ሔዶ 
የሚጠይቅበት መልካም 

ምኞቱን የሚገልፅበት ጊዜ 
ነበር። ››

የሕይወት ገጽታ
ማህበራዊ  

አዲስ ዘመን   እሁድ ጥር 12 ቀን 2016 ዓ.ም

ከ6ኛ ገጽ የዞረ
ሥራውን ከሌሎች ጋር ተባብሮ ሲጀምር፤ 
ከተማው በተለይ ፒያሳ እና መርካቶ በጣም 
ቆሽሸው የሚያሳፍር ሁኔታ ላይ እንደነበሩ 
ያስታውሳል።  

የፅዳት ሃሳቡን ሲያቀርብ ግን ብዙ ተማሪዎች 
እና የየአካባቢው ማህበረሰብን ድጋፍ አገኘ።  
ከፅዳቱ ጎን ለጎን በትምህርት ቤት አካባቢ ብቻ 
ሳይሆን ከትምህርት ቤት ውጪም በየጎዳና እና 
በየቤቱ ሰዎች አካባቢያቸውን እንዴት መጠበቅ 
እንደሚችሉ እንዲሁም የሚያገኙትን ጤና እና 
ሀብት በተመለከተ ለማሳወቅ ዕቅድ ቀርጾ በ27 
ትምህርት ቤቶች ላይ ሥራ ጀመረ።  

ከሰኞ እስከ ዓርብ የአካባቢ እንክብካቤ ላይ 
በማተኮር 18ሺህ ተማሪዎች ከሳይንስ እና ስፖርት 
እንዲሁም ከተለያዩ የትምህርት ዓይነቶች ጋር 
በማስተሳሰር ዕውቀት እንዲጨብጡ እና ግንዛቤ 
እንዲኖራቸው ሠራ።  አካባቢን ጠብቆ እንዴት 
በፅዳት መኖር እንደሚቻል በተግባር እንዲያሳዩ 
ሁኔታዎችን አመቻቸ።  ችግኞች እንዲተከሉ እና 
ዛፎች በስፋት እንዲኖሩ ከሌሎች ጋር ለዓመታት 
እንደደከመ ይገልፃል።  

የአረንጓዴ ልማትም ሆነ ቆሻሻን በማስወገድ 
ከተማን የማፅዳት ሃሳብን ሲያመነጭ ብዙዎች 
እንደደገፉት ይናገራል።  ‹‹በየቦታውም የጋሽ 
አበራ እምባ ፈሶ አይቀርም›› በሚል ወጣቱ 
በቁጭት አካባቢውን ለማጽዳት ተነሳስቶ 
እንደነበር ያስታውሳል። 

‹‹እኛ ሀገር ያለው ትልቁ ችግር ግላዊ 
አመለካከት ነው።  ማለት ሁሉንም የራሴ 
ነው ማለት ይታያል።  ይህ ምንም ፋይዳ 
የለውም፤ እንደውም ሁሉንም ነገር ያሳጣል።  
ማህበረሰቡ ጋር አንድ ላይ ሆኖ መሥራት 
አንዱ ለሌላው ያለውን ዕውቀት እንዲያካፍል 
ማድረግ ይሻላል።›› የሚለው ጋሽ አበራ፤ 
በጋራ የመሥራት በጋራ የመገናኘት ፣ የሲቪል 
ማህበረሰቡን አስተባብሮ የጋራ አቅም እና 
ችሎታ እንዲኖር የማድረግ ሁኔታዎች የሉም 
ይህ ነገር መስተካከል አለበት ሲል ተናግሯል።  

ብዙ ነገር የሚመጣው ከመንግሥት 
ነው።  መንግሥት ያመጣውን መንግሥት 
ይመልሰዋል።  ከመንግሥት ባሻገር ግን 
ማህበረሰቡ ራሱ የሚሠራበት ሁኔታ ቢኖር 
መልካም ነው የሚል እምነት እንዳለው 
ተናግሯል።   

‹‹ሥራውን በጀመርንበት ሰሞን በወቅቱ 
በእኔ አነሳሽነት በአንድ ግለሰብ ይህንን ሁሉ 
ማድረግ ከተቻለ የሲቪል ማህበረሰብ ደግሞ 
ተሰባስቦ ራሱን ቢችል ብዙ ሊሠራ ይችላል።›› 
በሚል በነበረ ተነሳሽነት ከግለኝነት ወደ 
ማህበራዊ ተሳትፎ ቢያድግ ጉልበቱ፣ አቅሙ እና 
ዕውቀቱ ተጨማምሮ ትልቅ ውጤት ማምጣት 
እንደሚቻል በማመን የሲቪል ማህበረሰብን 
ይዞ ለመሥራት ሙከራ አድርገው እንደነበር 
ይናገራሉ።  ነገር ግን በወቅቱ በመንግሥት 
በኩል የነበሩ ሰዎች ፈሩ።  ምክንያታቸው ደግሞ 
የሲቪል ማህበረሰብ ሲሰባሰብ አመፅ ሊመጣ 
ይቻላል የሚል ስጋት በመኖሩ ሳይሳካ መቅረቱን 
ያስታውሳሉ።  

‹‹በርግጥም ቀድሞም ቢሆን ተማሪን ይዘን 
‹ሆ› ብለን መጣን እያልን ስናፀዳ እና ዛፍ ስንተክል 
ወጣቱ እንደ አንበጣ ጋራውን ወሮ ዛፍ ሲተክል 
ሁኔታው በጣም ያስፈራቸው ነበር።  ካደረ 
ከዋለ አመፅ ያመጣል የሚል ስጋት ስላደረባቸው 
የዛን ጊዜ የነበሩት የቀድሞ ጠቅላይ ሚኒስትር 
መለስ ዜናዊ፤ ‹ማን ናችሁና› ብለው አስፈራሩን።  
ስለዚህ የሲቪል ማህበረሰብን ትተን የግለሰቦች 
ተሳትፎን አስቀጠልን። ›› ይላሉ።  

የጃንሜዳው የአልሞሪካ ጠቢብ...
ወደ ውስጥ እና ወደ ውጭ በማስገባት እና 
በማስወጣት ብቻ ስለሚጫወቱ መሳጭ አይደለም። 
›› የሚለው ጋሽ አበራ ዜማዎች ተቀናጅተው እና 
ተቀናብረው የሚፈለገውን ሙዚቃ እየተጫወቱ 
አይደሉም።  ነገር ግን ትንሽ የሚያውቅ ሰው 
ቢያሰለጥናቸው አልሞሪካ ተወዳጅ የሙዚቃ መሳሪያ 
መሆኑን ጋሽ አበራ ይናገራል።  

 እነሱ ከአርባ ዓመት በፊት አልሞሪካ ሲጫወቱ 
ብዙ ሰው በተመስጦ ያዳምጣቸው እንደነበር 
በማስታወስ፤ በአልሞሪካው የኦሮምኛ፣ የወላይተኛ 
የተለያየ ዓይነት ሙዚቃ ሲጫወቱ ግማሹ በደስታ 
ተከትሎ ያጨበጭብ እና ይደሰት እንደነበር 
ይናገራል።  አሁን ግን በተቃራኒው በአልሞሪካ 
መሞዘቅ እየቀረ መሆኑን ያመለክታል።  ምክንያቱን 
ሲያብራራ ‹‹ሁሉም ነገር ሥርዓት ሲኖረው ጥሩ 
ነው።  ወዙን እና ለዛውን ካጣ እንዲሁም ሰዎች 
ሲሰሙ ምንም ዓይነት ነገር ካላገኙ፤ ምቱ ተቀነባብሮ 
ሰው አብሮ ሊመሰጥ እና ሊጫወት የሚችል ካልሆነ 
እንደውም አልፎ ተርፎ ልቅ የሆኑ ማህበረሰቡን 
የማያስደስቱ ነገሮች ካሉ ተቀባይነቱን ይጠፋል።  
ይህ እንዳይሆን ሥርዓት እና መልክ አስይዞ 
በየሠፈሩ የሙዚቃ ማህበር በማቋቋም አልሞሪካ 
እንዲያንሰራራ ማድረግ ይቻላል። ›› ብሏል።  

ጋሽ አበራ አያይዞም፤ ‹‹የሥነ ጽሑፍ የተውኔት 
መለማመጃ ቢኖር፤ ወጣቱ ከፍተኛ ፍላጎት አለው።  
የሚያሳዝነው ወጣቱ ምንም የተዘጋጀለት ነገር የለም።  
ጊዜውን በከንቱ አልባሌ ነገሮች ላይ የሚያውልበት 
ሁኔታ ይበዛል።  ቁም ነገርን የማያይበት ይበዛል።  
ስለዚህ  አሁን ላይ አንዱ ሌላውን ይሰድባል፤ አንዱ 
ሌላውን ያሽሟጥጣል።  ይሄ ሁሉ ሁኔታ ሆን ተብሎ 
ኢትዮጵያን ለማፍረስ በተሠራ ሥራ ነው።  ስለዚህ 
ይሄንን እየፈረሰ ያለ ቤት ለመገንባት፤ ያለውን አቅም 
ማጎልበት ፣ ለወጣቶች ሰፊ ዕድል መፍጠር እና 
ጉልበታቸውን መጠቀም ይገባል።  ይህንን ለማድረግ 
አሁንም መልክ አስይዞ ወደፊት መቀጠል ይቻላል።›› 
ሲል ሃሳቡን ገልጿል።  

የጋሽ አበራ መልዕክት
ጋሽ አበራ ‹‹አሁን ያጣነው ብዙ ነገር አለ። ›› 

ይላል።   ይህንኑ ሲያስረዳ አብሮነትን በመጥቀስ፤ 
‹‹ አብሮነትን ለምን አጣን ስንል ባለፈው ተጎድተናል 
ተጠቅመናል እያልን ስንነታረክ ነው። ›› በማለት 
ምክንያት የሚለውን ያስረዳል።  በዚህ ምንም 
ጥቅም እንዳልተገኘ በመጠቆም፤ ከጉዳት በስተቀር 
የመጣ ምንም ነገር የለም።  ይሄ ጉዳት ደግሞ በግል 
ብቻ ሳይሆን በሀገር ላይም እየተንፀባረቀ መሆኑን 
ያብራራል። 

ጋሽ አበራ መፍትሔ የሚለውን ሲጠቁም 
‹‹ያየነውን ክፋት እና መጥፎ ነገር ትተን ጥሩ 
የምንሆነው እንዴት ነው? ብለን ማሰብ ይኖርብናል።  
ያለፈውም ሆነ የአሁኑ በደል እና አስከፊ ነገርን 
የፈጠረው እከሌ ላይ ነው በመባባል ማላከክ 
አያዋጣም።  ችግሩ ሁላችንም ላይ ነው።  መከራው 
የሚያንኳኳው የሁሉም ቤት ነው።  የችግሩም 
ባለቤቶች እኛው ራሳችን ነን።  በራሳችን የመጣውን 
ችግር ራሳችን መፍታት አለብን።  ግዴታውም 
ያለብን ተምረንም መለወጥ ያለብን እኛው ራሳችን 
ነን። ›› ይላል። 

 ችግሩ ካልተፈታ የሚመጣው አስከፊ ነገር 
ገደብ ሊኖረው እንደማይችል በማሳሰብ፤ ሕዝብ 
ይህንን አይቷል እና ተረድቶ ከእንግዲህ ለራሱ ሲል 
ራሱን ማስተካከል እና በኢትዮጵያዊነት ፀንቶ መኖር 
እንደሚገባ አርቲስት ስለሺ ይናገራል።  አሁን ሁሉም 
ነገር ፈር ከመልቀቁ በፊት አብሮነትንና  አንድነትን 
በማጠናከር አንድ መሆን እንደሚያስፈልግ 
መልዕክቱን አስተላልፏል።  

 አሁንም ግለሰቦች ጊዜያዊ ባለቤትነት 
እየተሰጣቸው አካባቢያቸውን እንዲያለሙ እና 
እንዲያፀዱ፤ እንዲጠብቁ እና እንዲያሳምሩ እየተደረገ 
እየተሠራበት መሆኑን ጠቅሰው፤ ሁኔታውን 
በማስተካከል መስመር የማስያዝ እና ህብረተሰቡ 
በይበልጥ እንዲሳተፍ ባለቤቱም ራሱ እንዲሆን 
ሥራዎችን እየሠሩ መሆኑንም ይናገራል።  

ሽልማቶች
ጋሽ አበራ ከሌሎች ጋር የሠራውን እና ያገኘውን 

ሽልማት በዝርዝር ሲያስረዳ፤ ‹‹አዲስ አበባ ላይ 
ፅዳቱንም ችግኝ ተከላውንም የጀመርነው እኛ 
ነን።  ጎንደር እና ጎጃም ደረስን፤ ደቡብ ኦሮሚያ 
እና ሌሎችም ብዙ አካባቢዎችን አለማን።  ስለዚህ 
ሥራችን በአፍሪካ ትልቅ ምሳሌ ሆኖ የተባበሩት 
መንግሥታት ሽልማትን አገኘን።  በተባበሩት 
መንግሥታት ራስ መኮንን ድልድይ አካባቢ 
በጀመርንበት ቦታ አሸናፊ ሆነን ተሸለምን። ›› 
በማለት የመጀመሪያውን ሽልማት ያስታውሳል።  

 ቀጥሎ በእንግሊዝ ሀገር በለንደን ፓርላማ ውስጥ 
በዛፍ ተከላ እና በፅዳት ከአፍሪካ ኢትዮጵያ አንደኛ፣ 
ሁለተኛ ሩዋንዳ፣ ሶስተኛ ዑጋንዳ መሆናቸው እና 
ይህ ውጤት በእነርሱ የመጣ መሆኑ ተጠቅሶ የወርቅ 
ሽልማት ማግኘታቸውንም ያብራራል።  ሌሎችም 
የተለያዩ ሽልማቶችን መኖራቸውን የሚናገረው ጋሽ 
አበራ፤ ዓለም አቀፍ የጤና ሽልማት ማግኘታቸውንም 
ያስታውሳል። 

 ዛሬ የታየው ከእንጦጦ ጀምሮ ሾላን ይዞ 
ዙሪያውን በዝቋላ እና የረርን ይዞ ወደ ላይ መናገሻ 
ድረስ ያለው ጫካ ሕዝቡን፣ ተማሪውን እና 
የመንግሥት ሠራተኛውን፣ የሃይማኖት መሪዎችን 
በሙሉ በየዓመቱ በማስተባበር በተተከለ ችግኝ 
የተገኘ ጫካ መሆኑንም ይገልፃል።  

‹‹አዲስ አበባ ላይ ብቻ ሳይሆን መቀሌ አካባቢም 
ትልቅ ሥራ ተሠርቷል።  ድሬዳዋም በዓለም አቀፍ 
ደረጃ ትልልቅ ሥራዎች ተሠርተዋል።  የተሠሩት 
ሥራዎች ትልቅ ለውጥ እና ውጤት አምጥተዋል።  
ውጤቱ ላይ በመመስረት አሁን ደግሞ በከፍተኛ 
ደረጃ ለመሥራት ተነሳስተናል።  ያው የተሻለ 
ነገር ደግሞ ይዘን እንመጣለን ብለን እናስባለን። ›› 
ብለዋል።  

ጋሽ አበራ በአልሞሪካ ላይ   
‹‹በፊት በብዛት ሰዎች አልሞሪካ ይጫወታሉ።  

አሁን ግን ብዙዎቹ ሙዚቃዎቹን በደንብ አጥንተው 
ሳይሆን አፍን ግራና ቀኝ በማወዛወዝ እና ትንፋሽን 

 ዛሬ የታየው ከእንጦጦ 
ጀምሮ ሾላን ይዞ ዙሪያውን 

በዝቋላ እና የረርን ይዞ 
ወደ ላይ መናገሻ ድረስ 
ያለው ጫካ ሕዝቡን፣ 

ተማሪውን እና የመንግሥት 
ሠራተኛውን፣ የሃይማኖት 

መሪዎችን በሙሉ በየዓመቱ 
በማስተባበር በተተከለ ችግኝ 

የተገኘ ጫካ መሆኑንም 
ይገልፃል



ኃይሉ ሣህለድንግል

በቅርቡ በአዲስ ክልልነት የተደራጀ ነው፤ የልዩ 
ልዩ ብሔሮችና ብሔረሰቦች መገኛ እንደመሆኑም፣ 
ለቱሪስት መስህብነት ሊውሉ የሚችሉ ባህላዊ እሴቶች 
ሞልተዋል።  የበርካታ የተፈጥሮና ሰው ሠራሽ ሀብቶች 
መገኛም ነው።  የማዕከላዊ ኢትዮጵያ ክልል።  

የክልሉ የቱሪስት መስህቦች እንዲለሙ ቢደረግ 
የበርካታ ቱሪስቶች መዳረሻ ሊሆኑም ይችላሉ፣ 
ከጥቂቶቹ በስተቀር አብዛኛዎቹ መስህቦች እንዲለሙ 
ሳይደረጉ ቆይተዋል።  በክልሉ በእነዚህ መስህቦች 
አካባቢ  ሪዞርቶችንና ሆቴሎችን ሎጆችን ለማልማት 
ለሚፈልጉ ባለሀብቶችም ክልሉ ምቹ አሰራር ዘርግቶ 
እየተጠበቀ ይገኛል።  

ከሀገሪቱ ዋና ከተማ አዲስ አበባ በቅርብ ርቀት ላይ 
የሚገኘው ይህ ክልል፤ ስሙ እንደሚያመለክተውም 
በሀገሪቱ መካከለኛ ስፍራ ላይ ይገኛል።  ከኦሮሚያና 
ከአዲሱ የደቡብ ክልል ጋር ይዋሰናል።  መነሻቸውን 
አዲስ አበባን ያደረጉና በቱሪስቶች በመጎብኘት 
ወደሚታወቁት የሲዳማ፣ የደቡብ ምዕራብ ኢትዮጵያ 
ሕዝቦችና የደቡብ ኢትዮጵያ ክልሎች የሚጓዙ 
ቱሪስቶች ከሚተላለፉባቸው ዋና ዋና መንገዶች አንዱ  
ይህን ክልል ሰንጥቆ ነው የሚያልፈው።  

የክልሉ የባህልና ቱሪዝም ቢሮ የቱሪዝም 
መዳረሻ ከፍተኛ ባለሙያ አቶ ወንድሙ አባተ         
እንደሚሉት፤ ክልሉ የቱሪስቶች መዳረሻ ሊሆኑ 
የሚችሉ የበርካታ የተፈጥሮና ሰው ሠራሽ መስህቦች 
መገኛ ነው።  ከተፈጥሮ ጸጋዎቹ መካከል ፓርኮች፣ 
ወንዞች፣ ፏፏቴዎች ይጠቀሳሉ።  ፓርኮቹ የአያሌ 
የዱር እንስሳትና አእዋፋት እንዲሁም እጽዋት መገኛ 
ናቸው፤ ጊቤ ወንዝን የመሳሰሉ ወንዞችና በርካታ 
ፏፏቴዎችም የሚገኙበት ሲሆን፣ ሐይቆች፣ ለቱሪስት 
መስህብ ሊውሉ የሚችሉ ተራራዎች፣ ዋሻዎች በብዛት 
ይገኙበታል።  

ከሀገሪቱ 87 ብሔራዊ ፓርኮች አንዱ በዚህ ክልል 
ይገኛል፤ የጊቤ ሸለቆ ብሔራዊ ፓርክ በክልሉ ከሚገኙ 
ፓርኮች አንዱ ነው።  በፓርኩ አጥቢ የዱር እንስሳትና 
ልዩ ልዩ  አእዋፋት ይገኛሉ፤ ፓርኩም ፣ ሸለቆውም፣ 
እነዚህ አእዋፋቱም የዱር እንስሳትም ለቱሪስት መስህብ 
መሆን የሚችሉ ናቸው።  ይህ ፓርክ የሚገኘውም 
በክልሉ ጉራጌ ዞን ነው።  

ጊቤ ሸለቆ ላይ ከፍተኛ መጠን ያለው የዓሣ ሀብት 
እንዳለ አቶ ወንድሙ ጠቅሰው፣ በአካባቢው ሳሮ ቢራ 
የሚባል መስህብ እንደሚገኝም ነው የጠቆሙት።  ሳሮ 
ቢራ ግልገል ጊቢ ሶስት አካባቢ ያለ ትልቅ ሀብት ነው 
ያሉት አቶ ወንድሙ፣ ያ ቦታ ቢለማ ለሀገሪቱም ትልቅ 
የቱሪዝም መስህብ ሊሆን እንደሚችል አስታውቀዋል።   

ክልሉ በሰው ሠራሽ የቱሪዝም ሀብቶቹም 
እንደሚታወቅ የቱሪዝም ባለሙያው ይናገራሉ።  እአአ 
በ1980 በዩኔስኮ የተመዘገበውና በጉራጌ ዞን የሚገኘው 
የጢያ ትክል ድንጋይ በቱሪስቶች በእጅጉ የሚታወቅና 
የሚዘወተር እንደሆነም ይጠቅሳሉ።  ዋሻዎች፣ የቱሪስት 
መስህብ ሊሆን የሚችለው የዘበይደር ተራራም ሌላው 
የዚህ ዞን የቱሪስት መስህብ መሆኑን ጠቁመዋል።  

በከንባታ ዞን የሚገኘው የአምበሪቾ  ተራራ 
የኮሙኒቲ ቱሪዝም መስህብ ሌላው የክልሉ መስህብ 
ነው።  ይህ መስህብ በዞኑ አስተዳደርና ተወላጆች 
ተደርጎ የቱሪስት መዳረሻ መሆን ችሏል።  ከዚህ በዞኑ 
አስተዳደር እየተዳደረ የሚገኝ የቱሪስት መስህብ ተራራ 
አናት ላይ ለመድረስ የሚያስችሉ 777 ደረጃዎች 
ተሰርተዋል፤ ተራራው ከባህር ወለል በላይ ያለው 
ከፍታም ወደ 3ሺ80 ሜትር ነው።  በጣም ያምራል፤ 
ጉም ይመላለስባታል፤ ቅዝቃዜው አይጎዳም ሲሉም 
አቶ ወንድሙ ያብራራሉ።   

‹‹በጣም የሚገርመው ገና ተራራው ግርጌ ላይ 
ስትደርስ በእድሜህ ላይ አምስት ዓመት፤ ስታጋምስ 
ሌላ  አምስት ዓመት፣ ደረጃውን ስትጨርስ 
ሌላ አምስት ዓመት ትጨምራለህ ይባልለታል 
ሲሉ  የቱሪዝም ባለሙያው ጠቅሰው፣ ተራራውን 
በመጎብኘትህ በጥቅሉ በእድሜህ ላይ አስራ አምስት 
ዓመት ትጨምራለህ እየተባለ እንደሚነገርለትም 
አብራርተዋል። 

‹‹777›› የሚለው ትርጉም እንዳለውም ነው 
የገለጹት።   ሰባት ቁጥር በብሔረሰቡ ብዙ ትርጉም 
አለው፤ ከሶስቱ አንዱ ሰባት ወንዞችን ያመለክታል፤ 

    አዲስ ዘመን   እሁድ ጥር 12 ቀን 2016 ዓ.ም

ባህልና ቱሪዝም 
ኢኮኖሚ

ገጽ 8 

ሌላው ሰባት በአካባቢው ያሉ ሰባት ተራራዎችን 
እንዲሁም ሌላው ሰባት ጥንት የከንባታ ማህበረሰብ 
ሰባት ጎሳ ሆኖ ወደ አካባቢው በመምጣት እዚህ ተራራ 
ሥር መኖር እንደጀመረ ያመለክታል። 

አቶ ወንድሙ እንዳሉት፤ የአምበሪቾ ተራራ አናት 
ላይ መቶ ሺ ሰው ማስተናገድ የሚችል ሰፊ ሜዳ ይገኛል።  
ሜዳው አውሮፕላን ማሳረፍ እንደሚችልም ይገለጻል፤  
ከ777 ደረጃው በላይ ገና ደረጃ አልተሰራም፤ ሳያልቅ 
መናገር ስለማያስፈልግ እንጂ አሁንም በአካባቢው ብዙ 
እየተሰራ  ነው ይላሉ።   

የአምበሪቾ ተራራ በጣም ያምራል፤ ተራራው 
ስር ባለው ሜዳማ ቦታ ላይ ጥንት የፈረስ ግልቢያ 
ይካሄድበት ነበር፤ አሁንም ቱሪስቶች ፈረስ መጋለብ 
ከፈለጉ ሜዳው ምቹ ነው፤ በግልም ሆነ በቡድን 
ቱሪስቶች ወደ አካባቢው መጥተው ካምፕ ሲያደርጉ 
የአካባቢው ማህበረሰብ እንሰት እንዴት እንደሚፋቅ፣ 
እንዴት ምግቡ እንደሚዘጋጅ ያሳያል ሲሉም 
ያብራራሉ። 

አቶ ወንድሙ ሌላው የክልሉ የቱሪስት መስህብ 
በወላይታ ድንበር ላይ የሚገኘው የአጆራ ፏፏቴ 
መሆኑን ጠቁመዋል።   በጉራጌ ዞን ከሚገኘው ትክል 
ድንጋይ በተጨማሪ በዩኔስኮ ያልተመዘገቡ ትክል 
ድንጋዮች በክልሉ ስልጤ ዞን፣ በየምም እንዳሉ 
ይናገራሉ።  ይህ ክልል በትክል ድንጋይ ዙሪያ ብዙ 
የቱሪዝም ኢንቨስትመንት ሊደረግበት እንደሚችልም 
ነው ያመለከቱት።  

ሐይቆች ሌሎች በክልሉ የሚገኙ የቱሪስት 
መስህቦች ናቸው።  በርካታ ትንንሽ ሐይቆች በክልሉ 
የሚገኙ ሲሆን፣  በሀዲያ ጭፍራ መሀሉ ደሴት ያለበት 
በርካታ ወፎች የሚታዩበት ሐይቅ እንዳለ ጠቁመዋል።  
በዚሁ ዞን ጉማሬ በስፋት የሚታይበት ቡዳ ማዶ 
በሚባል አካባቢ ጉዮ የሚባሉ ሐይቆች እንዳሉም 
አመልክተው፣ በስልጤ ዞን ላይ ቀለሙን የሚቀያይር 
‹‹ሀረ ሼጣን›› የሚባል ሐይቅ እንዳለም አስታውቀዋል።  
አካባቢው ኢንቨስትመንት ለሚያደርጉ ባለሀብቶች 
ምቹ ሥፍራ መሆኑን ተናግረዋል። 

 በሀላባ የአልቶ ፍልውሃ፣ ሌሎችም ለቱሪስት 
መስህብነት ሊውሉ የሚችሉ በርካታ ፍል ውሃዎች 
በክልሉ እንደሚገኙም ነው የጠቆሙት።  በክልሉ 
ሁሉም ዞኖች ዋሻዎችም እንዳሉም ጠቅሰው፣ ከንባታ 
ዞን ላይ አንድ ሺ ሰዎችን መያዝ የሚችል ሶኪቾ የሚባል 
ዋሻ እንዳለም አመልክተዋል።    

በክልሉ በዓመት አንዴ ለባህላዊ መድኃኒት 
የሚውሉ እጽዋት ለቀማ የሚካሄደበት አካባቢ 
እንዳለም ገልጸው፣ ይህ በየም ብሔረሰብ ዘንድ 
የሚካሄደው ባህላዊ ዓመታዊ ባህላዊ ሥነ ሥርዓት 
የቱሪዝም መስህብ ሊሆን እንደሚችል ጠቁመዋል።  

እሳቸው እንዳሉት፤ የየም ብሔረሰብ በየዓመቱ 
ጥቅምት 17 በየዓመቱ  የሚፈጸመው  ይህ ሥነ 
ሥርዓት ከኢትዮጵያ ውጭ በየትኛውም የዓለም ክፍል 
አይፈጸምም።   ማኅበረሰቡ መድኃኒቱን ለእንስሳትም 
ለሰውም ህመም መፈወሻነት ይገለገልበታል፤ በዓመት 
አንዴ የሚሰበሰበውን ይህ ባህላዊ መድኃኒት 
ማህበረሰቡ ዓመቱን ሙሉ ይጠቀምበታል።  

ክልሉ ባለፈው ጥቅምት ወር በሳይንስ ሙዚየም 
በተካሄደው የቱሪዝም ሆስፒታሊቲ አውደ ርዕይ 
የቱሪስት መዳራሻዎቹንና መስህቦቹን አስጎብኝቷል።   
አቶ ወንድሙም እነዚህን መስህቦች አስመልክቶ 
መረጃ በሰጡን ወቅት የክልሉን መስህቦች የተመለከቱ 
ምስሎች  በቪዲዮ እንዲሁም የክልሉ ብሔረሰቦች 
ከሚገለገሉባቸው ቁሳቁስ የተወሱነት ቀርበው 
ታይተዋል።   የክልሉን ብሔር ብሔረሰቦች ባህላዊ 
እሴቶች የሚያመለክቱ ቁስቁስንም አስጎብኝተዋል።    

ከክልሉ ባህላዊ ቁሳቁስ መካከልም ጥቁቱ በአውደ 
ርዕዩ ቀርበዋል።  ከቀንድ የተሰሩ ማንኪያዎች፣ የምግብ 
ማውጫዎች፣ መጠጫ ዋንጫዎች፣ መለኪያ፣ ሌማትና 
የመሳሰሉትን አስጎብኝተዋል።  በሀላባና ከንባታ 
ብሔረሰቦች ዘንድ  ፀሐይ መከላከያ ስለሚጠቅመው 
ቆቤ የተሰኘው ኮፍያ አሰራርና ጠቀሜታ አብራርተዋል። 

በክልሉ ከእንሰት ልዩ ልዩ ምግቦች ከመመረታቸው 
ባሻገር ተረፈ ምርቶቹም ለተለያዩ አገልግሎቶች 
እንደሚውሉ ተናግረዋል።  የእንሰት ምርት  
የመጨረሻው ተረፈ ምርት ቃጫ መሆኑን ጠቅሰው፤ 
ከዚህ ተረፈ ምርት በርካታ ቁሳቁስ እንደሚመረቱም 

ነው ያብራሩት።  ከቃጫ ውጤት የሚመረተው ቦርሳ 
እስከ አንድ ሺ ብር እንደሚሸጥም ጠቁመዋል።  

 በሀዲያ ለጋብቻ ቃል ኪዳን ሲታሰርና እርቅ 
ሲፈጸም በጋራ ወተትና የመሳሰሉት የሚጎነጩበት 
ሁለት አፍ ስላለው ቁስም /ገንቦ/  አቶ ወንድሙ 
አብራርተዋል።  በሀዲያ ብሔረሰብ ዘንድ በዚህ ሥነ 
ሥርዓት የተጋቡ ጥንዶች  ተፋትተው  አያውቅም 
ተብሎ እንደሚነገርም ገልጸዋል።  በነፍስ የሚፈላለጉ 
ጠበኞች ከእርቅ በኋላ በዚህ ቁስ ከጠጡ ሁሉም 
ነገር እንደ ቀድሞው መሆን አለበት ተብሎ ይታሰባል 
ሲሉም ነው ያብራሩት።    

እሳቸው እንዳሉት፤ በክልሉ የቱሪዝም እምቅ 
አቅሞች ላይ በትኩረት እየተሰራ ነው።  በማስተዋወቅ 
በኩል እየተከናወኑ ካሉት ተግባሮች መካከልም 
ባለፈው ጥቅምት ወር በሳይንስ ሙዚየም የተከናውነው 
ተግባር አንዱ ተደርጎ ይጠቀሳል።  

በክልሉ ከጉራጌ ዞኑ ትክል ድንጋይ እንዲሁም 

የቱሪዝም ዘርፍ ልማት- የክልሉ ቅድሚያ ሥራ  

በቅርቡ መጎብኘት ከጀመረው የአምበሪቾ ተራራ ውጭ 
በቱሪስት መስህብነት እያገለገለ ያለ መስህብ የለም 
ይባላል፤ በዚህም የተነሳ የክልሉ ዞኖች መተላለፊያ 
እንጂ መስህብ አይደለንም እያሉ ናቸው፤ ይህን ሁኔታ 
ለመቀየር ምን ሊሰራ ታስቧል የሚል ጥያቄ ያነሳንላቸው 
አቶ ወንድሙ፣ ክልላችን አዲስ ነው፤ አሁን ለመሥራት 
እየታሰበ ያለው ማስተዋወቅ ላይ ነው ሲሉ መልሰዋል።  
እሳቸው እንዳሉት፤ በቀደመው የደቡብ ክልል 
ወቅት የአሁኑ የማዕከላዊ ኢትዮጵያ ክልል የቱሪስት 
መዳረሻዎች ተረስተው ነበር፤ ቱሪስቱ የሚሄደው ወደ 
ኦሞ ሸለቆና ብሔራዊ ፓርኮች ነበር።  መዳረሻዎቹ ወደ 
አርባ ምንጭና ደቡብ ኦሞ አካባቢዎች ነበሩ።  

እሳቸው እንዳብራሩት፤ ክልሉ የቱሪስት 
መስህቦቹን ማስተዋወቅ ላይ እየሰራ ነው።  ባለፈው 
ጥቅምት ወር የተካሄደውን የቱሪዝም አውደ ርዕይም 
ክልሉ እንደ ጥሩ አጋጣሚ ተጠቅሞበታል፤ አንድ ወር 
ሙሉ መስህቦቹን አስተዋውቋል፤ ሸጧል።  ክልሉ 
ለቱሪስቶች ምቹ ቦታ ላይ የሚገኝ ስለመሆኑ በሚገባ 
ማስተዋወቅ ችሏል።  መንግሥት የክልሉን የቱሪስት 
መስህቦች ለማልማት ከሚያደርገው ጥረት ጎን ለጎን 
ባለሀብቶች በልማቱ እንዲሳተፉ ይፈልጋል፤ ለዚህም  
በክልሉ ብዙ ቦታዎች ተዘጋጅተዋል። 

መድረኩን እንደ አዲስ ክልል ክልላችንን 
አስተዋውቀንበታል፤ የቱሪስት ሀብቶቻችንም በሚገባ 
አስተዋውቀንበታል ሲሉ አቶ ወንድሙ ጠቅሰው፣ 
ክልላችን በሆቴል፣ በእርሻ በቱሪዝምም ዘርፍ 
መሰማራት ለሚፈልጉ ባለሀብቶች ያለበት ሥፍራ 
በራሱ ምቹ ነው ይላሉ።  

ከአውደ ርዕዩ እንደ አዲስ ክልል ሌሎች ክልሎች 
መዳረሻዎቻቸውን ያለሙበትን መንገድ መረዳት 
ችለናል ያሉት አቶ ወንድሙ፣ ይህን ወደ እኛም አካባቢ 
ወስደን እንጠቀምበታለን ብለዋል።  ታዋቂ አስጎብኚ 
ማህበራትንም  ወደ ክልላችን ለመሳብ የሚያስችለንን 
ሁኔታም አግኝተናል ብለዋል።   

በአዲሱ ክልል በርካታ የቱሪስት መዳረሻዎች እያሉ 
እንዲለሙ ሳይደረጉ መቆየታቸውን አስታውሰው፣  
በአዲሱ  ክልል ለመታየት የታጩት  የጥያ ትክል 
ድንጋይና በቅርቡ የተዋወቀው አምበርቾ ተራራ 
መሆናቸውን አስታውቀዋል።  እነሱም ቢሆኑ በበቂ 
ሁኔታ የለሙ አይደሉም ነው ያሉት።   

ለማልማት በቅድሚያ የመለየት ሥራ መሥራት 
ይኖርበታል ያሉት አቶ ወንድሙ፤ ከዚያም የማስተዋወቅ 
ሥራ መሠራት እንዳለበት ነው ያስገነዘቡት።  እሳቸው 
እንዳሉት፤ አዲሱ የክልሉ መንግሥት ከቀዳሚ 
ሥራዎቹ መካከል ቱሪዝምን አድጓል።   በክልሉ  
በርካታ የቱሪስት መስህብ ሀብቶች አሉ።  ለምሳሌ 
በስልጤ ዞን እኛም እናልፋለን፤ እንደ ቱሪዝም ባለሙያ 
ሳያቸው መስህቦቹ እንደ መስህብ አልለሙም፤ 
መልማት ማለት የራሱ ሳይንስ አለው፤ ካልለማ ምኑን 
ነው የምናስተዋውቀው።  የምናስጎበኘውን በቅድሚያ 
ማልማት አለብን›› ሲሉ አብራርተዋል።   

ሰባት ቁጥር በብሔረሰቡ ብዙ 
ትርጉም አለው፤ ከሶስቱ አንዱ 
ሰባት ወንዞችን ያመለክታል፤ 
ሌላው ሰባት በአካባቢው ያሉ 
ሰባት ተራራዎችን እንዲሁም 
ሌላው ሰባት ጥንት የከንባታ 

ማህበረሰብ ሰባት ጎሳ ሆኖ ወደ 
አካባቢው በመምጣት እዚህ 

ተራራ ሥር መኖር እንደጀመረ 
ያመለክታል



ዋለልኝ አየለ

የጥር ወር የአፍሪካ ሕብረት አጀንዳ የሚሆንበት 
ወር ነው።  ምክንያቱም የአፍሪካ ሀገራት የመሪዎች 
ጉባኤ የሕብረቱ መቀመጫ በሆነችው አዲስ አበባ 

የሚካሄድበት መሆኑ ነው።  ምንም እንኳን በዚህ ዓመት 
የሚካሄደው በየካቲት ወር መጀመሪያ ቢሆንም አብዛኛውን 
ጊዜ ግን የጥር ወር አጀንዳ ነው።  ወዲህ ደግሞ፣ በዚህ 
ዓመት የውጭ ጉዳይ ሚኒስትር ከኢትዮጵያ ፕሬስ ድርጅት 
ጋር በመተባበር ያዘጋጀው የዲፕሎማሲ ዓውደ ርዕይ 
የሰሞኑ አጀንዳ ሆኖ ይገኛል። 

የታሪክ አጋጣሚ ሆነና እነሆ በዛሬው “ሳምንቱን 
በታሪክ”፣ የያኔው የአፍሪካ አንድነት ድርጅት እንዲመሰረት 
ከፍተኛ ጥረት ያደረጉትና የዲፕሎማሲ አባት በመባል 
የሚታወቁት ከተማ ይፍሩ የዚህ ሳምንት ክስተት ሆኑ።  
ከ30 ዓመታት በፊት በዚህ ሳምንት ጥር 6 ቀን 1986 
ዓ.ም ከዚህ ዓለም በሞት የተለዩት አቶ ከተማ ይፍሩ የዚህ 
ሳምንት ክስተት ናቸውና ለአፍሪካ ሕብረት የነበራቸውን 
ሚና እና ሌሎች ታሪኮቻቸውን በዝርዝር እናስታውሳለን።  
ከዚያ በፊት ሌሎች የዚህ ሳምንት ክስተቶችን እናስታውስ። 

ከ205 ዓመታት በፊት በዚህ ሳምንት ጥር 6 ቀን 1811 
ዓ.ም ኢትዮጵያን ከዘመነ መሳፍንት አላቀው ለዘመናዊት 
ኢትዮጵያ መመስረት ፈር ቀዳጅ የሆኑት ዳግማዊ አጼ 
ቴዎድሮስ (መይሳው ካሳ) ተወለዱ። 

ከ80 ዓመታት በፊት በዚህ ሳምንት ጥር 7 ቀን 1936 
ዓ.ም በፋሺስት ኢጣሊያ የአምስት ዓመታት የወረራ ጊዜያት 
ለኢትዮጵያ ሉዓላዊነትና ክብር አሰቃቂ መከራ ተቀብለው 
የተገደሉና በየቦታው ተቀብረው የነበሩ ኢትዮጵያውያን 
አፅማቸው ተሰብስቦ በመንበረ ፀባኦት ቅድስት ሥላሴ 
ቤተክርስቲያን በክብር እንዲያርፍ ተደረገ። 

ከ19 ዓመታት በፊት በዚህ ሳምንት ጥር 7 ቀን 1997 
ዓ.ም በኮሜዲ ሥራዎቹና በበጎ ፈቃድ ተግባራቱ ታዋቂ 
የነበረው ኮሜዲያን አለባቸው ተካ (አለቤ) አረፈ። 

ከ27 ዓመታት በፊት ጥር 9 ቀን 1989 ዓ.ም ልዑል 
አልጋ ወራሽ አስፋወሰን ኃይለሥላሴ አረፉ። 

ከ83 ዓመታት በፊት ጥር 12 ቀን 1933 ዓ.ም ወራሪውን 
የፋሺስት ኢጣሊያ ጦር ከኢትዮጵያ ምድር ጠራርጎ 
ለማስወጣት የተቀጣጠለውን የሉዓላዊነት ዘመቻ በድል 
ለማጠናቀቅ እንግሊዝ የቆዩት ንጉሠ ነገሥት ቀዳማዊ አጼ 
ኃይለሥላሴ ከኢትዮጵያዊያን አርበኞችና ከእንግሊዝ 
ወታደሮች ጋር በመሆን ከሱዳን ድንበር ወደ ኢትዮጵያ 
ዘልቀው ኦሜድላ ላይ የኢትዮጵያን ሰንደቅ ዓላማ ሰቀሉ። 

ከ63 ዓመታት በፊት ጥር 12 ቀን 1953 ዓ.ም ጆን 
ፊዝጄራልድ ኬኔዲ (ጆን ኤፍ ኬኔዲ) 35ኛው የአሜሪካ 
ፕሬዚዳንት ሆነው ቃለ መሃላ ፈፀሙ። 

በዚሁ ቀን ከ15 ዓመታት በፊት ጥር 12 ቀን 2001 
ዓ.ም ባራክ ሁሴን ኦባማ የመጀመሪያው ጥቁር የአሜሪካ 
ፕሬዚዳንት ሆነው ቃለ መሃላ ፈፀሙ።  ኦባማ 44ኛው 
የአሜሪካ ፕሬዚዳንት ነበሩ። 

በዝርዝር ወደምናየው የአፍሪካ አንድነት ድርጅት 
መሥራቹና የዲፕሎማሲ አባቱ አቶ ከተማ ይፍሩ ታሪክ 
እንለፍ። 

ዛሬ ‹‹የአፍሪካ ኅብረት›› በመባል የሚታወቀው 
አህጉራዊ ማኅበር ‹‹የአፍሪካ አንድነት ድርጅት›› በሚል 
ስያሜ እንዲቋቋም ትልቁን ተግባር ያከናወኑት ከተማ 
ይፍሩ ደጀን የሚባሉ፣ በዲፕሎማሲ ጥበብ የመጠቁ ፓን 
አፍሪካኒስት ኢትዮጵያዊ ናቸው። 

በ1922 ዓ.ም በቀድሞው ሐረርጌ ክፍለ ሀገር፣ 
ጋራሙለታ አውራጃ የተወለደው ከተማ ይፍሩ የተለያዩ 
የትምህርት ደረጃዎችን በማለፍ፤ በ1944 ዓ.ም የኢትዮጵያ 
ንጉሠ ነገሥት መንግሥት የውጭ ጉዳይ ሚኒስቴርን 
ተቀላቀለ።  ከተማ ስለኢትዮጵያ ውስጣዊ ጉዳዮች የማወቅ 
ፍላጎቱ ከፍ ያለ ስለነበር የጽሕፈት ሚኒስቴር ለሁለት 
ተከፍሎ የውጭ ጉዳዮችን የሚመለከተውን ክፍል እርሱ 
እንዲመራው በመንግሥት መወሰኑን ፀሐፌ ትዕዛዝ አክሊሉ 
ሲነግሩት ከተማ ሚኒስቴሩ መከፈል እንደሌለበት፣ እርሱም 
የውጭ ጉዳዮችን የሚመለከተውን ክፍል የመምራት ፍላጎት 
እንደሌለውና ስለኢትዮጵያ ውስጣዊ ጉዳዮች የበለጠ 
ማወቅ እንደሚፈልግ ነገራቸው። 

ከተማ የጽሕፈት ሚኒስቴር ከተራዘመ ቢሮክራሲያዊ 
አሠራር ነፃ እንዲሆንና ለተመረጡ እጅግ በጣም ጥቂት 
ሰዎች ብቻ ክፍት መሆኑ ቀርቶ ከሁሉም የመንግሥትና 
የኅብረተሰቡ የሥራ ዘርፎች ጋር እንዲተሳሰር ከፍተኛ 
ትግል አድርጓል።  ንጉሠ ነገሥቱ በዚህ የከተማ ሃሳብ 

ሳምንቱን በታሪክ 
ስፖርት እና መዝናኛ

አዲስ ዘመን   እሁድ ጥር 12 ቀን 2016 ዓ.ም

በመጀመሪያ ሳይስማሙ ቢቀሩም ከአጭር ጊዜ በኋላ ግን 
ሃሳቡን ተቀብለዋል። 

ከተማ በ1953 ዓ.ም የመፈንቅለ መንግሥት ሙከራ 
ምክንያት ለእስር ተዳረገ።  ነገር ግን ከመፈንቅለ መንግሥት 
ሙከራው ጋር የተገናኘ ጥፋት የለበትም ተብሎ የቅርብ 
ወዳጁ፣ ምስጢረኛውና መካሪው በነበሩት በመከላከያ 
ሚኒስትሩ ሌተናንት ጀኔራል መርዕድ መንገሻ እገዛ የንጉሠ 
ነገሥቱ ልዩ ፀሐፊና የጽሕፈት ሚኒስትር ዴኤታ ሆኖ 
እንዲቀጥል ተወሰነ።  ከተማ በመፈንቅለ መንግሥት 
ሙከራው ላይ ተሳትፎ እንደነበረውና እንዳልነበረው 
በንጉሠ ነገሥቱ ተጠይቆ ያስረዳበት መንገድም ንጉሠ 
ነገሥቱ መረጃዎቻቸውን በጥንቃቄ እንዲመረምሩ 
ያስገደዳቸው ነበር። 

ሌተናንት ጀኔራል መርዕድ መንገሻ ከተማ ሚኒስትር 
ሆኖ እንደተሾመ መረጃ ደርሶት እንደሆነ ሲጠይቁት 
‹‹ምናልባት የትምህርት ሚኒስትር ሆኜ ተሹሜ ከሆነ 
ከመንግሥት ፖሊሲ አውጪዎች ጋር የሚያጋጨኝ 
ቦታ በመሆኑ ስልጣኔን እለቃለሁ …›› ብሎ ነገራቸው።  
ሌተናንት ጀኔራል መርዕድም የትምህርት ሚኒስትር 
ሆኖ እንዳልተሾመና እውነተኛውን ዜና ከንጉሠ ነገሥቱ 
እስከሚሰማ ድረስ በትዕግስት እንዲጠብቅ ነገሩት። 

ከተማ የትምህርት ሚኒስትር ሆኖ አለመሾሙን 
ሲያረጋግጥ ምናልባትም ምክትል ሚኒስትር ሆኖ ወደ 
ቀድሞ መሥሪያ ቤቱ (የውጭ ጉዳይ ሚኒስቴር) ሊመለስ 
እንደሚችል ገምቶ ነበር።  ሥልጣን በዘር ሐረግ በሚሰጥባት 
ሀገር ውስጥ ከድሃ የገበሬ ቤተሰብ የተገኘ የ32 ዓመት ሰው 
የውጭ ጉዳይ ሚኒስትር ሆኖ ሊሾም ከቻለ አስገራሚ ነገር 
እንደሆነ አስቦ ነበር። 

ንጉሠ ነገሥት ቀዳማዊ አፄ ኃይለሥላሴ የውጭ 
ጉዳይ ሚኒስትር ለመሾም ሌተናንት ጀኔራል መርዕድ 
መንገሻን ጨምሮ ሌሎች ከፍተኛ ሹማምንትን ሰበሰቡ።  
ሹማምንቱም የየራሳቸውን ሰዎች እጩ አድርገው አቀረቡ፤ 
ተከራከሩ።  ክርክሩን በጥሞና ያዳመጡት ንጉሠ ነገሥቱ፣ 
እርሳቸው ከተማ ይፍሩን ለውጭ ጉዳይ ሚኒስትርነት 
እንደመረጡ በመናገር ሹማምንቱን አስገረሙ፤ አስደነገጡ።  
‹‹የባላባት ዘር ነን›› ያሉ ሹማምንት ‹‹እንዴት ከድሃ ቤተሰብ 
የተገኘ ሰው የኢትዮጵያ ንጉሠ ነገሥት መንግሥት የውጭ 
ጉዳይ ሚኒስትር ሆኖ ይሾማል?›› ብለው ተቃወሙ።  ንጉሠ 
ነገሥቱ ግን ‹‹ውሳኔዬ አይቀየርም›› አሉ። 

ሹመቱ በአንድ በኩል አምባሳደር ከተማ ከታላላቅ 
ዓለም ፖለቲከኞች ጋር እንዲተዋወቁና አብረው እንዲሰሩ 
እድል የከፈተላቸው ቢሆንም በሌላ በኩል ግን በርካታ 
‹‹የባላባት ዘር ነን›› የሚሉ ሹማምንትና አጋሮቻቸው 
የከተማ ጠላቶች ሆነው እንዲነሱ በር የከፈተ አጋጣሚም 
ነበር።  ከተማ የውጭ ጉዳይ ሚኒስትርነት ሥራቸውን 
የጀመሩት ኢትዮጵያ ከአፍሪካዊያን ጋር እንድትቀራረብ 
ለማድረግ የሚያስችሉ እንቅስቃሴዎችን በማድረግ ነው።  
ስለዚህ ጉዳይ አምባሳደር ከተማ በአንድ ወቅት ሲናገሩ …

‹‹… እ.አ.አ 1961 ዓ.ም ውጭ ጉዳይ መሥሪያ ቤት 
እንደገባሁ የመጀመሪያ አጀንዳዬ አድርጌ የያዝኩት 
ኢትዮጵያ ከአፍሪካ ጋር የበለጠ የምትቀራረብበትንና 
የምትተባበርበትን መንገድ መፈለግ ነበር።  ይህንን ጉዳይ 
ለጃንሆይ ነገርኳቸው።  ‹… ፋሺስት ኢጣሊያ በወረረን ጊዜ 
ወደ ዓለም መንግሥታት ማኅበር ሄደው የጮሁት ብቻዎን 
ነበር።  ያ ጊዜ መደገም የለበትም።  ከአረቦች ጋር ልንሆን 

የአፍሪካ ሕብረት እና የዲፕሎማሲው አባት
ትሁን›› የሚል ሃሳብ አቀረቡ። ጠንካራ ተቃውሞዎች 
ከብዙ አቅጣጫዎች ተደመጡ።  ፈረንሳይኛ ተናጋሪ 
ሀገራት ‹‹የሴኔጋሏ ዳካር ከተማ የድርጅቱ ዋና ጽሕፈት ቤት 
መቀመጫ እንድትሆን ተስማምተናል›› አሉ።  ናይጀሪያ 
በበኩሏ የድርጅቱ ዋና ጽሕፈት ቤት መቀመጫ የሀገሬ አፈር 
ላይ መተከል አለበት ብላ አቋም ያዘች። 

ኢትዮጵያ ድርጅቱን ለመመስረት በብዙ ደክማ 
አመድ አፋሽ መሆኗ ንጉሠ ነገሥቱንና አምባሳደር 
ከተማን ቢያስደነግጣቸውም ‹‹ሙያ በልብ ነው›› ብለው 
ኢትዮጵያ እንድትመረጥ የማግባባቱን ሥራ ጀመሩ። 
በወቅቱ ‹‹ኢትዮጵያን እንዳትመርጡ›› የሚሉ የቴሌግራም 
መልዕክቶች ጭምር ይሰራጩ ነበር።  በመጨረሻም ከብዙ 
ማግባባትና ክርክር በኋላ ኢትዮጵያ የአፍሪካ አንድነት 
ድርጅት ዋና ጽሕፈት ቤት መቀመጫ እንድትሆን ሀገራቱ 
(ከናይጀሪያ በስተቀር) ድምፃቸውን ሰጡ። በወቅቱ 
በድንበር ውዝግብ ምክንያት ከኢትዮጵያ ጋር አለመግባባት 
ውስጥ የነበረችው ሶማሊያ እንኳ ድጋፏን ለኢትዮጵያ 
እንደሰጠችና የሀገሪቱ የውጭ ጉዳይ ሚኒስትር ‹‹ኢትዮጵያን 
እንዳትመርጡ›› ተብለው ከሌሎች ሀገራት የተላኩትን 
የቴሌግራም መልዕክቶች ለአምባሳደር ከተማ ያሳዩዋቸው 
እንደነበር ይነገራል። 

አምባሳደር ከተማ በኔልሰን ማንዴላ ታሪክ ውስጥም 
ዐሻራ አላቸው።  የማንዴላን የኢትዮጵያ ጉዞ ያሰናዱት አቶ 
ከተማ ነበሩ።  ኔልሰን ማንዴላም ወደ ኢትዮጵያ በሄዱበት 
ወቅት ንጉሠ ነገሥቱና አምባሳደር ከተማ ስላደረጉላቸው 
ድጋፍ ‹‹… አዲስ አበባ ስደርስ መጀመሪያ ተቀብለው 
ያነጋገሩኝ የውጭ ጉዳይ ሚኒስትሩ አቶ ከተማ ይፍሩ 
ነበሩ።  ሞቅ ያለ አቀባበል አደረጉልኝ።  ከዚያም ኮልፌ 
ወደሚባለው አንድ የከተማው ክፍል ወሰዱኝ …›› በማለት 
በመጽሐፋቸው ላይ ገልጸዋል።  ማንዴላ ከኢትዮጵያ 
ተመልሰው በደቡብ አፍሪካው የአፓርታይድ መንግሥት 
ቁጥጥር ስር ሲውሉ በኪሳቸው ውስጥ የአምባሳደር ከተማ 
ፎቶ ተገኝቷል። 

ፓን አፍሪካኒስቱ ኢትዮጵያዊ አምባሳደር ከተማ ይፍሩ 
በመስከረም ወር 1954 ዓ.ም በተባበሩት መንግሥታት 
ድርጅት ጠቅላላ ጉባዔ ላይ ባደረጉት ንግግር፣ የቅኝ አገዛዝ 
ሥርዓት በአስቸኳይ እንዲወገድና ሁሉም የአፍሪካ ሀገራት 
ከቅኝ ገዢዎች ነፃ እንዲወጡ በአፅንኦት ጠይቀዋል።  
አፍሪካውያን ያለ ውጭ ኃይሎች ጣልቃ ገብነት 
ችግሮቻቸውን በራሳቸው የመፍታት መብት እንዳላቸውም 
የድርጅቱን ቻርተር ድንጋጌዎች በመጥቀስ ተከራክረዋል። 

አምባሳደር ከተማ አራተኛው የምስራቅ፣ የማዕከላዊና 
የደቡባዊ አፍሪካ ፓን አፍሪካ ነፃነት ጉባዔ አዲስ አበባ ላይ 
እንዲካሄድ ንጉሠ ነገሥቱን በማሳመን ኦሊቨር ታምቦ፣ 
ኔልሰን ማንዴላ፣ ሮበርት ሙጋቤ፣ ኬኔት ካውንዳ እና 
ሌሎች በርካታ ስመ ጥር የአፍሪካ ነፃነት ታጋዮች አዲስ 
አበባ መጥተው እንዲወያዩ ማድረግ ችለዋል።  አምባሳደር 
ከተማ ኢትዮጵያን በመወከልና የኢትዮጵያን የልዑካን 
ቡድን በመምራት በበርካታ አህጉራዊና ዓለም አቀፋዊ 
ጉባዔዎች ላይ ተሳትፈዋል። 

አምባሳደር ከተማ የኢትዮጵያ የውጭ ጉዳይ ፖሊሲ 
‹‹ብሔራዊ ጥቅምን ያስከበረና ገለልተኛ የሆነ›› እንዲሆን 
ብዙ ጥረት አድርገዋል።  ይህ ጥረታቸውም ኢትዮጵያ 
በ1950ዎቹና 60ዎቹ ስኬታማ የሆነ የውጭ ጉዳይ ፖሊሲ 
እንዲኖራት እንዳስቻላት የአቶ ከተማ ልዩ ፀሐፊና የቅርብ 
ወዳጅ የነበሩት አምባሳደር አያሌው ማንደፍሮ በጻፉት 
ማስታወሻ ላይ ገልጸዋል። 

ንጉሠ ነገሥት ቀዳማዊ አፄ ኃይለሥላሴ ከዙፋናቸው 
ተወግደው ዓመታት ካለፉ በኋላ አምባሳደር ከተማ ‹‹… 
የአፍሪካ የመጀመሪያዎቹ መሪዎች ትልቁ ችግር … በእኛም 
ላይ ደረሰ።  መሪዎች በስልጣን ላይ በሚቆዩበት ጊዜ 
ተተኪውን ሥርዓትና ሰው ሳያዘጋጁ ጊዜው ይደርስና 
ሀገራቱ ስጋት ላይ ይወድቃሉ።  የዴሞክራሲን መርሆች 
መከተል ሲቻል፣ ስልጣን የሰፊው ሕዝብ መሆኑ ሲታወቅና 
ሕዝብም መብቶቹን እያወቀ ሲሄድ ነው ወደ ሌላ መንግሥት 
በጤና መዛወር የምንችለው…›› ብለው ተናግረዋል። 

ወታደራዊው መንግሥት ስልጣን ሲይዝ አምባሳደር 
ከተማ ታሰሩ።  ከስምንት ዓመታት እስራት በኋላ ተፈቱ።  
ከዚያም በተባበሩት መንግሥታት ድርጅት የዓለም የምግብ 
ፕሮግራም የምስራቅ አፍሪካ ዳይሬክተር፣ የአፍሪካ ቀጠና 
ልዩ አማካሪና ተወካይ ሆነው አገልግለዋል።  አምባሳደር 
ከተማ ይፍሩ ከተለያዩ የዓለም ሀገራት መሪዎችና 
ዲፕሎማቶች የተመሰከረላቸው የአፍሪካ አንድነት ድርጅት 
መስራችና የኢትዮጵያ የዲፕሎማሲ አባት ናቸው። 

አንችልም፤ ከአውሮፓውያንም ጋር መሆን አንችልም።  
የእኛ ተፈጥሯዊ ምንጫችን አፍሪካ ስለሆነ ከአፍሪካውያን 
ጋር ነው መተባበር ያለብን።  በዚህ ጉዳይ መግፋት አለብን።  
ይህን ጉዳይ ያምኑበታል ወይ?› ብዬ  ስጠይቃቸው 
‹ዋናው የእኔ ማመን አይደለም።  አንተ ታምንበታለህ?› 
ሲሉኝ ‹እኔማ አምኘበታለሁ› አልኳቸው።  ‹እንግዲያውስ 
ካመንክበት ቀጥልበት› አሉኝ …›› ብለዋል።  እንግዲህ 
የአፍሪካ አንድነት ድርጅትን (የአሁኑን የአፍሪካ ኅብረትን) 
የመመስረት እንቅስቃሴ የተጀመረው በዚህ ወቅት ነበር። 

አምባሳደር ከተማ የኢትዮጵያ ዋነኛ ወዳጆች 
አፍሪካውያን እንደሆኑ ጽኑ እምነት ነበራቸው።  ይህን 
እምነታቸውን በተግባር ለመተርጎም አፍሪካዊያንን በአንድ 
ጥላ ስር የሚያሰባስብ ሕብረት (ድርጅት) ለማቋቋም 
ደፋ ቀና ማለት ጀመሩ።  በወቅቱ ከቅኝ አገዛዝ ነፃ የወጡ 
የአፍሪካ ሀገራት የካዛብላንካ (‹‹የአፍሪካ ሀገራት በፍጥነት 
ተዋህደው አፍሪካ አንድ ልትሆን ይገባል››) እና የሞኖሮቪያ 
(‹‹አንድ ከመሆን በፊት ሌሎች ትብብሮች ሊቀድሙ 
ይገባል››) በሚባሉ ጎራዎች ተከፋፍለው ነበር።  ይህ ክፍፍል 
የአፍሪካዊያንን ኅብረት እንደሚጎዳው የተረዱት አምባሳደር 
ከተማ ይፍሩ፣ ኢትዮጵያ ሁለቱን ቡድኖች የማስማማትና 
አፍሪካዊያንን በአንድ ኅብረት (ድርጅት) ስር የማሰባሰብ 
ሥራ መሥራት እንዳለባት ለንጉሠ ነገሥት ቀዳማዊ አፄ 
ኃይለሥላሴ አጥብቀው ተናገሩ።  ንጉሠ ነገሥቱም በአቶ 
ከተማ ምክረ ሃሳብ ተስማምተው እንቅስቃሴዎችን ጀመሩ።  
አምባሳደር ከተማ ስለዚህ ጉዳይ በአንድ ወቅት እንዲህ 
ብለው ነበር።  …

‹‹… እኔ የውጭ ጉዳይ ሚኒስትር እንደነበርኩ በሁለቱም 
ስብሰባዎች ላይ እንድንካፈል ጥሪ ቀረበልን።  የሞኖሮቪያ 
ቡድን ጥሪ ቀድሞ ስለደረሰን፣ የሞኖሮቪያ ቡድን አባል 
የነበሩት ሀገራት በቁጥር በርከት ያሉና በወቅቱ በአፍሪካ 
ከፍተኛ ተደማጭነት የነበራቸው የኢትዮጵያ ንጉሠ ነገሥት 
ቀዳማዊ አፄ ኃይለሥላሴ ስለነበሩ በእርሳቸው ሰብሳቢነት 
ሁሉም ወገኖች ተሰብስበው ወደ አንድ ሃሳብ እንዲመጡ 
በማሰብ በሞኖሮቪያ ቡድን ስብሰባ ላይ ተገኘን።  ቀዳማዊ 
አፄ ኃይለሥላሴም በስብሰባው ላይ ተገኙ።  ቀጣዩ 
የሞኖሮቪያ ቡድን ስብሰባ አዲስ አበባ ላይ እንዲደረግ 
ጥያቄ አቅርበን ተቀባይነትን አገኘን።  የካዛብላንካ ቡድን ጥሪ 
ሲደርሰን ‹በዚህ ዓመት መገኘት አንችልም፤ በሚቀጥለው 
ዓመት ግን እንገኛለን› የሚል ምላሽ ሰጠናቸው።  
የካዛብላንካ ቡድን አባላት ደግሞ በዚያው ሰሞን ስብሰባ 
ነበራቸው።  የወቅቱ የጊኒ ፕሬዚዳንት አህመድ ሴኮ ቱሬ 
ኢትዮጵያን እንዲጎበኙ ተደረገና መለያየት ለአፍሪካዊያን 
እንደማይበጅና በአንድነት መቆም እንደሚሻል ተወያየንና 
‹ኢትዮጵያና ጊኒ ቀጣዩ ስብሰባ የመላው አፍሪካዊያን 
ስብሰባ እንዲሆን ተስማምተዋል› የሚል የጋራ መግለጫ 
አወጣን።  በዚህ መሠረት ቡድኖቹን የማግባባት ሥራ 
እንድንሰራ ተስማማን።  ለመሪዎቹ ሁሉ ደብዳቤ ተፃፈ።  
በወቅቱ የእኔ ልዩ ፀሐፊ ከነበሩት ከአቶ አያሌው ማንደፍሮ 
ጋር በመሆን የንጉሠ ነገሥቱን ደብዳቤዎች ይዘን በየሀገራቱ 
ዞርን።  ‹መሪዎቹ ምላሽ ሳይሰጡን ከተሞቹን አንለቅም› 
ብለን ወስነን ነበር።  መሪዎቹም በአጭር ቀናት ውስጥ 
አዎንታዊ የሆነ ምላሽ ሰጡን።  በመጨረሻም በግንቦት 
ወር 1955 ዓ.ም ጉባዔው ተካሄደና የአፍሪካ አንድነት 
ድርጅት ተመሰረተ።  ኢትዮጵያ ለአፍሪካ ካበረከተቻቸው 
አስተዋፅኦዎች መካከል አንዱ የአፍሪካ አንድነት ድርጅት 
እንዲቋቋም ያከናወነችው ተግባር ነው።  ይህንን መካድ 
ታሪካችንን መካድ ነው። ››

አምባሳደር ከተማ በየሀገራቱ ሲዞሩ ‹‹ምላሽ ሳትሰጡኝ 
ከሀገራችሁ ለቅቄ አልሄድም፤ ንጉሡም አያስገቡኝም›› የሚሉ 
ማባበያዎችን ይጠቀሙ ነበር።  የቱኒዝያው ፕሬዚዳንቱት 
‹‹የሁለቱ ቡድኖች የጋራ አቋም ሳይኖር እንዴት አንድ 
ላይ እንሰበሰባለን?›› የሚል የእምቢታ ምላሽ ሲሰጧቸው 
አምባሳደር ከተማ በምላሹ ‹‹አፄ ኃይለሥላሴ ያለ እርስዎ 
ይህ ስብሰባ አይካሄድም ብለዋል›› በማለት ነገሯቸው። 
በወቅቱ ቀዳማዊ አፄ ኃይለሥላሴ የነበራቸው ተሰሚነትና 
ተፅዕኖ ከፍተኛ ስለነበርም የቱኒዝያው ፕሬዚዳንት 
በአምባሳደር ከተማ ሃሳብ ተስማምተው አዲስ አበባ ተገኙ። 

ከድርጅቱ ምስረታ ቀጥሎ የአፍሪካ ፖሊሲዎችን 
ማርቀቅ፣ ‹‹የድርጅቱ ፀሐፊ ማን ይሁን?›› እንዲሁም፣ ‹‹ዋና 
ጽሕፈት ቤቱ የት ይሁን?›› የሚሉ ወሳኝ ጥያቄዎች ነበሩ። 
በአምባሳደር ከተማ አመራርነት ፖሊሲዎቹ ተዘጋጅተው 
ቀረቡ፤ በፖሊሲዎቹ ላይ አንዳንድ አለመስማማቶች 
ቢፈጠሩም ሰነዱ ተፈረመ። ከዚህ በተጨማሪም አምባሳደር 
ከተማ ‹‹ኢትዮጵያ የድርጅቱ ጽሕፈት ቤት መቀመጫ 

ከተማ ይፍሩ



ቤዛ እሸቱ

ውልደቱ የካቲት 1938 ዓ.ም በጎንደር ነው።  የሕይወቴ 
ወርቃማ ጊዜ ብሎ የሚያሰበውን፣ አብዛኛውን ጊዜ በዛው 
በጎንደር አሳልፏል።  ያኔ ኤሌክትሪክ ይሉት ሥልጣኔ እነሱ 
አካባቢ አልደረሰም።  ቀን ቀን ከአካባቢው ልጆች ጋር 
ማሳ ለማሳ ሲቦርቁ ይውላሉ።  አመሻሹ ላይ የቤቱ አስር 
ልጆች ከተሰማሩበት መስክ ወደቤታቸው ይከተታሉ።  
ታዲያ መብራት አለመኖሩን ተከትሎ ምሽታቸውን 
ሬዲዮ በመስማትም ይሁን ቲቪ በማየት ያደምቁ ዘንድ 
አልታደሉም።  ሳይደግስ አይጣላምና የአባቱ እናት ታሪክ 
አዋቂ፤ ከዛም አልፎ መተረክንም በሚገባ የታደሉ ናቸው።  

እንደ ሀገሩ ደንብ እቤት ውስጥ እሳት ተያይዞ፤ 
የቤተሰቡ አባላት እሳቱን ክብ ሰርተው እየሞቁና በብርሃኑ 
እየተያዩ ሴት አያቱ ታሪክን ከተረት እያዋዙ ምሽቱን 
ማድመቅ የቤቱ የዘወትር ደንብ ነው።  በዚህ የእሳት 
ዳር ጨዋታ አያትዬው ልጆቹ ሊኖራቸው ስለሚገባ 
ሥነ-ምግባር ተረቱን ከእውነተኛ ታሪክ ጋር እየቀላቀሉ 
ይተርኩላቸዋል።  ከፍ ሲል አባቱ ደራሲና የትያትር አዘጋጅ 
ነው።  ከልጅነቱ ጀምሮ ከአባቱ ሥር በመሆን አባቱ 
በሚያዘጋጃቸው ትያትሮች ላይ የመሳተፍና ለጥበብ ቅርብ 
የመሆን እድል ተፈጥሮለታል።  ይህ መብራት ከሌለው 
መንደር ተነስቶ በአሜሪካ ሀዋርድ ዩኒቨርሲቲ የፊልም 
መምህር እስከ መሆን የደረሰው የፕሮፌሰር ኃይሌ ገሪማ 
ታሪክ ነው። 

በትምህርቱና በእውቀቱ ተመዝኖ የፕሮፌሰርነት ክብር 
ላይ ቢደርስም በርካታ የሀገሩ ሰዎች ከስሙ በፊት “ጋሼ” ን 
ማስቀደም ምርጫቸው ነው።  እሱም ጋሼ ሲሉት ይበልጥ 
ምቾት ይሰማዋል።  አስተዳደጉ ከተረት ጋር ቁርኝት 
አለው።  ታላላቆቹ ከእኩዮቹ ጋር “ተረት ተረት” ሲሏቸው 
“የላም በረት” እያሉና በጉጉት የሚነግሯቸውን ታሪክ 
ለመስማት እየተዘጋጁ አድገዋል።  ያኔ ታዲያ የሰሙትን 
ተረት በምናባቸው ገጸ-ባህሪያት አበጅተው አይተዋቸዋል።  
ያም ልማድ አሁን ለሚያደርገው በፊልም ታሪክን ለመንገር 
መነሻ ሆኖታል። 

አባቱ ደራሲ፣ የቲያትር ፀሐፊና አዘጋጅ የሆኑት ገሪማ 
ታፈረ ናቸው።  ከአባታቸው ጋር ከጎንደር አልፎ እስከ 
አስመራ በመሄድ ሥራዎችን የማሳየት እድል በልጅነቱ 
ነበረው።  አባቱ “ጎንደር በጋሻው” የተሰኘ፣ በአርበኞች 
ታሪክ ላይ ያተኮረ መጽሐፍ ጽፈዋል። “የመከራ ደወል″ 
የተሰኘ፣ እንዲሁም ሌሎች ቲያትሮችን ሠርተዋል።  አባቱን 
እያየ ያደገው ጋሽ ኃይሌም የአባቱ ልጅ ነውና ከልጅነቱ 
ሃሳቡን በጽሑፍ እያሰፈረ አድጓል።  ይሄ ጽሑፉንም 
ከጽሑፍነት ባሻገር ጎንደር የመጀመሪያ ደረጃ ትምህርቱን 
ሲከታተል ከክፍል ጓደኞቹ ጋር ወደ ድራማና ትያትር 
በመቀየር የአባቱን ፈለግ ለመከተል ይበልጥ ተግቷል። 

የሁለተኛ ደረጃ ትምህርቱን ለሁለት ዓመት ጅማ 
ከተማ በሚገኘው በ“ሚያዝያ 27” ተከታትሏል።  ጎንደር 
ሳለ አባቱ የሚሰራቸው ትያትሮች ላይ በመሳተፍ ልምድ 
አዳብሯልና በጅማ ጓደኞቹን ሰብስቦ እስከ አጋሮ ድረስ 
በመዝለቅ ትያትር ያሳይ ነበር።  ቀሪውን የሁለተኛ ደረጃ 
ትምህርቱን ለሁለት ዓመት በአዲስ አበባ፣ ሽመልስ ሀብቴ 
ተከታትሏል።  ሽመልስ ሀብቴም እያለ ከጓደኞቹ ጋር 
በመሆን ከሌሎች ትምህርት ቤት ተማሪዎች ጋር ጠንካራ 
ፉክክር ያደርግ ነበር።  አዲስ አበባ ዩኒቨርሲቲ በሚገኘው 
“ክሬቲቭ ሴንተር ኦፍ አርት” ትያትር የመማር አጋጣሚ 
ነበረው። 

እ.አ.አ በ1967 ችሎታውን ያዩ የኪነጥበብ ሰዎች 
ገንዘብ አዋጥተው እየሰራ እውቀት ይገበይ ዘንድ ወደ 
አሜሪካ አቀና።  ሺካጎ በሚገኘው ጉድማን የትያትር 
ትምህርት ቤት የትያትር ትምህርት መከታተል ጀምሮ 
ነበር።  መጀመሪያ ላይ ሙሉ ሃሳቡ ትያትር ላይ ነበር፤ 
በሂደት ግን ትያትር የተወሰነ ሲመስለው ፊቱን ወደ 
ፊልም አዞረ።  በትምህርት ቤቱ ሁለት ዓመት ከቆየ በኋላ 
አድራሻውን ወደ ሎስ አንጀለስ ቀየረ።  እ.አ.አ በ1970 ወደ 
ካሊፎርኒያ በመዘዋወር በካሊፎርኒያ ዩኒቨርሲቲ በፊልም 
ዘርፍ ትምህርቱን በመከታተል በመጀመሪያና ሁለተኛ 
ዲግሪ ተመርቋል።  በዛም የሎስ አንጀለስ “የጥቁር ፊልም 
ሰሪ ባለሙያዎች ንቅናቄ” አካል ከሆኑትና በቀዳሚነት 
ከሚጠሩት ተርታ ይሰለፋል።  እ.አ.አ በ1976 ትምህርቱን 
አጠናቆ ሲመረቅ አራት ፊልሞችን ለእይታ አዘጋጅቶ ነበር።  
እነዚህም “አወር ግላስ”፣ “ቻይልድ ኦፍ ሬዚስታንስ”፣ “ቡሽ 
ማማ”፣ እና “ምርት ሦስት ሺህ ዓመት” ናቸው። 

አባቱ ስለ ኢትዮጵያ አርበኞች፣ ስለ አፄ ቴዎድሮስ 
ትያትር ሲሰራ እያየ አድጓል።  ያም ቢሆን ስለ ሀገሩ በስፋት 

ገጽ 10

የዝነኞች ገጽ   
ስፖርት እና መዝናኛ

                      አዲስ ዘመን  እሁድ ጥር 12 ቀን 2016 ዓ.ም

እንዲሰራ የአፍሪካን አሜሪካኖች እንቅስቃሴ ይበልጥ 
እንዳነቃው ይናገራል።  ስለ ሀገሩ፣ ስለጥቁርነቱ ባለው 
አመለካከት ጠፍቶ መመለሱን ይናገራል።  “መሪጌታ ገሪማ 
ታፈረን ከሚያህል የታሪክ ፀሐፊ ተወልጄ ጎንደር፣ ጅማ፤ 
እንዲሁም አዲሳባ ሳለሁ ጠፍቼ ነበር። ” ይላል።  ከሀገሩ 
ወጥቶ አሜሪካ ሲደርስ እድሜ ለአፍሪካን አሜሪካኖች 
በጥቁርነቱ እንዲኮራ አደረጉት።  ከአባቱ ጋር አብሮ ስለ አፄ 
ዮሐንስ፣ ስለ ራስ አሉላ የማይጨው ጦርነት ትያትር የሠራ 
ነው።  አባቱ “ጎንደሬው በጋሻው”ን ስለ አፄ ቴዎድሮስ የጻፈ 
ነው።  አያቱ መሪጌታ ታፈረ በአፄ ቴዎድሮስ ቤተመንግሥት 
ውስጥ ፀሐፊ የነበረ ነው። ያም ቢሆን አሜሪካ “ስመጣ 
ዞሮብኝ ነበር” ይላል።  ቀደምቶቹ ጣልያንን ተዋግተው 
አሸንፈው ቢመልሱም እሱና መሰሎቹ በሀገር ቤት 
ቆይታቸው በአሜሪካ ፊልም በመማረካቸው ከአሜሪካ 
ለማስተማር የሚመጡ ነጭ ፒሲኮሮች ፍቃደኛ አገልጋይ 
ለመሆን ይጥሩ ነበር።  ያኔ የነሱን አለባበስ ለመኮረጅ፣ 
የነሱን ድርጊትና ቋንቋ ለመቻል መከራ ያዩ ነበር።  ያኔ 
እነሱን የመሰለ፣ የተሻለ ተፈላጊ፤ ብሎም ዘመናዊ የሚል 
ማዕረግ ያገኝ ነበር።  

ለዚህም በፍቃደኝነት ነጭ ፒስኮሮች ጋ ወዶ ገብ 
ሆነው ያገለግላሉ።  በእንደዚህ ዓይነት ሁኔታ እያለ 
በ21 ዓመቱ ወደ አሜሪካ መጣ።  ያኔ ኢትዮጵያ እያለ 
ይናፍቃት የነበረችው አሜሪካ ሲደርስ እዛ ያሉት ጥቁሮች 
ኢትዮጵያንና ኢትዮጵያዊያንን አግንነው ጠበቁት።  
በተቃራኒው እሱ በሄደበት ሺካጎ በነጮች ዘንድ ጥቁር 
በመሆኑ እንደ ልዩ ፍጡር መታየቱ ያልጠበቀው ሆነበት።  
ያኔ በሀገሩ እያለ ስለ ሀገሩ፣ ስለማንነቱ ከሚያውቀው በላይ 
ይበልጥ ማጥናት ጀመረ።  ያኔ ከራሱ አልፎ ለጥቁር መብት 
የሚሟገት፣ በሥራው በሆሊውድ የተለመደውን የነጭ 
የበላይነት የሚጻረርና እውነታውን ቆፍሮ የሚያወጣ ኃይሌ 
ተወለደ። 

በዚህ ሂደትም የነጭ ኃያልነትን የማይሰብኩና ከሴትና 
ወንድ ግንኙነት የጠለቀ ሃሳብ ያላቸው እነ አወር ግላስ፣ 
ቻይልድ ኦፍ ሬዚስታንስ፣ ቡሽ ማማ፣ ምርት ሦስት ሺህ 
ዓመት፣ ዌል ሜንቴይን፣ አሽተን ኤምበርስ፣ አፍተር 
ዊንተርስ፣ ሳንኮፋ፣ ኢምፐርፌክት ጆርኒ፣ ዓድዋ፣ ጤዛና 
ሌሎች በርካታ ሥራዎችን እንካችሁ ብሏል።  በእነዚህ ሁሉ 
ሥራዎች ፈታኙ ነገር ለፊልሙ የሚያግዝ በጀት ማግኘት 
ከባዱ ፈተና ነበር።  በሆሊውድ የሚገኙ ድርጅቶች ፊልሙን 
ለመደገፍ ኃይሌ የሚያነሳው ሃሳብ ይጎረብጣቸዋል።  እሱ 
ደግሞ ገንዘብ ለሰጠው ሥራውን፣ የአዕምሮውን ውጤት 
ለመቀያየር፣ ለማስገባትና ለማስወጣት ፍጹም ፍቃደኛ 
አይደለም።  በዚህ የተነሳ አንድ ሥራ ጀምሮ ለማጠናቀቅ 
ረዥም ጊዜ ይወስድበታል። 

በአፍሪካ ይካሄድ የነበረውን የባሪያ ንግድ አስከፊ 
ገጽታ የሚያሳየው “ሳንኮፋ” ፊልም በዓለም አቀፍ ደረጃ 
ከፍተኛ እውቅናና ሽልማት አስገኝቶለታል።  ፊልሙ 

መስለው ሳይሆን ሆነው እንዲጫወቱ ማድረግ ችሏል።  
ፊልሙ በጣልያን (ቬኒስ) በተካሄደው የፊልም ፌስቲቫል 
ላይ የዳኞች (ዘ ጁሪ) ምርጥና የምርጥ ፊልም ሽልማትን 
(ቤስት ስክሪን ፕሌይ አዋርድ) አሸናፊ በመሆን ሽልማት 
ተቀብሏል።  

አባቱ በሕይወት እያሉ ጽፈው ከታተሙላቸው 
መጻሕፍት ባሻገር ተጽፈው ለሕትመት ብርሃን ያልደረሱ 
መጻሕፍታቸውን አሳዶ ማንበብ ምርጫው ነው።  
በቀጣይም እነዚህን መጻሕፍቶች የማሳተም እቅድ አለው።  
የሀገራችን አርበኞች ታሪክ በየቦታው ተበትኖ ከቀረበት 
መሰብሰብ ከአባቱ የወረሰውና ያስቀጠለው ተግባሩ 
ነው።  የኢትዮጵያን ታሪክ አበጠርጥሮ ያውቃል።  ሲናገር 
ያፈዛል።  ያኔ የነበሩ ዶክመንቶችንና ምስሎችን ከማገላበጥ 
ባሻገር መላው ኢትዮጵያን በማሰስ ያኔ የነበሩ አርበኞችን 
አድኖ ሃሳባቸውን በምስል አስቀርቷል።  ፊልሙ መንፈሴ 
የሚፈልገው ነው ይላል።  ታሪክን ለማስቀረት ደክሟል።  
ሀገር ቤት በመጣበት አጋጣሚ ሁሉ ትልቅ ሰው ካገኘ 
አያልፍም፤ ትውስታቸውን በምስልም፣ በድምጽም 
ያስቀራል።  በዚህ ሂደትም በርካታ ገንዘብ አውጥቷል፤ 
ሆኖም ያመነበት ነውና አይቆጨውም። 

“የዓድዋ ልጆች” ሲል የሰየመውና ስድስት ሰዓት 
የሚፈጅ ፊልሙን አጠናቆ ለማሰራጨት ሁኔታዎችን 
እየፈለገ ነው።  ፊልሙን ለመሥራት ከሠላሳ ዓመታት 
በላይ የፈጀ ሲሆን፤ በሀገራችን የሚገኙ አርበኞችን ቃል 
ከማካተቱም ባሻገር፤ በበርካታ የአውሮፓ ላይበራሪዎች 
በመዘዋወር በርካታ በወቅቱ የተነሱ ምስሎችን ሰብስቧል።  
ለዚህም ምስሎቹን ለማግኘትና ለመጠቀም ፍቃድ 
ለማግኘት በርካታ ብሮችን ይጠይቅ ነበርና እሱ እራሱ 
ጊዜውን አርዝሞታል።  በማሰባሰብ ሂደቱ በጣልያን ወረራ 
ወቅት በርካታ ቅርሶች ወደ ጣልያን መጓዛቸውን ታዝቧል።  
በዚህም ሂደቱና እቅዳቸው የነበረው ኢትዮጵያን ቀኝ 
መግዛት ብቻ ሳይሆን የኢትዮጵያን ታሪክ የማጥፋት 
ትግል እንደነበር ገባኝ ይላል።  ፊልሙ በርካታ ዓመታትን 
ለመፍጀቱ አንዱ ምክንያት በጣልያኖች ዘንድ የነበረው፣ 
እነሱ ጋ የሚገኙ የኢትዮ ጣልያን ጦርነትን የሚያሳዩ 
ተንቀሳቃሽ ምስሎችን ለመስጠት ማንገራገራቸው ነው። 

ከሀገር ውስጥ ከንጉሥ ኃይለሥላሴ ሳይቀር በርካታ 
ዓለም አቀፍ ሽልማቶችን የተቀበለው ፕሮፌሰር ኃይሌ 30 
ዓመታት የፈጀበትን የመጨረሻ ፊልሙን “አባቴ ምነው 
በኖረ፤ ማየት አለበት የምለው ነው” ይላል።  በሥራው 
የሱን ሥራ ማስቀጠሉን ይናገራል።  በትንሽ በጀት በዓለም 
አቀፍ ትልቅ ፌስቲቫሎች ላይ ውጤታማ የሆነ ፊልሞችን 
ማድረስ ተክኖበታል።  እ.አ.አ ከ1975 ጀምሮ በዋሽንግተን 
በሚገኘው ሀዋርድ ዩኒቨርሲቲ በመምህርነት ለረዥም ጊዜ 
አገልግሏል።  “ሳንኮፋ” በሚል ስያሜ እ.ኤ.አ. በ1996 
ያቋቋመው የመጻሕፍትና የፊልም ማዕከል በዋሽንግተን 
ለረዥም ጊዜ ካስተማረበት ሀርዋርድ ዩኒቨርሲቲ ፊት ለፊት 
ይገኛል።  ማዕከሉ ከመገበያያነቱ በተጨማሪ የተለያዩ 
መድረኮች የሚካሄዱበትና ፊልሞች ለእይታ የሚቀርቡበት 
ነው።  

የፊልም ደራሲ፣ አዘጋጅና ዳይሬክተሩ ጋሽ ኃይሌ 
ብዙ ያውቃል፤ ብዙ ተምሯል፤ ብዙዎችንም አስተምሯል።  
ያም ቢሆን በልጅነቱ አባቱ ካስገባው የቤተክርስቲያን 
ትምህርት መኮብለሉ ይቆጨዋል።  ማህሌት፣ ቅኔ ይሉትን 
ትምህርት ተከታትሎ ቢሆን ኖሮ የዛሬ ሥራው የተሻለ 
እንደሚሆን ያስባል።  አሁንም የተጻፉ በርካታ ፊልሞች 
አሉት፤ እነሱን የመሥራት እቅድ አለው።  “አሜሪካ እድሜ 
ልኬን እኖራለሁ ብዬ አልመጣሁም፤ በረዶ በመጣ ቁጥር 
ምን እያደረኩ ነው እላለሁ። ” ይላል።  የተወሳሰቡ ዘመናዊ 
የሲኒማ ዓለም መሳሪያዎችን ቢጠቀምም ሞባይል ስልክና 
ማህበራዊ ሚዲያ ከሚባሉ ዘመን አመጣሽ ፈጠራዎች ጋር 
አለመነካካትን ምርጫው አድርጓል።  ጊዜው ስላመጣው 
ብቻ መጠቀም ምርጫው አይደለም።  የሚያስፈልገኝንና 
ለኔ ሕይወት ተስማሚውን ብቻ መርጬ እጠቀማለሁ 
ይላል።  በርካታ ዓመታትን በአሜሪካ ቢኖርም ለፕሮፌሰር 
ኃይሌ ተወዳጅ ምግቦቹ ሽሮና ድርቆሽ ናቸው።  “የሚወዱኝ 
ሁሉ ከኢትዮጵያ የሚያመጡልኝ ድርቆሽ ነው” ይላል።  
“ኢትዮጵያ ባንተ አልተጀመረችም፤ ባንተም አትፈርስም” 
በሚለው ድንቅ ንግግሩ በበርካታ ኢትዮጵያውያን ልብ 
የገባው ፕሮፌሰር ኃይሌ ምስላቸውንና ድምጻቸውን 
ባስቀረው በርካታ ኢትዮጵያዊያን የተነሳ በታሪክ ፀሐፊያን 
ዘንድ ተፈላጊ የመረጃ ምንጭ ነው።  ከ30 ዓመት በላይ 
የለፋበትና ሌሎች ሃሳቦቹ ወደ ስክሪን ተቀይረው ለማየት 
በመናፈቅ አበቃን። 

በሆሊውድ ከዚህ ቀደም የባሪያ ንግድን በሽፍንፍኑ ይሰሩ 
ከነበሩ ፊልሞች የተለየና በአስፈሪ ሁኔታዎችና በዘመኑ 
የነበሩ ሰዎች የተጋፈጡትን የጭካኔ በትር የሚያሳይ ነው።  
በፀሐፊነት፣ በአዘጋጅነትና በፕሮዲሰርነት የተሳተፈበት 
ሳንኮፋ የመጀመሪያው ሽልማት በጣልያን፣ ሚላን ከተማ 
በተካሄደው አፍሪካን ሲኒማ ፌስቲቫል ላይ በምርጥ የፊልም 
ቅንብር ዘርፍ፤ በቡርኪናፋሶ፣ ዱጋዱጉ በተካሄደው 
የአፍሪካ ቀዳሚው የፓን አፍሪካ ፊልምና የቴሌቭዥን 
ፌስቲቫል ላይ ተሸልሟል።  ሌሎችም በርካታ ሽልማቶችን 
የተቀዳጀ ሲሆን በ43ኛው የበርሊን ዓለም አቀፍ የፊልም 
ፌስቲቫል ላይ “ጎልደን ቢር” ተብሎ ለሚጠራው የሽልማት 
ዘርፍ እጩ ሆኖ ነበር።  

ያመነበትን ይሠራል፤ ገንዘብ ያመጡ ይሆን ወይ? 
ተመልካች ያገኙ ይሆን? ብሎ መጨነቅ የሱ ባህሪ አይደለም።  
ፊልም ሲሰራ ለሥራው ገንዘብ ማግኘትን ባይጠላም ገንዘብ 
ሰጥተንሃልና ታሪኩን እንዲህ አስተካክለው ይሉት ነገር 
አይወድም።  ስለዚህም ከራሱ፣ ከገቢው በመቀነስ ጊዜ 
ወስዶ ያመነበትን ብቻ ይሠራል። “እከሌ ይከፋ ይሆን፤ 
እከሌ እንዲደሰት እንዲህ ልቀባባው?” ይሉት ነገር እሱ ጋ 
የለም።  ለዚህም ይመስላል፤ ዓለም አቀፍ ዝና ያስገኘለትን 
“ሳንኮፋ”ን ሲሰራ ዘጠኝ ዓመት ፈጅቶበታል።

“ምርት ሦስት ሺ ዓመት” የተሰኘው ፊልሙ 
በሲውዘርላንድ በሚካሄድ የፊልም ፌስቲቫል ላይ 
ተሸላሚ ሆኗል።  “ዊልሚንግተን 10 ዩኤስ ኤ” የተሰኘው 
እ.አ.አ በ1978 ለተመልካች የቀረበው ዶክመንተሪ ፊልም 
በአሜሪካ የፍትህ ሥርዓት ውስጥ ያለውን ክፍተትና 
ዘረኝነት ለማሳየት በዘጠኝ ጥቁር ወንዶችና በአንድ 
ነጭ ሴት ታሪክ ላይ የሚያጠነጥን ዘጋቢ ፊልም ነው።  
“ኢምፐርፌክት ጆርኒ” በቢቢሲ ድጋፍ የተሰራ ሲሆን፣ 
በሀገራችን ከቀይ ሽብር እልቂት በኋላ በነበረው የፖለቲካ 
ድባብና የአዕምሯዊ ጫና ውስጥ ያለፈው ትውልድ ከዚህ 
ድብታ ለመውጣት የተጓዘበትን መንገድ የሚያስቃኝ ዘጋቢ 
ፊልም ነው።  በፊልሙ ያለፈውን ከመተረክ ባለፈ ለወደፊቱ 
የተሻለ የሚለውን የመፍትሔ ሃሳብ አስቀምጦበታል። 

“ዓድዋ የአፍሪካ ድል” (ዓድዋ አን አፍሪካን ቪክትሪ) 
በሚል ርዕስ ለዕይታ የቀረበው የድራማ ዶክመንተሪ ፊልም 
እ.አ.አ በ1896 ኢትዮጵያዊያን ሊወራቸው ከመጣው 
ጣልያን ጋር ያደረጉትን ጦርነትና ኢትዮጵያ ያሸነፈችበትን 
ታሪክ ያስቃኛል።  “ጤዛ” የተሰኘው ፊልሙ በኢትዮጵያና 
በጀርመን በተከናወነ ታሪክ ላይ የሚያጠነጥን ሲሆን 
የአፄ ኃይለሥላሴን መንግሥት ያስወገደው የደርግ 
አስተዳደር ወደ ሥልጣን በወጣ ማግሥት ወደ ሀገሩ 
ተመልሶ ሀገሩንና ወገኑን ለማገልገል የሚሞክር የተማረው 
ኃይል ስለሚደርስበት መንገላታትና ስለሚሰማው ስሜት 
የሚቃኝ ነው።  በዚህ ፊልም ላይ አብዛኛው ገጸ-ባህርያት 
ትወና ሥራቸው ባልሆኑ ተዋናዮች የተወከሉ ናቸው።  
አዲስ ተዋናዮችን መምረጥና ማሠራት አዘጋጁን የሚያለፋ 
ቢሆንም ኃይሌ በርካታ ተዋናይ ያልሆኑ ሰዎችን መርጦ 

መብራት ከሌለው መንደር እስከ ሀዋርድ መምህርነት

ፕሮፌሰር ኃይሌ ገሪማ

በቻይና በሕጻናት ትምህርት ቤት 
ማደሪያ ውስጥ በተነሳ እሳት 

13 ሰዎች ሞቱ
በማዕከላዊ ቻይና የትምህርት ቤት ማደሪያ 

ውስጥ እሳት መነሳቱን ተከትሎ 13 ሰዎች መሞታቸው 
ተገለጸ። የቻይና ብሔራዊ ጣቢያ ዢንዋ እንደዘገበው 
ትናንት ምሽት ላይ ነው እሳቱ የተነሳው። በሄናን ግዛት 
ያንሺፑ መንደር በሚገኝ የአዳጊዎች ትምህርት ቤት 
ውስጥ ነበር ክስተቱ።

የግል ትምህርት ቤቱ የሕጻናት መዋያ እና 
የመጀመሪያ ደረጃ ነው። ኃላፊው በቁጥጥር ሥር 
ውለው ምርመራ እየተደረገም ነው። አንድ ተጨማሪ 
ሰው ለሕክምና ሆስፒታል ተወስዷል። ስለሞቱት 
ሰዎችና ስለ እሳቱ መንስኤ ተጨማሪ መረጃዎች 
አልወጡም። ዢንዋ እንዳለው እሳቱ በተነሳ በአንድ 

ሰዓት ውስጥ ማጥፋት ተችሏል።
በቻይና የሕንጻና ግንባታ ቁጥጥር ትግበራ እምብዛም 

ስላልሆነ እሳት በተደጋጋሚ ይነሳል። ያለፈው ጥቅምት 
በሉሊንግ ከተማ በሚገኝ ቢሮ ውስጥ እሳት ተነስቶ 26 
ሰዎች ሞተዋል። ከዚያ በፊት ደግሚ በመዲናዋ ቤጂንግ 
ውስጥ በሚገኝ ሆስፒታል በተነሳ እሳት 29 ሰዎች 
ሞተዋል። አብዛኞቹ ሟቾች ሕሙማን ነበሩ።

የእሳት አደጋውን ተከትሎ በተደረገ ምርመራ 
12 ሰዎች በቁጥጥር ሥር ውለዋል። ከአደጋው በኋላ 
የወጡ ምሥሎች እንደሚያሳዩት ሰዎች ሕይወታቸውን 
ለማዳን በመስኮት ለመዝለል ሲሞክሩ እንደነበር ቢቢሲ 
ዘግቧል።

ሩሲያ ሀማስ ታጋቾችን እንዲለቅ ጫና እንዳደረገችበት 
ገለጸች። ሩሲያ የሀማስ የልዑክ ቡድን በሞስኮ ጉብኝት 
ባደረገበት ወቅት ታጋቾችን እንዲለቅ ጫና እንዳረገችበት 
ገልጻለች። የሩሲያ የውጭ ጉዳይ ሚኒስቴር የሀማስ 
የልዑካን ቡድን መቀበሉን እና ሦስት ሩሲያውያንን 
ጨምሮ ታጋቾችን እንዲለቅ ጫና እንዳደረገበት ከትናትና 
በስቲያ  ገልጿል።

ሚኒስቴሩ ባወጣው መግለጫ ምክትል የውጭ ጉዳይ 
ሚኒስትር ሚካሄል ቦግዳኖብ የሀማስ የፖለቲካ ቢሮ አባል 
የሆነውን አቡ ማርዙክን ተቀብለዋል። "በውይይቱ ወቅት፣ 
በእስራኤል እና ፍልስጤም መካከል ያለው ፍጥጫ እና 
በጋዛ ሰርጥ የተፈጠረው አስከፊ የሰብዓዊ ቀውስ የትኩረት 
ነጥብ እንደነበር" ሚኒስቴሩ በመግለጫው ጠቅሷል።

በሩሲያ በኩል ሀማስ ባለፈው ዓመት ጥቅምት ወር 

በእስራኤል ላይ ጥቃት በመሰንዘር ያገታቸውን የሩሲያ 
ዜጎች ጨምሮ በፍጥነት እንዲለቀቁ ውይይት ተደርጓል 
ተብሏል። ከትናንት በስቲያ በወጣው ሌላ የሩሲያ የውጭ 
ጉዳይ ሚኒስቴር መግለጫ ምክትል ውጭ ጉዳይ ሚኒስትር 
ቦግዳኖቭ በሩሲያ ከእስራኤል አምባሳደር ሲሞና ሀልፐሪን 
ጋር ተወያይተዋል።

ሚኒስቴሩ እንደገለጸው ሩሲያ በተመድ የፀጥታው 
ምክርቤት ውሳኔ መሠረት የሚተገበር የመካከለኛው 
ምሥራቅ መፍትሔን ትደግፋለች። ባለፈው ኅዳር ወር 
በኳታር አደራዳሪነት በተደረሰው የስድስት ቀን ተኩስ 
አቁም ወቅት በርካታ ታጋቾች የተለቀቁ ቢሆንም አሁንም 
100 ገደማ ታጋቾች በሀማስ እጅ እንዳሉ ይገመታል።

እስራኤል በጋዛ እያካሄደች ያለውን መጠነ ሰፊ ጥቃት 
ቀጥላበታለች ሲል አል ዐይን ዘግቧል።

ሩሲያ ሀማስ ታጋቾችን እንዲለቅ ጫና 
እንዳደረገችበት ገለጸች

የጨረታ ማስታወቂያ

የባህር ዳር ዩኒቨርሲቲ

የባህርዳር ዩኒቨርሲቲ በ2016 በጀት ዓመት ሃአግ/ባዳዩማግዥ/188/2016 ኮምፒዩተርና ተዛማጅ 

የሶፍት ዊር አገልግሎት  ግዥ እና ሃአግ/ባዳዩማግዥ /13/2016 የደንብ ልብስ እና የጨርቃ 

ጨርቅ ውጤቶች ግዥ በግልጽ ጨረታ የግዥ ዘዴ በዘርፉ ህጋዊ ፈቃድ ካላቸው ድርጅቶች 

አወዳድሮ መግዛት ይፈልጋል፡፡

1. ተጫራቾች በስራ ዘርፉ የታደሰ የንግድ ፈቃድ ያላቸው በአቅራቢዎች ዝርዝር ድረ-ገጽ(egp) 

የተመዘገቡ፣  የማጭበርበር ድርጊት ላለመፈፀም ቃል የሚገቡበት ፎርም ላይ ማህተምና 

ፊርማ የተደረገበት፣ የግብር ከፋይ መለያ ቁጥር (TIN) የተጨማሪ እሴት ታክስ የተመዘገቡ 

መሆናቸውን፣ የዘመኑን የሥራ ግብር የከፈሉና የግብር ግዴታቸውን የተወጡ መሆኑን 

የሚያረጋግጥ የድጋፍ ደብዳቤ ከገቢዎችና ጉምሩክ ባለስልጣን ማቅረብ የሚችሉ  ሆነው 

ሁሉንም ሠነዶቻቸውን ፎቶ ኮፒ በማድረግ እና የድርጅታቸውን ማህተም በማሳረፍ 

ከጨረታ ሰነዱ ጋር በፖስታ አሽገው ማቅረብ ይጠበቅባቸዋል፡፡

2 ይህ ማስታወቂያ በአዲስ ዘመን ጋዜጣ ታትሞ ከወጣበት ቀን ጀምሮ በ15 ተከታታይ ቀናት 

ውስጥ የማይመለስ  ብር 400.00 (አራት መቶ ብር) በመክፈል የጨረታ ሰነዱን ከባህር 

ዳር ዩኒቨርሲቲ ጥበበ ሕንፃ ማዕከላዊ ግዥ ክፍል G+2 ቢሮ ቁ-201 መግዛት ይችላሉ፡፡

3.ማንኛውም ተጫራች ኮምፒዩተርና ተዛማጅ የሶፍት ዊር አገልግሎት ግዥ- የጨረታ 

ማስከበሪያ የሚሆን ብር 100,000.00 (አንድ መቶ ሺህ ብር) የደንብ ልብስና 

የጨርቃጨርቅ ውጤቶች የጨረታ ማስከበሪያ የሚሆን ብር 400,000.00 (አራት መቶ 

ሺህ ብር) (ባንክ በተረጋገጠ ሲፒኦ፣ በሁኔታዎች ላይ ያልተመሰረተ ቢድ ቦንድ ጋራንቲ 

ወይም በጥሬ ገንዘብ ማቅርብ የሚፈልጉ ገንዘቡን በዩኒቨርሲቲው ፋይናንስ ክፍል GOV 

1000013099522 በኢትዮጵያ ንግድ ባንክ ገቢ ያደረጉበትን ደረሰኝ በመክፍቻው ሰዓት 

ማቅረብ ይኖርባቸዋል፡፡

4. በአነስተኛና ጥቃቅን ተቋማት በአዋጅ መሠረት የተቋቋሙ አነስተኛና ጥቃቅን ተቋማት 

የተቋቋሙበትን የሕጋዊነት ማስረጃ ዋናውን ደብዳቤ በማቅረብ ያለ ክፍያ በነፃ የጨረታ 

ሰነዱን ማግኘት ይችላሉ በተጨማሪም የጨረታ ማስከበሪያ በማቅረብ ምትክ እና የጨረታ 

ሰነድ ተቋማቱን ከአደራጀው አካል የሚሰጥ የዋስትና ደብዳቤ ማቅረብ ይችላሉ፡፡

5 አሸናፊው ድርጅት ያሸነፈባቸውን ዕቃዎች አሸናፊነቱ ታውቆ ውሉ ከፀደቀበት ቀን ጀምሮ በውሉ 

መሠረት  ማቅረብ የሚችል መሆን ይጠበቅበታል፡፡

6. ተጫራቾች የሚጫረቱበትን ዋጋ በመግለፅ ፖስታ ውስጥ አድርገው ማስታወቂያው ከወጣበት 

ቀን ጀምሮ ባሉት ቀናት ባህርዳር ዩኒቨርሲቲ ጥበበ ሕንፃ ማዕከላዊ ግዥ ክፍል G+2 ቢሮ ቁ-201 

በተዘጋጀው የጨረታ ሳጥን ውስጥ ማስገባት ይችላሉ፡፡

- ሃአግ/ባዳዩማግዥ /188/2016 የኮምፒዩተርና ተዛማጅ የሶፍት ዊር አገልግሎት ግዥ - 

ማስታወቂያው በአዲስ ዘመን ጋዜጣ ታትሞ ከወጣት ቀን ጀምሮ በ16ኛው ቀን በ4፡00 ሰዓት 

ታሽጐ በዚሁ ቀን በ4፡30 ሰዓት ይከፈታል፡፡

-ሃአግ/ባዳዩማግዥ /13/ የደንብ ልብስ እና የጨርቃጨርቅ ውጤቶች ግዥ፣- ማስታወቂያው 

በአዲስ ዘመን ጋዜጣ ታትሞ ከወጣበት ቀን ጀምሮ በ16ኛው ቀን በ8፡00 ሰዓት ታሽጐ በዚሁ 

ቀን በ8፡30 ሰዓት ይከፈታል፡፡

ማሣሰቢያ፡- ጨረታው የሚከፈትበት ቀን ቅዳሜ እና እሁድ ወይም ካላንደር የሚዘጋው ቀን 

ከሆነ በሚቀጥለው  ሥራ ቀን በተመሣሣይ ሰዓት ይሆናል፡፡

7. በሌላ ተጫራች ላይ ተንተርሶ ዋጋ ማቅረብ አይቻልም

8. ዩኒቨርሲቲው የተሻለ መንገድ ካገኘ ጨረታውን ሙሉ በሙሉ ወይም በከፊል የመሠረዝ መብቱ 

የተጠበቀ ነው

ለተጨማሪ መረጃ በስልክ ቁጥር 0583202052 ደውሎ መጠየቅ ይቻላል፡፡



ብርሃን ፈይሳ

ከቅርብ ዓመታት ወዲህ አፍሪካ በዓለም የእግር 
ኳስ ካርታ ላይ “የምርጥ ችሎታ መገኛ” በሚል 
ተካትታለች።  ይህም የሆነው በየጊዜው እየተፈጠሩ 
ካሉ ምርጥ አቋም ያላቸው ተጫዋቾችና ተፎካካሪ 
ቡድኖች ጋር ተያይዞ ነው።  ከሁሉም በላይ ግን 
እግር ኳስ በአፍሪካ እጅግ ተወዳጅ ብቻም ሳይሆን 
አስፈላጊ የስፖርት ዓይነትም ነው።  ምክንያቱም 
እግር ኳስ መግባቢያ፣ ለወጣቶቿ አማራጭ የሥራ 
ዘርፍ፣ ለትውልዱም ተስፋ የሆነ ስፖርት ነው።   

በአህጉሪቷ ከፍተኛ የእግር ኳስ አቅም ካላቸው 
ሀገራት መካከል ደግሞ 34ኛውን የአፍሪካ ዋንጫ 
በማስተናገድ ላይ የምትገኘው ኮትዲቯር አንዷ 
ናት።  እአአ ከ1960 ወዲህ የተቋቋመው ብሔራዊ 
ቡድኗ በአፍሪካ ዋንጫ እና ዓለም ዋንጫ ተሳትፎ 
እንዲሁም በአህጉሪቷ ተጽዕኖ ፈጣሪ በመሆን 
ተጠቃሽም ነው።  ከፈረንሳይ ቅኝ ግዛት ከተላቀቀች 
በኋላ ብሔራዊ ቡድን በማቋቋም ውድድሮችን 
የተቀላቀለችው ኮትዲቯር ከሌሎች የአፍሪካ 
ሀገራት አንጻር የዘገየ ቢሆንም ስሟን በመልካም 
ለመጻፍ ግን ረጅም ጊዜ አልወሰደባትም።  

እአአ ከ1965 የጀመረው የአፍሪካ ዋንጫ 
ተሳትፎ ታሪኳም የዘንድሮውን ውድድር 
በድምቀት እስከ ማዘጋጀት የዘለቀ ነው።  ባለፈው 
ወር በወጣው የፊፋ ሀገራት የደረጃ ሰንጠረዥ 
ላይ ከዓለም 49ኛ ደረጃን የያዘችው ሀገሪቷ፤ 
የመጀመሪያውን የአፍሪካ ዋንጫ እአአ በ1992፣ 
ሁለተኛውን ደግሞ በ2015 ማንሳት ችላለች።  

ስፖርት

በዓለም ዋንጫም የውጤታማነት ታሪክ መጻፍ 
ባትችልም እአአ በ2006፣ 2010 እና 2014 ተሳታፊ 
መሆን ችላለች።  

ምዕራብ አፍሪካዊቷ ሀገር እንደ እግር ኳስ 
ሀገርነቷ ለዜጎቿ በቂ የሚባል የስፖርት ማዘውተሪያ 
ሥፍራዎችንና ስፖርቱ የሚጎለብትበትን ዕድል 
የተመቻቸ ነው ሊባል አይችልም።  ነገር ግን 
በዓለም አቀፍ ደረጃ በምርጥ ብቃታቸው ስማቸው 
የገነነ ተጫዋቾችን ማፍራት ችላለች።  የቀድሞው 
የቼልሲ ኮከብ ዲድየር ድሮግባ፣ ያያ ቱሬ፣ ኮሎ 
ቱሬ፣ ጀርቪኒሆ፣ ሰለሞን ካሉ፣ ዊልፍሬድ ቦኒ 
ከቀድሞቹ ሊጠቀሱ ይችላሉ።  በዚህ ወቅት 
ደግሞ ዊሊ ቦሊ፣ ሰርጌ ኦሪየር፣ ኤሪክ ቤሊ፣ ኬሲ፣ 

አክፓ አክፕሮ፣ ዛሃ፣ ኒኮላስ ፔፔ፣ ሰባስቲያን 
ሃለር የመሳሰሉ ተጫዋቾች በአንጋፎቻቸው 
እግር ተተክተው ዝሆኖቹን በማገልገል ላይ 
ይገኛሉ።  ሌሎች ወጣትና ታዳጊ የእግር ኳስ 
ተጫዋቾች ደግሞ በተለያዩ የአውሮፓና አረብ 
ሀገራት ክለቦችና አካዳሚዎች ውስጥ ቀጣይ 
ሕይወታቸውን ለማሳመር እየተጉ ይገኛሉ።  በዚህ 
የአፍሪካ ዋንጫ እየተሳተፈ ካለው ብሔራዊ ቡድኗ 
ከተመረጡት ተጫዋቾች መካከል 96 ከመቶ 
የሚሆኑት በአውሮፓና ሌሎች ሀገራት ሊጎች 
በመጫወት ላይ የሚገኙ መሆናቸውን መረጃዎች 
ያመላክታሉ።   

እነዚህ ተጫዋቾች በአውሮፓ ክለቦች ውስጥ 
ተጫውተው የሚያገኙትን ገንዘብ መልሰው 
በሀገራቸው ልማት ላይ በማዋል ኢኮኖሚውንም 
ይደጉማሉ።  በተለይ ከአንዱ ክለብ ወደ ሌላኛው 
ሲዘዋወሩ የሚያገኙት ገንዘብ ከጊዜ ወደ ጊዜ 
እያደገ መምጣቱ ግልጽ ነው።  ለአብነት ያህል 
ኮትዲቯራዊው የክንፍ ተጫዋች ኒኮላስ ፔፔ እአአ 
በ2019 ወደ አርሰናል የተዘዋወረበት 72 ሚሊየን 
ዩሮ ሲሆን፤ ከአፍሪካዊያን ተጫዋቾች ከፍተኛው 
ነበር።   ይህንን ተከትሎም በሀገራቸው መዋዕለ 
ነዋይ በማፍሰስ፤ እንዲሁም በበጎ አድራጎት ላይ 
በመሰማራት ሕዝባቸውን ይጠቅማሉ።  ከእግር 
ኳስ ባለፈ በተለያዩ የማስታወቂያ ሥራዎች ላይ 
ባላቸው ተሳትፎና ተፈላጊነትም ከስማቸው ጋር 
ተያይዞ ሀገራቸው እንድትነሳም ምክንያት ናቸው።  
ከዚህ ባለፈ ባህልን በማስተዋወቅ፣ ማህበረሰቡን 
በማነቃቃት እንዲሁም ለታዳጊዎች መልካም 

ምሳሌ በመሆን ረገድም ያላቸው ሚና እጅግ 
ከፍተኛ ነው።    

ለኮትዲቯር እግር ኳስ ባለውለታዋም 
ነው።  ወጣቶቿ ከአስከፊ ድህነት ተላቀው 
ለሌሎችም እንዲተርፉ ያደረገ፣ ኢኮኖሚዋን 
ማንቀሳቀስ የቻለ እንዲሁም ሰላሟን የመለሰ 
ስፖርት ነው።  በርግጥ አፍሪካና እግር ኳስ 
ሊነጣጠሉ የማይችሉ የአንድ ሳንቲም ሁለት 
ገጽታዎች እስኪመስሉ ድረስ አምባገነን መሪዎቿ 
ጭምር እጅ የሚሰጡት የፖለቲካ ትኩሳትንም 
የማብረድ አቅም ያለው ስፖርት ነው።  በእግር 
ኳስ ውጤትን በጸጋ አለመቀበል የጸብ መንስኤ 
የመሆኑን ያህል እርቅን ለማውረድም ምክንያት 
እንደሆነ የኮትዲቯርን ያህል አስረጂ አይገኝም።  
እአአ 2006 በተካሄደው የጀርመኑ ዓለም ዋንጫ 
ሀገሪቷ ተሳታፊ መሆኗን ተከትሎ ተጫዋቾቿ 
ከግጥሚያ በኋላ በጉልበታቸው እንደተንበረከኩ 
በሀገራቸው በሁለት ጎራ ተከፍለው የእርስ በእርስ 
ግጭት ሲያደርጉ ለነበሩ አካላት ፍጅቱን ያቆሙ፣ 
በሰላምም ይኖሩ ዘንድ ተማጸኑ።  እግር ኳስ 
ነፍሳቸው ድረስ ሰርጻ የገባችው ሁለቱ ጽንፎችም 
አለመግባባታቸውን ትተው ግጭቱን ለማብረድ 
ተስማሙ።  ይኸውም በእግር ኳስ ታሪክ ከተጻፉ 
ወርቃማ ታሪኮች አንዱ ሆኖ ሲዘከር የሚኖር ነው።  
በርግጥ አለመግባባቱ ከቆይታ በኋላ ማገርሸቱ 
አልቀረም፤ ነገር ግን በሀገራቸው የሚሰናዳውን 
ይህንን የአፍሪካ ዋንጫ በማሰብ ልዩነታቸውን 
ገትተው በአንድነት እንግዶቻቸውን በማስተናገድ 
ላይ ነው የሚገኙት።   

እግር ኳስ የሚያግባባቸው ዝሆኖች



እየሩስ ተስፋዬ

ልጆችዬ ሰላም ናችሁ? እንዴት ናችሁ? እንኳን 
አደረሳችሁ ብለናል በዓሉን ለምታከብሩት ሁሉ።  
‹‹እንኳን አብሮ አደረሰን›› አላችሁ አይደል? ጎበዞች።  
ልጆች በኢትዮጵያ ኦርቶዶክስ ተዋሕዶ ቤተክርስቲያን 
በአደባባይ ከሚከበሩ በዓላት መካከል አንዱ የኢየሱስ 
ክርስቶስ የጥምቀት በዓል ነው። 

የበዓሉ ክዋኔ የሚጀመረው የከተራ ዕለት ማለትም 
ጥር 10 ቀን ነው።  ታዲያ ልጆችዬ በዚህ ወቅት ታቦታቱ 
ከመንበረ ክብራቸው (በክብር ከሚቀመጡበት ቦታ) 
በካህናት፣ ቀሳውስት ዝማሬ፣ ሽብሸባ፣ በሰንበት ትምህርት 
ቤት ሕፃናትና ወጣቶች ኅብረ ዝማሬ፣ በእናቶች እልልታ፤ 
እንዲሁም በአባቶች ጭብጨባ የታጀበ ነው። 

ታዲያ ልጆችዬ ከበዓሉ ቀደም ተብሎ የሚሠሩ 
ሥራዎች አሉ።  እነርሱም የታቦት ማደሪዎችን፤ 
እንዲሁም፣ ታቦታቱ የሚያርፉበትን ስፍራ፣ መንገዶችን 
ማስተካከል፤ አደባባዮችን እና ሌሎችን የማስዋቡ 
ሥራ የሚጀምረው ከበዓሉ በፊት ሲሆን፤ አካባቢዎችን 
የማጽዳቱ ሥራ ላይም የሃይማኖቱ ተከታዮች በተጨማሪ 
ተከታይ ያልሆኑትን ጨምሮ ተሳትፎ በማድረግ በፍቅር 
እና በመተሳሰብ አንዱ ሌላውን ሲያግዝ በሚገባ 
ተመልክታችኋል ብዬ እገምታለሁ። 

ልጆችዬ የጥምቀት በዓል ኢየሱስ ክርስቶስ 
በሐዋርያው በመጥምቁ ቅዱስ ዮሐንስ እጅ በፈለገ 
ዮርዳኖስ (በዮርዳኖስ ወንዝ) በውሃ እንደተጠመቀ 
የሃይማኖት አባቶች ያስረዳሉ።  አምላክ ሆኖ ሳለ በቅዱስ 
ዮሐንስ እጅ (በሰው እጅ) መጠመቁ ለሰው ልጅ ያለውን 
ፍቅር ለመግለጽ እና ትሕትና ለማስተማር እንደሆነ 
መጋቤ ሐዲስ ዶክተር ሮዳስ ታደሰ ያስረዳሉ።  እርሳቸው 

32 አዲስ ዘመን     እሁድ ጥር  12  ቀን 2016 ዓ.ም

በብርሃንና ሰላም ማተሚያ ድርጅት ታተመ

ዕለተ ሰንበት 

ለልጆች

የጥምቀት በዓል አከባበር በሀገራችን
እንደሚያስረዱት ከሆነ በዓሉ “የአስተርዮ በዓል” ወይም 
“የመገለጥ በዓል” ተብሎ ይጠራል።  

ይህንን አብነት በማድረግ በጥምቀት ዕለት ካህናት 
አባቶች በዓሉን ለማክበር ከተለያየ ሥፍራ የተሰባሰበውን 
ምዕመን (የሃይማኖቱን ተከታይ) ፀበል በመርጨት እና 
ሌሎች ሥርዓቶችን በመከወን በድምቀት ያከብሩታል።  
በተጨማሪም፣ ታቦታቱ ባረፉበት ስፍራ ላይ ምዕመናን 
ተሰባስበው በዝማሬ፣ በቅዳሴ፣ በስብከት፣ ፀበል 
በመርጨት እና በተለያዩ ሃይማኖታዊ ሥነ ሥርዓቶች 
ያከብሩታል። 

የጥምቀት ቀን በየዓመቱ ጥር 11 ቀን የሚከበር 
ሲሆን፤ በካህናት፣ ዲያቆናት፣ በሰንበት ትምህርት ቤት 
ወጣቶች በያሬዳዊ ዝማሬ ታቦታቱ ካደሩበት ስፍራ ወደ 
መንበረ ክብራቸው ይሸኛሉ።  በዚህ ወቅት እናቶች፣ 
አባቶች፣ ሴቶች፣ ወንዶች፣ ወጣቶች እና ልጆች ነጭ 
ልብሳቸውን ለብሰው፤ የሌላቸው ደግሞ አጥበው 
እንዲሁም አሳምረው በድምቀት የሚከብሩት ታላቅ 
በዓል ነው። 

ልጆችዬ፣ የጥምቀት በዓል አከባበር በኢትዮጵያ 
ከሃይማኖታዊ ክንውኑ ጎን ለጎን በባሕላዊ መንገድ 
በተለያዩ የሀገራችን ክፍሎች ይከበራል።  ልጃገረዶች፣ 
እናቶች እና ወጣቶች ‹‹ለጥምቀት ያልሆነ ቀሚስ 
ይበጣጠስ›› ብለው አዲስ ልብስ አዘጋጅተው፤ 
ፀጉራቸውን ሹሩባ ተሠርተው፤ አምረው እና ደምቀው 
ወደ አደባባይ በመውጣት በነፃነት ያከብሩታል። 

ወጣት ወንዶች እና አባቶችም በተመሳሳይ ራሳቸውን 
በሚገባ አስውበው በጋራ በመጨፈር የጥምቀትን በዓል 
በዚህ መልኩ ያከብሩታል።  በዚህም ምክንያት ነው 
በዓሉ ከሀገራችን አልፎ የውጭ ሀገራት ዜጎች ትኩረትን 

መሳብ የቻለው፤ በተባበሩት መንግሥታት የትምህርት፣ 
የሳይንስና የባሕል ድርጅት (ዩኔስኮ) ከተመዘገቡ 
የማይዳሰሱ ቅርሶች መካከልም ተጠቃሽ ለመሆን 
የበቃው። 

ልጆችዬ፣ እናንተስ እንዴት ነው በዓሉን 
ያከበራችሁት? በቤተክርስቲያኒቱ ጥር 12 ቀን ቃና ዘገሊላ 
ተብሎ ይጠራል።  ከቅዱስ ሚካኤል ታቦት በቀር ሁሉም 
ታቦታት ወደ መንበረ ክብራቸው ይመለሳሉ።  ስለዚህም 
የሚካኤል ታቦትን ለማስገባት ከጥር 10 ጀምሮ እስከ ጥር 

12 ድረስ በአደባባይ ታቦታቱን 
በመሸኘት እና በማስገባት 
እንደየቦታዎቹ መለያየት 
የሚከበር ይሆናል።  

የጥምቀት በዓል የአደባባይ 
በዓል እንደመሆኑ እናተም 
በዝማሬ፣ በእልልታ እና 
በደስታ ከቤተሰባችሁ ጋር 
በጋራ እንደምታሳልፉ ምንም 
ጥርጥር የለኝም።  ደግሞ ከቦታ 
ቦታ ስትንቀሳቀሱ ከረሜላ፣ 
ፕሪም፣ ብስኩት እና የለስላሳ 
መጠጦችን እየጠጣችሁ ዘና 
እያላችሁ እንደምታከብሩት 
ተስፋ አደርጋለሁ። 

ሌላው ደግሞ ልጆችዬ፣ 
የጥምቀት በዓል ከሌሎች 
በዓላት በአደባባይ የሚከበር 
በዓል ሲሆን፤ መዘምራን 
እንደ በገና፣ መሰንቆ፣ ከበሮ፣ 

ጸናጽል እና  ሌሎች ለመዝሙር የሚያገለግሉ መንፈሳዊ 
የመዝሙር መሣሪያዎች በስፋት ግልጋሎት ላይ ሲውሉ 
ይስተዋላል።  

እንዲሁም ወጣቶች በጋራ አንድ አይነት ልብስ 
በማሰፋት፤ ጸጉራቸውን በማስዋብ በዓሉን በድምቀት 
ሲያከብሩ ተመልክታችኋል ብዬ እገምታለሁ።  ልጆችዬ፣ 
በድጋሚ እንኳን አደራሳችሁ በማለት፤ መልካም 
መልካሙን ሁሉ እየተመኘን ለሳምንት በሰላም ያድርሰን 
ብለን በመመኘት እንሰነባበት። 

